
Book 1, Chapter 1

Vetvs opinio est iam vsqve ab heroicis dvcta temporibvs, eaqve et popvli
Romani et omnivm gentivim firmata consensv, versari qvandam inter homines
divinationem, qvam Graeci pavtixyy appellant, id est praesensionem et
scientiam rervm fvtvrarvm. Magnifica qvaedam res et salvtaris, si modo est vlla,
qvaqve proxime ad deorvm vim natvra mortalis possit accedere. Itaqve vt alia
nos melivs mvlta qvam Graeci, sic hvic praestantissimae rei nomen nostri a

divis, Graeci, vt Plato interpretatvr, a fvrore dvxervnt.

Gentem qvidem nvllam video neqve tam hvmanam atqve doctam neqve tam
inmanem tamqve barbaram, qvae non significari fvtvra et a qvibvsdam intellegi
praediciqve posse censeat. Principio Assyrii, vt ab vltvmis avctoritatem
repetam, propter planitiam magnitvdinemqve regionvm, qvas incolebant, cvm
caelvm ex omni parte patens atqve apertvm intverentvr, traiectiones motvsqve
stellarvm observitavervnt, qvibvs notatis, qvid cviqve significaretvr, memoriae
prodidervnt. Qva in natione Chaldaei non ex artis, sed ex gentis vocabvlo
nominati divtvrna observatione sidervin scientiam pvtantvr effecisse, vt
praedici posset, qvid cviqve eventvrvm et qvo qvisqve fato natvs esset. Eandem
artem etiam Aegyptii longinqvitate temporvm innvmerabilibvs paene saecvlis
consecvti pvtantvr. Cilicvm avtem et Pisidarvm gens et his finitvma Pamphylia,
qvibvs nationibvs praefvimvs ipsi, volatibvs avivm cantibvsqve <vt> certissimis

signis declarari res fvtvras pvtant.



Book 1, Chapter 2

3 Qvam vero Graecia coloniam misit in Aeoliam, Ioniam, Asiam, Siciliam,
Italiam sine Pythio avt Dodonaeco avt Hammonis oracvlo? avt qvod bellvm
svsceptvmm ab ea sine consilio deorvm est? Nec vovm genvs est divinationis
pvblice privatimqve celebratvm. Nam, vt omittam ceteros popvlos, noster
qvam mvlta genera conplexvs est! Principio hvivs vrbis parens Romvlvs non
solvm avspicato vrbem condidisse, sed ipse etiam optvmvs avgvr fvisse traditvr.
Deinde avgvribvs et reliqvi reges vsi, et exactis regibvs nihil pvblice sine avspiciis
nec domi nec militiae gerebatvr. Cvmqve magna vis videretvr esse et
inpetriendis consvlendisqve rebvs et monstris interpretandis ac procvrandis in
harvspicvm disciplina, omnem hanc ex Etrvria scientiam adhibebant, ne genvs

esset vllvm divinationis, qvod neglectvm ab iis videretvr.

Et cvim dvobvs modis animi sine ratione et scientia motv ipsi svo solvto et libero
incitarentvr, vno fvrente, altero somniante, fvroris divinationem Sibyllinis
maxime versibvs contineri arbitrati eorvm decem interpretes delectos e civitate
esse volvervnt. Ex qvo genere saepe hariolorvm etiam et vatvm fvribvndas
praedictiones, vt Octaviano bello Cornelii Cvlleoli, avdiendas pvtavervnt. Nec
vero somnia graviora, si qvae ad rem pvblicam pertinere visa svnt, a svmmo
consilio neglecta svnt. Qvin etiam memoria nostra templvm Ivnonis Sospitae
L. Ivlivs, qvi cvm P. Rvtilio consvl fvit, de senatvs sententia refecit ex Cacciliae,

Baliarici filiae, somnio.

Book 1, Chapter 3

Atqve haec, vt €go arbitror, veteres rervm magis eventis moniti qvam ratione
docti probavervnt. Philosophorvm vero exqvisita qvaedam argvmenta, cvr esset

vera divinatio, collecta svnt; e qvibvs, vt de antiqvissvmis loqvar, Colophonivs



Xenophanes vnvs, qvi deos esse diceret, divinationem fvnditvs svstvlit; reliqvi
vero omnes praeter Epicvrvm balbvtientem de natvra deorvm divinationem
probavervnt, sed non vno modo. Nam cvm Socrates omnesqve Socratici
Zenoqve et ii, qvi ab eo essent profecti, manerent in antigvorvm
philosophorvm sententia vetere Academia et Peripateticis consentientibvs,
cvmqve hvic rei magnam avctoritatem Pythagoras iam ante tribvisset, qvi etiam
ipse avgvr vellet esse, plvrvmisqve locis gravis avctor Democritvs praesensionem
rervm fvtvrarvm conprobaret, Dicaearchvs Peripateticvs cetera divinationis
genera svstvlit, somniorvm et fvroris reliqvit, Cratippvsqve, familiaris noster,
qvem ego parem svmmis Peripateticis ivdico, isdem rebvs fidem tribvit, reliqva

divinationis genera reiecit.

Sed cvm Stoici omnia fere illa defenderent, qvod et Zeno in svis commentariis
qvasi semina qvaedam sparsisset et ea Cleanthes pavlo vberiora fecisset, accessit
acerrvimo vir ingenio, Chrysippvs, qvi totam de divinatione dvobvs libris
explicavit sententiam, vno praeterea de oraclis, vno de somniis; qvem
svbseqvens vnvm librvin Babylonivs Diogenes edidit, eivs avditor, dvo
Antipater, qvingve noster Posidonivs. Sed a Stoicis vel princeps eivs disciplinae,
Posidonii doctor, discipvlvs Antipatri, degeneravit, Panaetivs, nec tamen avsvs
est negare vim esse divinandi, sed dvbitare se dixit. Qvod illi in aligva re
invitissvmis Stoicis Stoico facere licvit, id nos vt in reliqvis rebvs faciamvs, a
Stoicis non concedetvr? praesertim cvm id, de qvo Panaetio non ligvet, reliqvis

eivsdem disciplinae solis Ivce videatvr clarivs.

Book 1, Chapter 4

Sed haec qvidem lavs Academiae praestantissymi philosophi ivdicio et
testimonio conprobata est. Etenim nobismet ipsis qvaerentibvs, qvid sit de
divinatione ivdicandvm, qvod a Carneade mvlta acvte et copiose contra Stoicos
dispvtata sint, verentibvsqve, ne temere vel falsae rei vel non satis cognitae

adsentiamvr, faciendvm videtvr, vt diligenter etiam atqve etiam argvmenta cvm



argvmentis comparemvs, vt fecimvs in iis tribvs libris, qvos de natvra deorvm
scripsimvs. Nam cvm omnibvs in rebvs temeritas in adsentiendo errorqve tvrpis
est, tvim in eo loco maxime, in qvo ivdicandvm est, qvantvm avspiciis rebvsqve
divinis religioniqve tribvamvs; est enim pericvlvm, ne avt neglectis iis impia

fravde avt svsceptis anili svperstitione obligemvr.

Book 1, Chapter 5

Qvibvs de rebvs et alias saepe et pavlo accvrativs nvper, cvim essem cvm Q. fratre
in Tvscvlano, dispvtatvm est. Nam cvm ambvlandi cavsa in Lycevm venissemvs
(id enim svperiori gymnasio nomen est), Perlegi, [ille] inqvit, tvvm pavlo ante
tertivm de natvra deorvm, in qvo dispvtatio Cottae qvamqvam labefactavit
sententiam meam, non fvnditvs tamen svstvlit. Optime vero, inqvam; etenim
ipse Cotta sic dispvtat, vt Stoicorvim magis argvmenta confvtet qvam hominvm
deleat religionem. Tvm Qvintvs: Dicitvr qvidem istvc, inqvit, a Cotta, et vero
saepivs, credo, ne commuvnia ivra migrare videatvr; sed stvdio contra Stoicos

disserendi deos mihi videtvr fvnditvs tollere.

Eivs rationi non sane desidero qvid respondeam; satis enim defensa religio est
in secvndo libro a Lvcilio, cvivs dispvtatio tibi ipsi, vt in extremo tertio scribis,
ad veritatem est visa propensior. Sed, qvod praetermissvm est in illis libris
(credo, qvia commodivs arbitratvs es separatim id qvaeri deqve eo disseri), id est
de divinatione, qvae est earvm rervm, qvae fortvitae pvtantvr, praedictio atqve
praesensio, id, si placet, videamvs qvam habeat vim et qvale sit. Ego enim sic
existimo, si sint ea genera divinandi vera, de qvibvs accepimvs qvaeqve colimvs,

esse deos, vicissimqve, si di sint, esse qvi divinent.

Book 1, Chapter 6

Arcem tv qvidem Stoicorvm, inqvam, Qvinte, defendis, siqvidem ista sic
reciprocantvr, vt et, si divinatio sit, di sint et, si di sint, sit divinatio. Qvorvm
nevtrvim tam facile, qvam tv arbitraris, conceditvr. Nam et natvra significari
fvtvra sine deo possvnt et, vt sint di, potest fieri, vt nvlla ab iis divinatio generi
hvmano tribvta sit. Atqve ille: Mihi vero, inqvi, satis est argvmenti et esse deos
et eos consvlere rebvs hvmanis, qvod esse clara et perspicva divinationis genera
ivdico. De qvibvs qvid ipse sentiam, si placet, exponam, ita tamen, si vacas

animo neqve habes aliqvid, qvod hvic sermoni praevertendvm pvtes.

Ego vero, inqvam, philosophiae, Qvinte, semper vaco; hoc avtem tempore, cvm
sit nihil alivd, qvod lvbenter agere possim, mvlto magis aveo avdire, de
divinatione qvid sentias.

Nihil, inqvit, eqvidem novi, nec qvod praeter ceteros ipse sentiam; nam cvm
antiqvissimam sententiam, tvm omnivm popvlorvm et gentivin consensv
conprobatam seqvor. Dvo svnt enim divinandi genera, qvorvm altervm artis

est, altervm natvrae.

Book 1, Chapter 7

Qvae est avtem gens avt qvae civitas, qvae non avt extispicvm avt monstra avt
fvlgora interpretantivm avt avgvrvm avt astrologorvm avt sortivm (ea enim fere
artis svnt) avt somniorvm avt vaticinationvm (haec enim dvo natvralia
pvtantvr) praedictione moveatvr? Qvarvm qvidem rervm eventa magis arbitror
qvam cavsas qvaeri oportere. Est enim vis et natvra qvaedarn, qvae tvm
observatis longo tempore significationibvs, tvm aliqvo instinctv inflatvqve
divino fvtvra praenvntiat. Qvare omittat vrgvere Carneades, qvod faciebat

etiam Panaetivs reqvirens, Ivppiterne cornicem a laeva, corvvm ab dextera

N



canere ivssisset. Observata svnt haec tempore inmenso et [in significatione]
eventis animadversa et notata. Nihil est avtem, qvod non longinqvitas
temporvm excipiente memoria prodendisqve monvmentis efficere atqve

adseqvi possit.

Book 1, Chapter 8

13 Mirari licet, qvae sint animadversa a medicis herbarvm genera, qvae radicvm ad

morsvs bestiarvm, ad ocvlorvm morbos, ad vvlnera, qvorvm vim atqve natvram
ratio nvmqvam explicavit, vtilitate et ars est et inventor probatvs. Age ea, qvae
qvamqvam ex alio genere svnt, tamen divinationi svnt similiora, videamvs:
Atqve etiam ventos praemonstrat saepe fvtvros

Inflatvm mare, cvm svbito penitvsqve tvmescit,

Saxaqve cana salis niveo spvmata liqvore

Tristificas certant Neptvno reddere voces,

Avt densvs stridor cvm celso e vertice montis

Ortys adavgescit scopvlorvm saepe repvlsvs.

Atqve his rervm praesensionibvs Prognostica tva referta svnt. Qvis igitvr elicere
cavsas praesensionvm potest? etsi video Boéthvm Stoicvm esse conatvm, qvi
hactenvs aliqvid egit, vt earvm rationem rervm explicaret, qvae in mari caelove

fierent.

14 Tlla vero cvr eveniant, qvis probabiliter dixerit?

Cana fvlix itidem fvgiens e gvrgite ponti
Nvntiat horribilis clamans instare procellas
Havd modicos tremvlo fvndens e gvttvre cantvs.
Saepe etiam pertriste canit de pectore carmen

Et matvtinis acredvla vocibvs instat,

Vocibvs instat et adsidvas iacit ore qverellas,
Cvm primvm gelidos rores avrora remittit.
Fvscagve non nvmqvam cvrsans per litora cornix

Demersit capvt et flvctvm cervice recepit.

Book 1, Chapter 9

Videmvs haec signa nvmqvam fere mentientia nec tamen, cvr ita fiat, videmvs.
Vos qvoqve signa videtis, aqvai dvlcis alvmnae,

Cvm clamore paratis inanis fvndere voces

Absvrdoqve sono fontis et stagna cietis.

Quis est, qvi ranvncevlos hoc videre svspicari possit? sed inest in ranvnevlis vis et
natvra qvaedam significans aliqvid per se ipsa satis certa, cognitioni avtem
hominvm obscvrior.

Mollipedesqve boves spectantes lvmina caeli

Naribvs vmifervm dvxere ex aére svcvm.

Non gvaero, cvr, qvoniam, qvid eveniat, intellego.

Iam vero semper viridis semperqve gravata

Lentiscvs triplici solita grandescere fetv

Ter frvges fvndens tria tempora monstrat arandi.

Book 1, Chapter 10

Ne hoc qvidem qvaero, cvr haec arbor vna ter floreat avt cvr arandi matvritatem
ad signvm floris accommodet; hoc svm contentvs, qvod, etiamsi, cvr qvidqve
fiat, ignorem, qvid fiat, intellego. Pro omni igitvr divinatione idem, qvod pro
rebvs iis, qvas commemoravi, respondebo. Qvid scammoneae radix ad
pvrgandvm, qvid aristolochia ad morsvs serpentivim possit, qvae nomen ex
inventore repperit, rem ipsam inventor ex somnio, video, qvod satis est; cvr
possit, nescio. Sic ventorvm et imbrivm signa, qvae dixi, rationem qvam
habeant, non satis perspicio; vim et eventvim agnosco, scio, adprobo. Similiter,
qvid fissvim in extis, qvid fibra valeat, accipio; qvae cavsa sit, nescio. Atqve
horvm qvidem plena vita est; extis enim omnes fere vtvntvr. Qvid? de fvlgvrvm
vi dvbitare nvm possvmvs? Nonne cvin mvlta alia mirabilia, tvm illvd in primis:
Cvm Svmmanvs in fastigio Iovis optvmi maxvmi, qvi tvm erat fictilis, e caclo
ictys esset nec vsqvam eivs simvlacri capvt inveniretvr, harvspices in Tiberim id
depvlsvm esse dixervnt, idqve inventvm est eo loco, qvi est ab harvspicibvs

demonstratvs.

Book 1, Chapter 11

Sed qVvo potivs vtar avt avctore avt teste qvam te? cvivs edidici etiam versvs, et

Ivbenter qvidem, qvos in secvndo <de> consvlaty Vrania Mvsa pronvntiat:

Principio aetherio flammatvs Ivppiter igni
Vertitvr et totvm conlvstrat lvmine mvndvm
Menteqve divina caelvm terrasqve petessit,

Qvae penitvs sensvs hominvm vitasqve retentat
Aetheris aeterni saepta atqve inclvsa cavernis.

Et, si stellarvm motvs CVISVsSqVe vagantis

Nosse velis, qvae sint signorvm in sede locatae,
Quae verbo et falsis Graiorvm vocibvs erant,

Re vera certo lapsv spatioqve fervntvr,

Omnia iam cernes divina mente notata.

Nam primvm astrorvm volvcris te consvle motvs
Concvrsvsqve gravis stellarvm ardore micantis
Tv qvoqve, cvm tvmvlos Albano in monte nivalis
Lvstrasti et laeto mactasti lacte Latinas,

Vidisti et claro tremvlos ardore cometas,
Multaqve misceri noctvrna strage pvtasti,

Qvod ferme dirvm in tempvs cecidere Latinae,
Cvm claram speciem concreto lvmine lvna
Abdidit et svbito stellanti nocte perempta est.

Qvid vero Phoebi fax, tristis nvntia belli,

Qvae magnvm ad colvmen flammato ardore volabat,

Praecipitis caeli partis obitvsqve petessens?
Avt cvm terribili percvlsvs fvlmine civis

Lvce serenanti vitalia lvmina liqvit?

Avt cvm se gravido tremefecit corpore tellvs?
Tam vero variae noctvrno tempore visae
Terribiles formae bellvm motvsqve monebant,
Myltaqve per terras vates oracla fvrenti

Pectore fvndebant tristis minitantia casvs,

Book 1, Chapter 12

Atqve ea, qvae lapsv tandem cecidere vetvsto,
Haec fore perpetvis signis clarisqve freqventans
Ipse devm genitor cacelo terrisqve canebat.

Nvnc ea, Torqvato qvae qvondam et consvle Cotta
Lydivs ediderat Tyrrhenae gentis harvspex,

Omnia fixa tvvs glomerans determinat annvs.
Nam pater altitonans stellanti nixvs Olympo

Ipse svos qvondam tvmvlos ac templa petivit

Et Capitolinis iniecit sedibvs ignis.

Tvm species ex aere vetvs venerataqve Nattae
Concidit, elapsaeqve vetvsto nvmine leges,

Et divom simvlacra peremit fvlminis ardor.

Hic silvestris erat Romani nominis altrix,

Martia, qvae parvos Mavortis semine natos
Vberibvs gravidis vitali rore rigabat;

Qvae tym cvm pveris flammato fvlminis ictv
Concidit atqve avolsa pedvm vestigia ligvit.

Tvm qvis non artis scripta ac monvmenta volvtans
Voces tristificas chartis promebat Etrvscis?

Omnes civilem generosa <a> stirpe profectam
Vitare ingentem cladem pestemqve monebant

Vel legvm exitivm constanti voce ferebant

Templa deviqve adeo flammis vribemqve ivbebant
Eripere et stragem horribilem caedemqve vereri;
Atqve haec fixa gravi fato ac fvndata teneri,

Ni privs excelsvym ad colvmen formata decore
Sancta Jovis species claros spectaret in ortvs.

Tvm fore vt occvltos pOleVS sanctvsqve senatvs

10

Cernere conatvs posset, si solis ad ortvm

Conversa inde patrvm sedes popvliqve videret.

Book 1, Chapter 13

Haec tardata div species mvltvmqve morata
Consvle te tandem celsa est in sede locata,

Atqve vna fixi ac signati temporis hora

Ivppiter excelsa clarabat sceptra colvmna,

Et clades patriae flamma ferroqve parata

Vocibvs Allobrogvm patribvs popvloqgve patebat.
Rite igitvr veteres, qvorvm monvmenta tenetis,
Qvi popvlos vrbisqve modo ac virtvte regebant,
Rite etiam vestri, qvorvm pietasqve fidesqve
Praestitit et longe vicit sapientia cvnctos,
Praecipve colvere vigenti nvmine divos.

Haec adeo penitvs cvra videre sagaci,

Otia qvi stvdiis laeti tenvere decoris,

Inqve Academia vmbrifera nitidoqve Lyceo
Fvdervnt claras fecvndi pectoris artis.

E qvibvs ereptvm primo jam a flore ivventae

Te patria in media virtvtvm mole locavit.

Tv tamen anxiferas cvras reqviete relaxans,

Qvod patriae vacat, id stvdiis nobisqve sacrasti.
Tv igitvr animvm poteris indvcere contra ea, qvac a me dispvtantvr de
divinatione, dicere, qvi et gesseris €a, qvae gessisti, et ea, qvae pronvntiavi,

accvratissvme scripseris?

Qvid? qvaeris, Carneades, cvr haec ita fiant avt qva arte perspici possint?
Nescire me fateor, evenire avtem te ipsvm dico videre. Casv, inqvis. Itane vero?

qvicgvam potest casv esse factvm, qvod omnes habet in se nvmeros veritatis?

11



Qvattvor tali iacti casv Venerivm efficivnt; nvm etiam centvm Venerios, si
qvadringentos talos ieceris, casv fvtvros pvtas? Aspersa temere pigmenta in
tabvla oris liniamenta efficere possvnt; nvm etiam Veneris Coae pvlchritvdinem
effici posse aspersione fortvita pvtas? Svs rostro si hvmi A litteram inpresserit,
nvm propterea svspicari poteris Andromacham Ennii ab ea posse describi?
Fingebat Carneades in Chiorvm lapicidinis saxo diffisso capvt extitisse Panisci;
credo, aligvam non dissimilem figvram, sed certe non talem, vt eam factam a
Scopa diceres. Sic enim se profecto res habet, vt nvmqvam perfecte veritatem

casvs imitetvr.

Book 1, Chapter 14

At non nvmqvam ea, qvae praedicta svat, minvs evenivnt. Qvae tandem id ars
non habet? earvm dico artivm, qvae coniectvra continentvr et svnt opinabiles.
An medicina ars non pvtanda est? qvam tamen mvlta fallvnt. Qvid?
gvbernatores nonne fallvntvr? An Achivorvm exercitvs et tot navivm rectores
non ita profecti svnt ab Ilio, vt ‘profectione laeti piscivm lasciviam intverentvr’,
vt ait Pacvvivs, ‘nec tvendi satietas capere posset?’

Interea prope iam Sccidente séle inhorrescit mare,

Ténebrae condvplicintvr noctisqve ét nimbvm occaecit nigror.

Nvm igitvr tot clarissimorvm dvevm regvmqve navfragivm svstvlit artem
gvbernandi? avt nvm imperatorvm scientia nihil est, qvia svmmvs imperator
nvper fvgit amisso exercitv? avt nvm propterea nvlla est rei pvblicae gerendae
ratio atqve prvdentia, qvia mvlta Cn. Pompeivm, qvaedam M. Catonem, non
nvlla etiam te ipsvm fefellervnt? Similis est harvspicvm responsio omnisqve

opinabilis divinatio; coniectvra enim nititvr, vltra qvam progredi non potest.

Book 1, Chapter 15

Ea fallit fortasse non nvmqvam, sed tamen ad veritatem saepissime derigit; est
enim ab omni aeternitate repetita, in qva cvim paene innvmerabiliter res eodem
modo evenirent isdem signis antegressis, ars est effecta eadem saepe
animadvertendo ac notando.

Avspicia vero vestra qvam constant! qvae qvidem nvnc a Romanis avgvribvs
ignorantvr (bona hoc tva venia dixerim), a Cilicibvs, Pamphyliis, Pisidis, Lyciis

tenentvr.

Nam qvid ego hospitem nostrvm, clarissvmvm atqve optvmvm  virvm,
Deiotarvm regem, commemorem? qvi nihil vimqvam nisi avspicato gerit. Qvi
cvm ex itinere qvodam proposito et constitvto revertisset aqvilae admonitvs

volatv, conclave illvd, vbi erat mansvrvs, si ire perrexisset, proxima nocte corrvit.

Tragve, vt ex ipso avdiebam, persaepe revertit ex itinere, cvim iam progressvs
esset mvltorvm diervm viam. Cvivs qvidem hoc praeclarissimvm est, qvod,
posteaqvam a Caesare tetrarchia et regno pecvniaqve mvltatvs est, negat se
tamen eorvm avspiciorvm, qvae sibi ad Pompeivm proﬁciscenti secvnda
evenerint, paenitere; senatvs enim avctoritatem et popvli Romani libertatem
atqve imperii dignitatem svis armis esse defensam, sibiqve eas aves, qvibvs
avctoribvs officivm et fidem secvtvs esset, bene consvlvisse; antiqviorem enim
sibi fvisse possessionibvs svis gloriam. Ille mihi videtvr igitvr vere avgvrari. Nam
nostri qvidem magistratvs avspiciis vtvntvr coactis; necesse est enim offa obiecta

cadere frvstvm ex pvlli ore, cvim pascitvr;

Book 1, Chapter 16

qvod avtem scriptvm habetis tavt tripvdivm fieri, si ex ea qvid in solidvm
ceciderit, hoc qvoqve, qvod dixi, coactvm tripvdivm solistimvm dicitis. Itaqve
mvlta avgvria, mvlta avspicia, qvod Cato ille sapiens qveritvr, neglegentia
collegii amissa plane et deserta svnt.

Nihil fere qvondam maioris rei nisi avspicato ne privatim qvidem gerebatvr,
qvod etiam nvnc nvptiarvm avspices declarant, qvi re omissa nomen tantvm
tenent. Nam vt nvnc extis (qvamqvam id ipsvm aliqvanto minvs qvam olim),
sic tvin avibvs magnae res inpetriri solebant. Itaqve, sinistra dvm non

exqvirimvs, in dira et in vitiosa incvrrimvs.

Vt P. Clavdivs, Appii Caeci filivs, eivsqve collega L. Ivnivs classis maxvmas
perdidervat, cvm vitio navigassent. Qvod eodem modo evenit Agamemnoni;
qvi, cvm Achivi coepissent

inter se strépere aperteqve drtem obterere extispicvm,

Sélvere imperdt secvndo ramore adversiqve avi.

Sed qvid vetera? M. Crasso qvid acciderit, videmvs, dirarvm obnvntiatione
neglecta. In qvo Appivs, collega tvvs, bonvs avgvr, vt ex te avdire soleo, non satis
scienter virvm bonvm et civem egregivm censor C. Ateivm notavit, qvod
ementitvm avspicia svbscriberet. Esto; fverit hoc censoris, si ivdicabat
ementitvm; at illvd minime avgvris, qvod adscripsit ob eam cavsam popvlvm
Romanvm calamitatem maximam cepisse. Si enim ea cavsa calamitatis fvit, non
in eo est cvlpa, qvi obnvntiavit, sed in eo, qvi non parvit. Veram enim fvisse
obnvntiationem, vt ait idem avgvr et censor, exitvs adprobavit; qvae si falsa
tvisset, nvllam adferre potvisset cavsam calamitatis. Etenim dirae, sicvt cetera
avspicia, vt omina, vt signa, non cavsas adfervnt, cvr qvid eveniat, sed nvntiant

eventvra, nisi provideris.

Book 1, Chapter 17

Non igitvr obnvntiatio Ateii cavsam finxit calamitatis, sed signo obiecto
monvit Crassvm, qvid eventvrvm esset, nisi cavisset. Ita avt illa obnvntiatio
nihil valvit avt, si, vt Appivs ivdicat, valvit, id valvit, vt peccatvm haereat non in
eo, qvi monverit, sed in eo, qvi non obtemperarit.

Quid? litvvs iste vester, qvod clarissvmvm est insigne avgvratvs, vide vobis est
traditvs? Nempe eo Romvlvs regiones direxit tvim, cvim vrbem condidit. Qvi
qvidem Romvli litvvs, id est incvrvvm et leviter a symmo inflexvm bacillvm,
qvod ab eivs litvi, qvo canitvr, similitvdine nomen invenit, cvim sitvs esset in

cvria Saliorvm, qvae est in Palatio, eaqve deflagravisset, inventvs est integer.

Qvid? mvltis annis post Romvlvm Prisco regnante Tarqvinio qvis vetervm
scriptorvm non loqvitvr, qvae sit ab Atto Navio per litvvm regionvm facta
discriptio? Qvi cvm propter pavpertatem sves pver pasceret, vna ex iis amissa
vovisse dicitvr, si recvperasset, vvam se deo datvrvm, qvae maxima esset in
vinea; itaqve sve inventa ad meridiem spectans in vinea media dicitvr
constitisse, cvmqve in qvattvor partis vineam divisisset trisqve partis aves
abdixissent, qvarta parte, qvae erat reliqva, in regiones distribvta mirabili
magnitvdine vvam, vt scriptvm videmvs, invenit. Qva re celebrata cvm vicini

omnes ad evim de rebvs svis referrent, erat in magno nomine et gloria.

Ex qvo factvm est, vt evm ad se rex Priscvs arcesseret. Cvivs cvm temptaret
scientiam avgvratvs, dixit ei cogitare se qviddam; id possetne fieri, consvlvit. Ille
avgvrio acto posse respondit. Tarqvinivs avtem dixit se cogitasse cotem
novacvla posse praecidi. Tvin Attvm ivssisse experiri. Ita cotem in comitivm
allatam inspectante et rege et popvlo novacvla esse discissam. Ex eo evenit, vt et

Tarqvinivs avgvre Atto Navio vteretvr et popvlys de svis rebvs ad evm referret.

Cotem avtem illam et novacvlam defossam in comitio svpraqve inpositvm
pvteal accepimvs. Negemvs omnia, combvramvs annales, ficta haec esse
dicamvs, qvidvis deniqve potivs qvam deos res hvmanas cvrare fateamvr; qvid?
qvod scriptvm apvd te est de Ti. Graccho, nonne et avgvrvm et harvspicvm
conprobat disciplinam? qvi cvm tabernacvlvm vitio cepisset inprvdens, qvod
inavspicato pomerivm transgressvs esset, comitia consvlibvs rogandis habvit.
Nota res est et a te ipso mandata monvmentis. Sed et ipse avgvr Ti. Gracchvs
avspiciorvm avctoritatem confessione errati svi conprobavit, et harvspicvm
disciplinae magna accessit avctoritas, qvi recentibvs comitiis in senatvm

introdvcti negavervnt ivstvm comitiorvm rogatorem fvisse.

Book 1, Chapter 18

Iis igitvr adsentior, qvi dvo genera divinationvm esse dixervnt, vnvm, qvod
particeps esset artis, altervm, qvod arte careret. Est enim ars in iis, qvi novas res
coniectvra perseqvvntvr, veteres observatione didicervnt. Carent avtem arte ii,
qvi non ratione avt coniectvra observatis ac notatis signis, sed concitatione
qvadam animi avt solvto liberoqve motv fvtvra praesentivat, qvod et
somniantibvs saepe contingit et non nvmqvam vaticinantibvs per fvrorem, vt
Bacis Boeotivs, vt Epimenides Cres, vt Sibylla Erythraea. Cvivs generis oracla
etiam habenda svnt, non ea, qvae aeqvatis sortibvs dvevntvr, sed illa, qvae
instinctv divino adflatvqve fvndvntvr; etsi ipsa sors contemnenda non est, si
[et] avctoritatem habet vetvstatis, vt eae svnt sortes, qvas e terra editas
accepimvs; qvae tamen dvctae vt in rem apte cadant, fieri credo posse divinitvs.
Qvorvm omnivm interpretes, vt grammatici poétarvm, proxime ad eorvm, qvos

interpretantvr, divinationem videntvr accedere.

Qvae est igitvr ista calliditas res vetvstate robvstas calvmniando velle pervertere?
Non reperio cavsam. Latet fortasse obscvritate involvta natvrae; non enim me

devs ista scire, sed his tantvm modo vti volvit. Vtar igitvr nec addvcar avt in extis

totam Etrvriam delirare avt eandem gentem in fvlgoribvs errare avt fallaciter
portenta interpretari, cvim terrae saepe fremitvs, saepe mvgitvs, saepe motvs

mvlta nostrae rei pVblicae, mvlta ceteris civitatibvs gravia et vera praedixerint.

Book 1, Chapter 19

Qvid? qvi inridetvr, partvs hic mvlae nonne, qvia fetvs extitit in sterilitate
natvrae, praedictvs est ab harvspicibvs incredibilis partvs malorvm? Qvid? Ti.
Gracchvs P. F., qvi bis consvl et censor fvit, idemqve et symmvs avgvr et vir
sapiens civisqve praestans, nonne, vt C. Gracchuvs, filivs eivs, scriptvm reliqvit,
dvobvs angvibvs domi conprehensis harvspices convocavit? qvi cvm
respondissent, si marem emisisset, vxori brevi tempore esse moriendvm, si
feminam, ipsi, aeqvivs esse censvit se matvram oppetere mortem qvam P.
Africani filiam advlescentem; feminam emisit, ipse pavcis post diebvs est
mortvys. Inrideamvs harvspices, vanos, fvttiles esse dicamvs, qvorvmgqve
disciplinam et sapientissimvs vir et eventvs ac res conprobavit, contemnamyvs,
<condemnemvs> etiam Babylonem et eos, qvi e Cavcaso caeli signa servantes
nvmeris et modis stellarvm cvrsvs perseqvvntvr, condemnemvs, inqvam, hos
avt stvltitiae avt vanitatis avt inpvdentiae, qvi qvadringenta septvaginta milia
annorvm, vt ipsi dicvnt, monvmentis conprehensa continent, et mentiri
ivdicemvs nec, saecvlorvm religvorvm ivdicivm qvod de ipsis fvtvrvm sit,

pertimescere.

Age, barbari vani atqve fallaces; nvm etiam Graiorvm historia mentita est? Qvae
Croeso Pythivs Apollo, vt de natvrali divinatione dicam, qvae Atheniensibvs,
qvae Lacedaemoniis, qvae Tegeatis, qvae Argivis, qvae Corinthiis responderit,
quis ignorat? Collegit innvmerabilia oracvla Chrysippvs nec vllvim sine
locvplete avctore atqve teste; qvae, qvia nota tibi svnt, relinqvo; defendo vinvm
hoc: Nvmqvam illvd oraclvim Delphis tam celebre et tam clarvm fvisset neqve
tantis donis refertym omnivm popvlorvim atqve regvm, nisi omnis aetas

oraclorvm illorvm veritatem esset experta. Idem iam div non facit.

Vtigitvr nvnc <in> minore gloria est, qvia minvs oracvlorvm veritas excellit, sic
tvm nisi symma veritate in tanta gloria non fvisset. Potest avtem vis illa terrae,
qvae mentem Pythiae divino adflatv concitabat, evanvisse vetvstate, vt qvosdam
evanvisse et exarvisse amnes avt in alivm cvrsvm contortos et deflexos videmvs.
Sed, vt vis, acciderit; magna enim qvaestio est; modo maneat id, qvod negari
non potest, nisi omnem historiam perverterimvs, mvltis saeclis verax fvisse id

oracvlvm.

Book 1, Chapter 20

Sed omittamvs oracvla; veniamvs ad somnia. De qvibvs dispvtans Chrysippvs
mvltis et minvtis somniis colligendis facit idem, qvod Antipater ea conqvirens,
qvac Antiphontis interpretatione explicata declarant illa qvidem acvmen
interpretis, sed exemplis grandioribvs decvit vti. Dionysii mater, eivs qvi
Syracosiorvim tyrannvs fvit, vt scriptvm apvd Philistvm est, et doctvm
hominem et diligentem et aeqvalem temporvm illorvm, cvm praegnans hvnc
ipsym Dionysivm alvo contineret, somniavit se peperisse Satyriscvm. Hvic
interpretes portentorvm, qvi Galeotae tvm in Sicilia nominabantvr,
respondervnt, vt ait Philistvs, evm, qvem illa peperisset, clarissimvm Graeciae

divtvrna cvm fortvna fore.

Nvm te ad fabvlas revoco vel nostrorvm vel Graecorvm poétarvm? Narrat enim

et apvd Ennivm Vestalis illa:

Eccita cvm tremvlis anvs attvlit artvbys lvmen,
Talia tvm memorat lacrimans exterrita somno:
“Evrydica prognata, pater qvam noster amavit,
Vires vitaqve corpvs mevm nvnc deserit omne.
Nam me visvs homo pvlcher per amoena salicta
Et ripas raptare Iocosqve novos; ita sola

Postilla, germana soror, errare videbar
Tardaqve vestigare et qvaerere te neqve posse
Corde capessere; semita nvlla pedem stabilibat.
Exin compellare pater me voce videtvr

His verbis: "O gnata, tibi svnt ante gerendae
Aervmnae, post ex flvvio fortvna resistet.”

Haec ecfatvs pater, germana, repente recessit
Nec sese dedit in conspectvm corde cvpitvs,
Qvamqvam mvlta manvs ad caeli caervla templa
Tendebam lacrvmans et blanda voce vocabam.

Vix aegro tvm corde meo me somnvs reliqvit.”

Book 1, Chapter 21

Haec, etiamsi ficta svnt a poéta, non absvnt tamen a consvetvdine somniorvm.
Sit sane etiam illvd commenticivm, qvo Priamvs est contvrbatvs, qvia

. méter gravida prere <ex> se ardentém facem

Visést in somnis Hécvba; qvo facté pater

Rex ipse Priamvs sémnio mentis metv

Perctlsvs cvris simptvs svspirdntibvs

Exsdcrificabat hdstiis baldntibvs.

Tvm céniectvram péstvlat pacém petens,

Vt se édoceret, dbsecrans Apdllinem,

Qvo sése vertant tintae sortes sdmnivm.

Ibi éx oraclo véce divina édidit
Apdllo, pvervm, primvs Priamo qvi foret
Postilla natvs, témperaret téllere;

Evm ésse exitivm Tréiae, pestem Pérgamo.

Book 1, Chapter 22

Sint haec, vt dixi, somnia fabvlarvm, hisqve adivngatvr etiam Aeneae somnivm,
qvod in nostri Fabii Pictoris Graecis annalibvs eivs modi est, vt omnia, qvae ab
Aenea gesta svnt qvaeqve illi accidervnt, ea fverint, qvae ei secvndvm qvietem
visa svnt.

Sed propiora videamvs. Cvivsnam modi est Svperbi Tarqvinii somnivm, de qvo
in Brvto Accii loqvitvr ipse?

Qvonidm qvieti cérpvs noctvrno inpetv

Dedi sopore plicans artvs lingvidos,

Vistst in somnis pdstor ad me appéllere

Pects lanigervm eximia pvchritddine;

Dvés consangvineos drietes inde éligi

Praecldrioremqve dltervm immoldre me;

Deinde efvs germanvm c6rnibvs conitier,

In me drietare, eoqve {ctv me ad casum dari;

Exin prostratvm térra, graviter sadcivm,

Resvpinvm in caelo contveri mdximvm ac

Mirificvm facinvs: déxtrorsvm orbem flimmevm

Radidtvm solis liqvier cvrst novo.

Eivs igitvr somnii a coniectoribvs qvae sit interpretatio facta, videamvs:

Réx, qvae in vita vsirpant homines, cégitant, cvrdnt, vident,

Qvaéqve agvnt vigilintes agitantqve, éa, cvi in somno dccidvnt,

Minvs mirandvm est; di rem tantam havd témere inproviso 6ffervnt.
Préin vide ne, qvém tv esse hebetem dépvtes aeqve dc pecvs,

[s sapientid mvnitvm péctvs egregié gerat

Téqve regno expéllat; nam id, qvod dé sole ostentimst tibi,

Pépvlo commvtitionem rérvm portendit fore

Pérpropingvam. Haec béne verrvncent pépvlo. Nam qvod ad déxteram
Cépit cvrsvm ab laéva signvm praépotens, pvlchérrvme

Atgyratvm est rém Romanam pudblicam svmmdm fore.

Book 1, Chapter 23

Age nvnc ad externa redeamvs. Matrem Phalaridis scribit Ponticvs Heraclides,
doctvs vir, avditor et discipvlvs Platonis, visam esse videre in somnis simvlacra
deorvm, qvae ipsa domi consecravisset; ex iis Mercvrivm e patera, qvam dextera
manv teneret, sangvinem visvim esse fvndere; qvi cvm terram attigisset,
refervescere videretvr sic, vt tota domvs sangvine redvndaret. Qvod matris
somnivm inmanis filii crvdelitas conprobavit. Qvid ego, qvae magi Cyro illi
principi interpretati sint, ex Dinonis Persicis proferam? Nam cvm dormienti ei
sol ad pedes visvs esset, ter evm scribit frvstra adpetivisse manibvs, cvm se
convolvens sol elaberetvr et abiret; ei magos dixisse, qvod genvs sapientivm et
doctorvm habebatvr in Persis, ex triplici adpetitione solis triginta annos Cyrvm
regnatvrvim esse portendi. Qvod ita contigit; nam ad septvagesimvm pervenit,

cvm qvadraginta natvs annos regnarc COCpiSSCt.

Est profecto qviddam etiam in barbaris gentibvs praesentiens atqve divinans,
siqvidem ad mortem proficiscens Callanvs Indvs, cvim inscenderet in rogvm
ardentem, ‘O praeclarvm discessvim’, inqvit, ‘e vita, cvm, vt Hercvli contigit,
mortali corpore cremato in lvcem animvs excesserit!” Cvmqve Alexander evm

rogaret, si qvid vellet, vt diceret, ‘Optime’, inqvit; ‘propediem te videbo’. Qvod

ita contigit; nam Babylone pavcis post diebvs Alexander est mortvvs. Discedo
parvmper a somniis, ad qvae mox revertar. Qva nocte templvm Ephesiae
Dianae deflagravit, eadem constat ex Olympiade natvm esse Alexandrvm,
atqve, vbi lvcere coepisset, clamitasse magos pestem ac perniciem Asiae

proxvma nocte natam. Haec de Indis et magis.

Book 1, Chapter 24

Redeamvs ad somnia. Hannibalem Coelivs scribit, cvm colvmnam avream,
qvae esset in fano Ivnonis Laciniae, avferre vellet dvbitaretqve, vtrvm ea solida
esset an extrinsecvs inavrata, perterebravisse, cvmgve solidam invenisset,
statvisse tollere; ei secvndvm qvietem visam esse Ivnonem praedicere, ne id
faceret, minariqve, si fecisset, se cvratvram, vt evm qvoqve ocvlvm, qvo bene
videret, amitteret, idqve ab homine acvto non esse neglectvim; itaqve ex eo avro,
qvod exterebratvm esset, bvevlam cvrasse faciendam et eam in symma colvmna

conlocavisse.

Hoc item in Sileni, qvem Coelivs seqvitvr, Graeca historia est (is avtem
diligentissvme res Hannibalis persecvtvs est): Hannibalem, cvm cepisset
Sagvntvm, visvm esse in somnis a Iove in deorvm concilivm vocari; qvo cvm
venisset, Jovem imperavisse, vt Italiae bellvm inferret, dvcemqve ei vnvm e
concilio datvm, qvo illvm vtentem cvm exercitv progredi coepisse; tvm ei
dvcem illvm praecepisse, ne respiceret; illvm avtem id divtivs facere non
potvisse elatvmqve cvpiditate respexisse; tvm visam belvam vastam et immanem
circvmplicatam serpentibvs, qvacvmqve incederet, omnia arbvsta, virgvlta, tecta
pervertere, et evm admiratvm qvaesisse de deo, qvodnam illvd esset tale
monstrvm; et devm respondisse vastitatem esse Italiae praecepisseqve, vt

pergeret protinvs, qvid retro atqve a tergo fieret, ne laboraret.

Apvd Agathoclem scriptvm in historia est Hamilcarem Karthaginiensem, cvim
oppvgnaret Syracvsas, visvm esse avdire vocem, se postridie cenatvrvm
Syracvsis; cvm avtem is dies inlvxisset, magnam seditionem in castris eivs inter
Poenos et Sicvlos milites esse factam; qvod cvm sensissent Syracvsani, inproviso
eos in castra inrvpisse, Hamilcaremqve ab iis vivvm esse svblatvm. Ita res
somnivm conprobavit. Plena exemplorvim est historia, tvm referta vita

commuvnis.

At vero P. Decivs ille Q. F., qvi primvs e Deciis consvl fvit, cvim esset tribvnvs
militym M. Valerio A. Cornelio consvlibvs a Samnitibvsqve premeretvr noster
exercitys, cvm pericvla proeliorvm iniret avdacivs moneretvrqve, vt cavtior
esset, dixit, qvod extat in annalibvs, <se> sibi in somnis visvm esse, cvim in
mediis hostibvs versaretvr, occidere cvin maxvma gloria. Et tvm qvidem
incolvmis exercitvm obsidione liberavit; post triennivim avtem, cvm consvl
esset, devovit se et in aciem Latinorvm inrvpit armatvs. Qvo eivs facto svperati

svnt et deleti Latini. Cvivs mors ita gloriosa fvit, vt eandem concvpisceret filivs.

Book 1, Chapter 25

Sed veniamvs nvnc, si placet, ad somnia philosophorvm.

Est apvd Platonem Socrates, cvm esset in cvstodia pvblica, dicens Critoni, svo
familiari, sibi post tertivm diem esse moriendvm; vidisse se in somnis
pvichritvdine eximia feminam, qvae se nomine appellans diceret Homericvm
qvendam eivs modi versvm:

Tertia te Phthiae tempestas laeta locabit.

Qvod, <vt> est dictvm, sic scribitvr contigisse. Xenophon Socraticvs (qvi vir et
qvantvs!) in ea militia, qva cvm Cyro minore perfvnctvs est, sva scribit somnia,

qvorvm eventvs mirabiles exstitervnt.

Mentiri Xenophontem an delirare dicemvs? Qvid? singvlari vir ingenio
Aristoteles et paene divino ipsene errat an alios vvlt errare, cvm scribit
Evdemvm Cyprivm, familiarem svvm, iter in Macedoniam facientem Pheras
venisse, qvae erat vrbs in Thessalia tvm admodvm nobilis, ab Alexandro avtem
tyranno crvdeli dominatv tenebatvr; in eo igitvr oppido ita graviter aegrvm
Evdemvm fvisse, vt omnes medici diffiderent; ei visvim in qviete egregia facie
ivvenem dicere fore vt perbrevi convalesceret, pavcisqve diebvs interitvrvm
Alexandrvm tyrannvm, ipsvm avtem Evdemvm qvingvennio post domvm esse
reditvrvm. Atqve ita qvidem prima statim scribit Aristoteles consecvta, et
convalvisse Evdemvm, et ab vxoris fratribvs interfectvm tyrannvm; qvinto
avtem anno exevnte, cvim esset spes ex illo somnio in Cyprvm illvim ex Sicilia
esse reditvrvm, proeliantem evm ad Syracvsas occidisse; ex qvo ita illvd
somnivm esse interpretatvm, vt, cvin animvs Evdemi e corpore excesserit, tvim

domvm revertisse videatvr.

Adivngamvs philosophis doctissimvm hominem, poétam qvidem divinvm,
Sophoclem; qvi, cvim ex aede Hercvlis patera avrea gravis svbrepta esset, in
somnis vidit ipsvm devm dicentem, qvi id fecisset. Qvod semel ille itervmqve
neglexit. Vbi idem saepivs, ascendit in Arivm pagvm, detvlit rem; Areopagitae
conprehendi ivbent evm, qvi a Sophocle erat nominatvs; is qvaestione adhibita
confessvs est pateramqve retevlit. Qvo facto fanvm illvd Indicis Hercvlis

nominatvm est.

Book 1, Chapter 26

Sed qvid ego Graecorvm? nescio qvo modo me magis nostra delectant. Omnes
hoc historici, Fabii, Gellii, sed proxvme Coelivs: Cvm bello Latino lvdi votivi
maxvmi primvm fierent, civitas ad arma repente est excitata, itaqve lvdis
intermissis instavrativi constitvti svnt. Qvi ante qvam fierent, cvimqve iam
popvlvs consedisset, servvs per circvm, cvm virgis caederetvr, fvrcam ferens

dvctys est. Exin cvidam rvstico Romano dormienti visvs est venire, qvi diceret

praesvlem sibi non placvisse lvdis, idqve ab eodem ivssvm esse evm senatvi
nvntiare; illvm non esse avsvm. Itervm esse idem ivssvm et monitvm, ne vim
svam experiri vellet; ne tvim qvidem esse avsvm. Exin filivm eivs esse mortvvm,
eandem in somnis admonitionem fvisse tertiam. Tvm illvm etiam debilem
factvm rem ad amicos detvlisse, qvorvm de sententia lecticvla in cvriam esse
delatvim, cvmqve senatvi somnivm enarravisset, pedibvs svis salvvm domvm
revertisse. Itaqve somnio comprobato a senatv lvdos illos itervim instavratos

memoriae pI‘OditVHl est.

Book 1, Chapter 27

C. vero Gracchvs mvltis dixit, vt scriptvm apvd evndem Coelivm est, sibi in
somnis qvaestvram pete<re dvbita>nti Ti. fratrem visvim esse dicere, qvam
vellet cvnctaretvr, tamen eodem sibi leto, qvo ipse interisset, esse perevndvm.
Hoc, ante qvam tribvnvs plebi C. Gracchvs factvs esset, et se avdisse scribit
Coelivs et dixisse <evm> mvltis. Qvo somnio qvid inveniri potest certivs?

Quid? illa dvo somnia, qvae creberrvme commemorantvr a Stoicis, qvis tandem
potest contemnere? vnvm de Simonide: Qvi cvm ignotvm qvendam proiectvm
mortvvm vidisset evmqve hvmavisset haberetqve in animo navem conscendere,
moneri visvs est, ne id faceret, ab eo, qvem sepvltvra adfecerat; si navigavisset,
evm navfragio esse peritvrvm; itaqve Simonidem redisse, perisse ceteros, qvi

tvm navigassent.

Altervm ita traditvm clarvm admodvm somnivm: Cvim dvo qvidam Arcades
familiares iter vna facerent et Megaram venissent, altervm ad cavponem
devertisse, ad hospitem altervm. Qvi vt cenati qviescerent, concvbia nocte
visvm esse in somnis ei, qvi erat in hospitio, illvm altervm orare, vt svbveniret,
qvod sibi a cavpone interitvs pararetvr; evm primo perterritvm somnio
svrrexisse; dein cvm se conlegisset idqve visvim pro nihilo habendvm esse
dvxisset, recvbvisse; tvm ei dormienti evndem illvm visvm esse rogare, vt,

qvoniam sibi vivo non svbvenisset, mortem svam ne invltam esse pateretvr; se

interfectvm in plavstrvm a cavpone esse coniectvm et svpra stercvs iniectvim;
petere, vt mane ad portam adesset, privs qvam plavstrvm ex oppido exiret. Hoc
vero evm somnio commotvm mane bvbvlco praesto ad portam fvisse, qvaesisse
ex eo, qvid esset in plavstro; illvm perterritvm fvgisse, mortvvm ervtvm esse,

cavponem re patefacta poenas dedisse.

Book 1, Chapter 28

Qvid hoc somnio dici potest divinivs? Sed qvid avt plvra avt vetera qvaerimvs?
Saepe tibi mevm narravi, saepe ex te avdivi tvvm somnivm: me, cvim Asiae pro
cos. praeessem, vidisse in qviete, cvm tv eqvo advectvs ad qvandam magni
flvminis ripam provectvs svbito atqve delapsvs in flvmen nvsqvam apparvisses,
me contremvisse timore perterritvm; tvm te repente laetvm exstitisse eodemqve
eqvo adversam ascendisse ripam, nosqve inter nos esse conplexos. Facilis
coniectvra hvivs somnii, mihiqve a peritis in Asia praedictvm est fore eos

eventvs rervm, qvi accidervnt.

Venio nvnc ad tvvm. Avdivi eqvidem ex te ipso, sed mihi saepivs noster
Sallvstivs narravit, cvm in illa fvga nobis gloriosa, patriae calamitosa in villa
qvadam campi Atinatis maneres magnamqve partem noctis vigilasses, ad Ivcem
deniqve arte et graviter dormire te coepisse; itaqve, qvamqvam iter instaret,
tamen silentivm fieri ivssisse <se> neqve esse passvim te excitari; cvim avtem
experrectvs esses hora secvnda fere, te sibi somnivm narravisse: visvm tibi esse,
cvm in locis solis maestvs errares, C. Marivm cvm fascibvs lavreatis qvaerere ex
te, qvid tristis esses, cvmqve tv te patria vi pvlsvm esse dixisses, prehendisse evm
dextram tvam et bono animo te ivssisse esse lictoriqve proxvmo tradidisse, vt te
in monvmentvm svvm dedvceret, et dixisse in eo tibi salvtem fore. Tvm et se
exclamasse Sallvstivs narrat reditvm tibi celerem et gloriosvm paratvm, et te
ipsvm visvm somnio delectari. Nam illvd mihi ipsi celeriter nvntiatvm est, vt

avdivisses in monvmento Marii de tvo reditv magnificentissymvm illvd senatvs

consvltvim esse factvm referente optvmo et clarissvmo viro consvle, idqve
freqventissimo theatro incredibili clamore et plavsv comprobatvm, dixisse te

nihil illo Atinati somnio fieri posse divinivs.

Book 1, Chapter 29

At mvlta falsa. Immo obscvra fortasse nobis. Sed sint falsa qvaedam; contra vera
qvid dicimvs? Qvae qvidem mvlto plvra evenirent, si ad qvietem integri iremvs.
Nvnc onvsti cibo et vino pertvrbata et confvsa cernimvs. Vide, qvid Socrates in
Platonis Politia logvatvr. Dicit enim: “Cvm dormientibvs ea pars animi, qvae
mentis et rationis sit particeps, sopita langveat, illa avtem, in qva feritas
qvaedam sit atqve agrestis inmanitas, cvm sit inmoderato obstvpefacta potv
atqve pastv, exsvltare eam in somno inmoderateqve iactari. Itaqve hvic omnia
visa obicivntvr a mente ac ratione vacva, vt avt cvm matre corpvs miscere
videatvr avt cvm qvovis alio vel homine vel deo, saepe belva, atqve etiam
trvcidare aliqgvem et impie crventari mvltaqve facere inpvre atqve taetre cvm

temeritate et inpvdentia.

At qvi salvbri et moderato cvltv atqve victv qvieti se tradiderit ea parte animi,
qvae mentis et consilii est, agitata et erecta satvrataqve bonarvm cogitationvm
epvlis, eaqve parte animi, qvae Volvptate alitvr, nec inopia enecta nec satietate
afflventi (qvorvm vtrvmqve praestringere aciem mentis solet, sive deest natvrae
qvippiam sive abvndat atqve afflvit), illa etiam tertia parte animi, in qva irarvm
existit ardor, sedata atqve restincta, tvin eveniet dvabvs animi temerariis
partibvs compressis, vt illa tertia pars rationis et mentis elvceat et se vegetam ad
somniandvm acremqve praebeat, tvm ei visa qvietis occvrrent tranqvilla atqve

veracia.” Haec verba ipsa Platonis expressi.

Book 1, Chapter 30

Epicvrvm igitvr avdiemvs potivs? Namqve Carneades concertationis stvdio
modo hoc, modo illvd ait; ille, qvod sentit; sentit avtem nihil vmqvam elegans,
nihil decorvm. Hvnc ergo antepones Platoni et Socrati? qvi vt rationem non
redderent, avctoritate tamen hos minvtos philosophos vincerent. Ivbet igitvr
Plato sic ad somnvm proficisci corporibvs adfectis, vt nihil sit, qvod errorem
animis pertvrbationemqve adferat. Ex qvo etiam Pythagoriis interdictvm
pvtatvr, ne faba vescerentvr, qvod habet inflationem magnam is cibvs

tranqvillitati mentis qvaerenti vera contrariam.

Cvm ergo est somno sevocatvs animvs a societate et a contagione corporis, tvm
meminit praeteritorvm, praesentia cernit, fvtvra providet; iacet enim corpvs
dormientis vt mortvi, viget avtem et vivit animvs. Qvod mvlto magis faciet post
mortem, cvin omnino corpore excesserit. Itaqve adpropingvante morte mvlto
est divinior. Nam et id ipsvm vident, qvi svnt morbo gravi et mortifero adfecti,
instare mortem; itaqve iis occvrrvnt plervmqve imagines mortvorvm, tvmgqve
vel maxvme lavdi stvdent, eosqve, qvi secvs, qvam decvit, vixervnt, peccatorvm

svorvm tvim maxvme paenitet.

Divinare avtem morientes illo etiam exemplo confirmat Posidonivs, qvod
adfert, Rhodivm qvendam morientem sex aeqvales nominasse et dixisse, qvi
primvs eorvm, qvi secvndvs, qvi deinde deinceps moritvrvs esset. Sed tribvs
modis censet deorvm adpvlsv homines somniare, vno, qvod provideat animvs
ipse per sese, qvippe qvi deorvm cognatione teneatvr, altero, qvod plenvs aér sit
inmortalivm animorvm, in qvibvs tamqvam insignitac notae veritatis
appareant, tertio, qvod ipsi di cvm dormientibvs conlogvantvr. Idqve, vt modo

dixi, facilivs evenit adpropinqvante morte, vt animi fvtvra avgvrentvr.

Book 1, Chapter 31

Ex qvo et illvd est Callani, de qvo ante dixi, et Homerici Hectoris, qvi moriens
propinqvam Achilli mortem denvntiat. Neqve enim illvd verbvm temere
consvetvdo adprobavisset, si ea res nvlla esset omnino:

Praésagibat dnimvs frvstra me ire, cvim exirém domo.

Sagire enim sentire acvte est; ex qvo sagae anvs, qvia mvlta scire volvnt, et
sagaces dicti canes. Is igitvr, qvi ante sagit, qvam oblata res est, dicitvr

praesagire, id est fvtyra ante sentire.

Inest igitvr in animis praesagitio extrinsecvs iniecta atqve inclvsa divinitvs. Ea si
exarsit acrivs, fvror appellatvr, cvm a corpore animvs abstractvs divino instincty
concitatvr.

H. Séd qvid ocvlis rabere visa es dérepente ardéntibvs?

V/bi pavlo ante sdpiens illa virginalis modéstia?

C. Miter, optvmdrvm mvlto mulier melior muliervm,

Missa svm svpérstitiosis hdriolatiénibvs;

Némqve Apollo fitis fandis démentem invitdm ciet.

Virgines veredr aeqvalis, patris mei mevm factim pvdet,

Optvmi virif; mea mater, tdi me miseret, méi piget.

C)ptvmam progéniem Priamo péperisti extra me; héc dolet.

Mén obesse, illés prodesse, me Gbstare, illos Sbseqvi?

O poéma tenervm et moratvm atqve molle! Sed hoc minvs ad rem;

illvd, qvod volvmvs, expressvm est, vt vaticinari fvror vera soleat.
A/dest, adest fax dbvolvta singvine atqve incendio!
Multos annos ldtvit; cives, férte opem et restingvite.

Devs inclvsvs corpore hvmano iam, non Cassandra logvitvr.

Iimqve mari magné classis cita
Téxitvr; exitivm éxamen rapit;
A/dveniet, fera vélivolantibvs

Niévibvs complebit manvs litora.

Book 1, Chapter 32

Tragoedias loqvi videor et fabvlas. At ex te ipso non commenticiam rem, sed
factam eivsdem generis avdivi: C. Coponivm ad te venisse Dyrrhachivm, cvm
praetorio imperio classi Rhodiae pracesset, cvmprime hominem prvdentem
atqve doctvm, evmqve dixisse remigem qvendam e qvinqveremi Rhodiorvm
vaticinatvm madefactvm iri minvs xxx diebvs Graeciam sangvine, rapinas
Dyrrhachii et conscensionem in naves cvm fvga fvgientibvsqve miserabilem
respectvm incendiorvm fore, sed Rhodiorvm classi propinqvvm reditvm ac
domvm itionem dari; tvm neqve te ipsvm non esse commotvm Marcvmqve
Varronem et M. Catonem, qvi tvm ibi erant, doctos homines, vehementer esse
perterritos; pavcis sane post diebvs ex Pharsalia fvga venisse Labienvm; qvi cvm

interitvm exercitvs nvntiavisset, reliqva vaticinationis brevi esse confecta.

Nam et ex horreis direptvm effvsvmqve frymentvm vias omnis angiportvsqve
constraverat, et naves svbito perterriti metv conscendistis et noctv ad oppidvm
respicientes flagrantis onerarias, qvas incenderant milites, qvia seqvi nolverant,

videbatis; postremo a Rhodia classe deserti vervm vatem fvisse sensistis.

Exposvi qvam brevissime potvi somnii et fvroris oracla, qvae carere arte
dixeram. Qvorvm amborvm genervm vna ratio est, qva Cratippvs noster vti
solet, animos hominvm qvadam ex parte extrinsecvs esse tractos et havstos (ex
qvo intellegitvr esse extra divinvm animvm, hvmanvs vnde dvcatvr), hvmani

avtem animi eam partem, qvae sensvm, qvae motvm, qvae adpetitvm habeat,

non esse ab actione corporis seivgatam; qvae avtem pars animi rationis atqve
intellegentiae sit particeps, eam tvm maxvme vigere, cvm plvrimvm absit a

corpore.

Ttaqve expositis exemplis verarvim vaticinationvm et somniorvm Cratippvs solet
rationem conclvdere hoc modo: ‘Si sine ocvlis non potest exstare officivim et
mvnvs ocvlorvm, possvnt avtem aliqvando ocvli non fvngi svo mvnere, qvi vel
semel ita est vsvs ocvlis, vt vera cerneret, is habet sensvm ocvlorvm vera
cernentivm. Item igitvr, si sine divinatione non potest officivm et mvnvs
divinationis exstare, potest avtem qvis, cvm divinationem habeat, errare
aliqvando nec vera cernere, satis est ad confirmandam divinationem semel
aliqvid esse ita divinatvm, vt nihil fortvito cecidisse videatvr. Svnt avtem eivs

generis innvmerabilia; esse igitvr divinationem confitendvm est.’

Book 1, Chapter 33

Qvae vero avt coniectvra explicantvr avt eventis animadversa ac notata svnt, ea
genera divinandi, vt svpra dixi, non natvralia, sed artificiosa dicvntvr; in qvo
harvspices, avgvres coniectoresqve nvmerantvr. Haec inprobantvr a
Peripateticis, a Stoicis defendvntvr. Qvorvm alia svnt posita in monvmentis et
disciplina, qvod Etrvscorvm declarant et harvspicini et fvlgvrales et ritvales libri,
vestri etiam avgvrales, alia avtem svbito ex tempore coniectvra explicantvr, vt
apvd Homervm Calchas, qvi ex passervm nvmero belli Troiani annos avgvratvs
est, et vt in Svllae scriptvm historia videmvs, qvod te inspectante factvm est, vt,
cvm ille in agro Nolano inmolaret ante praetorivm, ab infima ara svbito angvis
emergeret, cvm qvidem C. Postvmivs harvspex oraret illvm, vt in expeditionem
exercitvm edvceret; id cvm Svlla fecisset, tvm ante oppidvm Nolam

florentissvma Samnitivm castra cepit.

Facta coniectvra etiam in Dionysio est, pavlo ante qvam regnare coepit; qvi cvim
per agrvim Leontinvm iter faciens eqvvm ipse demisisset in flvmen, svbmersvs
eqvvs voraginibvs non exstitit; qvem cvm maxima contentione non potvisset
extrahere, discessit, vt ait Philistvs, aegre ferens. Cvm avtem aligvantvm
progressvs esset, svbito exavdivit hinnitvm respexitqve et eqvvm alacrem laetvs
aspexit, cvivs in ivba examen apivm consederat. Qvod ostentvm habvit hanc

vim, vt Dionysivs pavcis post diebvs regnare coeperit.

Book 1, Chapter 34

Qvid? Lacedaemoniis pavlo ante Levctricam calamitatem qvae significatio facta
est, cvm in Hercvlis fano arma sonvervnt Hercvlisqve simvlacrvm mvlto svdore
manavit! At eodem tempore Thebis, vt ait Callisthenes, in templo Hercvlis
valvae clavsae repagvlis svbito se ipsae apervervnt, armaqve, qvae fixa in
parietibvs fverant, ea svnt hvmi inventa. Cvimqve eodem tempore apvd
Lebadiam Trophonio res divina fieret, gallos gallinaceos in eo loco sic adsidve
canere coepisse, vt nihil intermitterent; tvin avgvres dixisse Boeotios
Thebanorvm esse victoriam, propterea qvod avis illa victa silere soleret, canere,

si vicisset.

Eademqve tempestate mvltis signis Lacedaemoniis Levctricae pvgnae calamitas
denvntiabatvr. Namqve et in Lysandri, qvi Lacedaemoniorvm clarissimvs
fverat, statva, qvae Delphis stabat, in capite corona svbito exstitit ex asperis
herbis et agrestibvs, stellaeqve avreae, qvae Delphis erant a Lacedaemoniis
positae post navalem illam victoriam Lysandri, qva Athenienses concidervnt,
qva in pvgna qvia Castor et Pollvx cvm Lacedaemoniorvm classe visi esse
dicebantvr, eorvm insignia deorvm, stellae avreae, qvas dixi, Delphis positae

pavlo ante Levctricam pvgnam decidervnt neqve repertae svnt.

Maximvm vero illvd portentvm isdem Spartiatis fvit, qvod, cvm oraclvm ab
Iove Dodonaco petivissent de victoria sciscitantes legatiqve <vas> illvd, in qvo
inerant sortes, collocavissent, simia, qvam rex Molossorvm in deliciis habebat,
et sortes ipsas et cetera, qvae erant ad sortem parata, distvrbavit et alivd alio
dissvpavit. Tvm ea, qvae praeposita erat oraclo, sacerdos dixisse dicitvr de salvte

Lacedaemoniis esse, non de victoria cogitandvm.

Book 1, Chapter 35

Quid? bello Pvnico secvndo nonne C. Flaminivs consvl itervm neglexit signa
rervim fvtvrarvm magna cvm clade rei pvblicae? Qvi exercitv lvstrato cvm
Arretivm versvs castra movisset et contra Hannibalem legiones dvceret, et ipse
et eqvvs eivs ante signvm lovis Statoris sine cavsa repente concidit nec eam rem
habvit religioni obiecto signo, vt peritis videbatvr, ne committeret proelivm.
Idem cvm tripvdio avspicaretvr, pvllarivs diem proelii committendi differebat.
Tvm Flaminivs ex eo qvaesivit, si ne postea qvidem pvlli pascerentvr, qvid
faciendvm censeret. Cvm ille qviescendvm respondisset, Flaminivs: ‘Praeclara
vero avspicia, si esvrientibvs pvllis res geri poterit, satvris nihil geretvr!” itaqve
signa convelli et se seqvi ivssit. Qvo tempore cvm signifer primi hastati signvm
non posset movere loco nec qvicqvam proficeretvr, plvres cvm accederent,
Flaminivs re nvntiata svo more neglexit. Itaqve tribvs iis horis concisvs exercitvs

atqve ipse interfectvs est.

Book 1, Chapter 36

Magnvm illvd etiam, qvod addidit Coelivs, eo tempore ipso, cvm hoc
calamitosvim  proelivm fieret, tantos terrae motvs in Ligvribvs, Gallia

complvribvsqve insvlis totagve in Italia factos esse, vt mvlta oppida conrverint,
p q q PP

mvltis locis labes factae sint terraeqve desederint flvminaqve in contrarias partes
flvxerint atqve in amnes mare inflvxerit.

Fivnt certae divinationvm coniectvrae a peritis. Midae illi Phrygi, cvm pver
esset, dormienti formicae in os tritici grana congesservnt. Divitissymvm fore
praedictvm est; qvod evenit. At Platoni cvm in cvnis parvvlo dormienti apes in
labellis consedissent, responsvm est singvlari illvm svavitate orationis fore. Ita

fvtvra eloqventia provisa in infante est.

Qvid? amores ac deliciae tvae, Roscivs, nvm avt ipse avt pro eo Lanvvivm totvm
mentiebatvr? Qvi cvm esset in cvnabvlis edvcaretvrqve in Solonio, qvi est
campvs agri Lanvvini, noctv lvmine apposito experrecta nvtrix animadvertit
pvervm dormientem circvmplicatvm serpentis amplexv. Qvo aspectv exterrita
clamorem svstvlit. Pater avtem Roscii ad harvspices rettvlit, qvi respondervnt
nihil illo pvero clarivs, nihil nobilivs fore. Atqve hanc speciem Pasiteles caelavit
argento et noster expressit Archias versibvs. Qvid igitvr expectamvs? an dvm in
foro nobiscvm di immortales, dvm in viis versentvr, dvm domi? qvi qvidem ipsi
se nobis non offervnt, vim avtem svam longe lateqve diffvndvnt, qvam tvm
terrae cavernis inclvdvnt, tvm hominvm natvris implicant. Nam terrae vis
Pythiam Delphis incitabat, natvrae Sibyllam. Qvid enim? non videmvs, qvam
sint varia terrarvim genera? ex qvibvs et mortifera qvaedam pars est, vt et
Ampsancti in Hirpinis et in Asia Plvtonia, qvae vidimvs, et svnt partes agrorvim
aliae pestilentes, aliae salvbres, aliae, qvae acvta ingenia gignant, aliae, qvae
retvnsa; qvae omnia fivnt et ex caeli varietate et ex disparili adspiratione

terrarvm.

Book 1, Chapter 37

Fit etiam saepe specie qvadam, saepe vocvm gravitate et cantibvs vt pellantvr
animi vehementivs, saepe etiam cvra et timore, qvalis estilla
Flexdnima tamqvam lymphata avt Bacchf sacris

Commota in tvmvlis Teticrvm commemordns svvm.

Atqve etiam illa concitatio declarat vim in animis esse divinam. Negat enim
sine fvrore Democritvs qvemqvam poétam magnvm esse posse, qvod idem dicit
Plato. Qvem, si placet, appellet fvrorem, dvm modo is fvror ita lavdetvr, vt in
Phaedro Platonis lavdatvs est. Qvid? vestra oratio in cavsis, qvid? ipsa actio
potest esse vehemens et gravis et copiosa, nisi est animvs ipse commotior?
Eqvidem etiam in te saepe vidi et, vt ad leviora veniamvs, in Aesopo, familiari
tvo, tantvm ardorem vvltvvm atqve motvvm, vt evin vis qvaedam abstraxisse a

sensv mentis videretvr.

Book 1, Chapter 38

Obicivntyr etiam saepe formae, qvae reapse nvllae svnt, speciem avtem offervnt;
qvod contigisse Brenno dicitvr eivsqve Gallicis copiis, cvm fano Apollinis
Delphici nefarivm bellvm intvlisset. Tvm enim fervnt ex oraclo ecfatam esse
Pythiam:

Ego prévidebo rem istam et albae virgines.

Ex qvo factvm, vt viderentvr virgines ferre arma contra et nive Gallorvm
obrveretvr exercitvs.

Aristoteles qvidem eos etiam, qvi valetvdinis vitio fvrerent et melancholici
dicerentvr, censebat habere aliqvid in animis praesagiens atqve divinvm. Ego
avtem havd scio an nec cardiacis hoc tribvendvm sit nec phreneticis; animi

enim integri, non vitiosi est corporis divinatio.

Qvam qvidem esse re vera hac Stoicorvm ratione conclvditvr: ‘Si svnt di neqve
ante declarant hominibvs, qvae fvtvra sint, avt non diligvnt homines avt, qvid
eventvrvm sit, ignorant avt existvmant nihil interesse hominvm scire, qvid sit
fvtvrvm, avt non censent esse svae maiestatis praesignificare hominibvs, qvae
svnt fvtvra, avt ea ne ipsi qvidem di significare possvnt; at neqve non diligvnt
nos (svnt enim benefici generiqve hominvm amici) neqve ignorant ea, qvae ab

ipsis constitvta et designata svnt, neqve nostra nihil interest scire ea, qvae

eventvra svnt, (erimvs enim cavtiores, si sciemvs) neqve hoc alienvm dvevnt
maiestate sva (nihil est enim beneficentia praestantivs) neqve non possvnt

fvtvra praenoscere;’

‘non igitvr svnt di nec significant fvtvra; svnt avtem di; significant ergo; et non,
si significant, nvllas vias dant nobis ad significationis scientiam (frvstra enim

significarent), nec, si dant vias, non est divinatio; est igitvr divinatio.”

Book 1, Chapter 39

Hac ratione et Chrysippvs et Diogenes et Antipater vtitvr. Qvid est igitvr, cvr
dvbitandvm sit, qvin sint ea, qvae dispvtavi, verissima, si ratio mecvm facit, si
eventa, si popvli, si nationes, si Graeci, si barbari, si maiores etiam nostri, si
deniqve hoc semper ita pvtatvm est, si svmmi philosophi, si poé- tae, si
sapientissimi viri, qvi res pvblicas constitvervnt, qvi vrbes condidervnt? An,
dvm bestiae loqvantvr, exspectamvs, hominvm consentiente avctoritate

contenti non svmvs?

Nec vero qvicqvam alivd adfertvr, cvr ea, qvae dico, divinandi genera nvlla sint,
nisi qvod difficile dictv videtvr, qvae cvivsqve divinationis ratio, qvae cavsa sit.
Qvid enim habet harvspex, cvr pvlmo incisvs etiam in bonis extis dirimat
tempvs et proferat diem? qvid avgvr, cvr a dextra corvvs, a sinistra cornix faciat
ratvm? qvid astrologvs, cvr stella Iovis avt Veneris conivncta cvm lvna ad ortvs
pverorvim salvtaris sit, Satvrni Martisve contraria? Cvr avtem devs dormientes
nos moneat, vigilantes neglegat? Qvid deinde cavsae est, cvr Cassandra fvrens

fvtvra prospiciat, Priamvs sapiens hoc idem facere non qveat?

Cvr fiat qvidqve, qvaeris. Recte omnino; sed non nvnc id agitvr; fiat necne fiat,
id qvaeritvr. Vt, si magnetem lapidem esse dicam, qvi ferrvim ad se adliciat et
attrahat, rationem, cvr id fiat, adferre neqveam, fieri omnino neges. Qvod idem

facis in divinatione, qvam et cernimvs ipsi et avdimvs et legimvs et a patribvs

accepimvs. Neqve ante philosophiam patefactam, qvae nvper inventa est, hac de
re commvnis vita dvbitavit, et, posteaqvam philosophia processit, nemo aliter

philosophvs sensit, in qvo modo esset avctoritas.

Book 1, Chapter 40

Dixi de Pythagora, de Democrito, de Socrate, excepi de antiqvis practer
Xenophanem neminem, adivnxi veterem Academiam, Peripateticos, Stoicos;
vnvs dissentit Epicvrys. Qvid vero hoc tvrpivs, qvam qvod idem nvllam censet
gratvitam esse virtvtem?

Quis est avtem, qvem non moveat clarissvmis monvmentis testata
consignataqve antiqvitas? Calchantem avgvrem scribit Homervs longe
optvmvm, evmqve dvcem classivm fvisse ad Ilivm, avspiciorvm credo scientia,

non locorvm.

Amphilochvs et Mopsvs Argivorvm reges fvervnt, sed iidem avgvres, iiqve vrbis
in ora maritvma Ciliciae Graecas condidervat; atqve etiam ante hos
Ampbhiaravs et Tiresias non hvmiles et obscvri neqve eorvm similes, vt apvd
Ennivm est,

Qui svi qvaestvs catisa fictas suscitant senténtias,

sed clari et praestantes viri, qvi avibvs et signis admoniti fvtvra dicebant;
qvorvm de altero etiam apvd inferos Homervs ait ‘solvm sapere, ceteros
vmbrarvm vagari modo’; Amphiaravm avtem sic honoravit fama Graeciae, devs

vt haberetvr, atqve vt ab eivs solo, in qvo est hvmatvs, oracla peterentvr.

Qvid? Asiae rex Priamvs nonne et Helenvm filivm et Cassandram filiam
divinantes habebat, altervm avgvriis, alteram mentis incitatione et permotione
divina? Qvo in genere Marcios qvosdam fratres, nobili loco natos, apvd maiores
nostros fvisse scriptvm videmvs. Qvid? Polyidvm Corinthivm nonne Homervs
et aliis mvlta et filio ad Troiam proficiscenti mortem praedixisse commemorat?

Omnino apvd veteres, qvi rervm potiebantvr, iidem avgvria tenebant; vt enim

sapere, sic divinare regale dvcebant. Testis est nostra civitas, in qva et reges
avgvres et postea privati eodem sacerdotio praediti rem pvblicam religionvm

avctoritate rexervnt.

Book 1, Chapter 41

Eaqve divinationvm ratio ne in barbaris qvidem gentibvs neglecta est, siqvidem
et in Gallia Drvidae svnt, e qvibvs ipse Divitiacvm Haedvvm, hospitem tvvm
lavdatoremqve, cognovi, qvi et natvrae rationem, qvam @uatokoyiav Graeci
appellant, notam esse sibi profitebatvr et partim avgvriis, partim coniectvra,
qvae essent fvtvra, dicebat, et in Persis avgvrantvr et divinant magi, qvi
congregantvr in fano commentandi cavsa atqve inter se conloqvendi, qvod

etiam idem vos qvondam facere Nonis solebatis;

nec qvisqvam rex Persarvm potest esse, qvi non ante magorvm disciplinam
scientiamqve perceperit. Licet avtem videre et genera qvaedam et nationes hvic
scientiae deditas. Telmessvs in Caria est, qva in vrbe excellit harvspicvm
disciplina; itemqve Elis in Peloponneso familias dvas certas habet, Iamidarvm
vnam, alteram Clvtidarvm, harvspicinae nobilitate praestantes. In Syria

Chaldaci cognitione astrorvm sollertiagve ingeniorvm antecellvnt.

Etrvria avtem de caelo tacta scientissyme animadvertit eademqve interpretatvr,
qvid qvibvsqve ostendatvr monstris atqve portentis. Qvocirca bene apvd
maiores nostros senatvs tvim, cvim florebat imperivm, decrevit, vt de principvm
filiis x ex singvlis Etrvriae popvlis in disciplinam traderentvr, ne ars tanta
propter tenvitatem hominvm a religionis avctoritate abdvceretvr ad mercedem
atqve qvaestvm. Phryges avtem et Pisidae et Cilices et Arabvm natio avivm
significationibvs plvrimvm obtemperant, qvod idem factitatvm in Vmbria

accepimvs.

Book 1, Chapter 42

Ac mihi qvidem videntvr e locis qvoqve ipsis, qvi a qvibvsqve incolebantvr,
divinationvim oportvnitates esse dvctae. Etenim Aegyptii et Babylonii in
camporvm patentivm aeqvoribvs habitantes, cvm ex terra nihil emineret, qvod
contemplationi caeli officere posset, omnem cvram in sidervim cognitione
posvervnt, Etrvsci avtem, qvod religione inbvti stvdiosivs et crebrivs hostias
immolabant, extorvm cognitioni se maxvme dedidervnt, qvodqve propter aéris
crassitvdinem de caelo apvd eos mvlta fiebant, et qvod ob eandem cavsam mvlta
invisitata partim e caclo, alia ex terra oriebantvr, qvaedam etiam ex hominvm
pecvdvmve conceptv et satv, ostentorvm exercitatissimi interpretes exstitervnt.
Qvorvm qvidem vim, vt tv soles dicere, verba ipsa prvdenter a maioribvs posita
declarant. Qvia enim ostendvnt, portendvnt, monstrant, praedicvnt, ostenta,

portenta, monstra, prodigia dicvntvr.

Arabes avtem et Phryges et Cilices, qvod pastv pecvdvm maxvme vtvntvr
campos et montes hieme et aestate peragrantes, propterea facilivs cantvs avivm
et volatvs notavervnt; eademqve et Pisidiae cavsa fvit et hvic nostrae Vmbriae.
Tvm Caria tota praecipveqve Telmesses, qvos ante dixi, qvod agros vberrvmos
maximeqve fertiles incolvnt, in qvibvs mvlta propter fecvnditatem fingi

gigniqve possvnt, in ostentis animadvertendis diligentes fvervnt.

Book 1, Chapter 43

Quis vero non videt in optvma qvaqve re pvblica plvrimvm avspicia et reliqva
divinandi genera valvisse? Qvis rex vmqvam fvit, qvis popvlvs, qvi non vteretvr
praedictione divina? neqve solvm in pace, sed in bello mvlto etiam magis, qvo
maivs erat certamen et discrimen salvtis. Omitto nostros, qvi nihil in bello sine

extis agvnt, nihil sine avspiciis domi [habent avspicia]; externa videamvs:

Namgqve et Athenienses omnibvs semper pvblicis consiliis divinos qvosdam
sacerdotes, qvos wdvtelg vocant, adhibvervnt, et Lacedaemonii regibvs svis
avgvrem adsessorem dedervnt, itemqve senibvs (sic enim consilivm pvblicvm
appellant) avgvrem interesse volvervnt, iildemqve de rebvs maioribvs semper avt

Delphis oraclvm avt ab Hammone avt a Dodona petebant.

Lycvrgvs qvidem, qvi Lacedaemoniorvm rem pvblicam temperavit, leges svas
avctoritate  Apollinis Delphici confirmavit; qvas cvm  vellet Lysander
commvtare, eadem est prohibitvs religione. Atqve etiam qvi praeerant
Lacedaemoniis, non contenti vigilantibvs cvris in Pasiphaae fano, qvod est in
agro propter vrbem, somniandi cavsa excvbabant, qvia vera qvietis oracla

dvcebant.

Ad nostra iam redeo. Qvotiens senatvs decemviros ad libros ire ivssit! qvantis in
rebvs qvamqve saepe responsis harvspicvm parvit! Nam et cvim dvo visi soles
svnt et cvm tres lvnae et cvm faces, et cvm sol nocte visvs est, et cvm e caelo
fremitvs avditvs, et cvim caelvm discessisse visvim est atqve in eo animadversi
globi, delata etiam ad senatvm labe agri Privernatis, cvin ad infinitam
altitvdinem terra desedisset Apvliaqve maximis terrae motibvs conqvassata esset
(qvibvs portentis magna popvlo Romano bella perniciosaeqve seditiones
denvntiabantvr; inqve his omnibvs responsa harvspicvm cvm Sibyllae versibvs

congrvebant);

qvid? cvm Cvmis Apollo svdavit, Capvae Victoria? qvid? ortvs androgyni
nonne fatale qvoddam monstrvm fvit? qvid? cvm flvvivs Atratvs sangvine
flvxit? qvid? cvm saepe lapidvm, sangvinis non nvmqvam, terrae interdvm,
qvondam etiam lactis imber deflvxit? qvid? cvm in Capitolio ictvs Centavrvs e
caelo est, in Aventino portae et homines, Tvscvli aedes Castoris et Pollvcis
Romaeqve Pietatis: nonne et harvspices ea respondervnt, qvae evenervnt, et in

Sibyllae libris eaedem repertae praedictiones svnt?

Book 1, Chapter 44

Caeciliae Q. filiae somnio modo Marsico bello templvm est a senatv Ivnoni
Sospitae restitvtvm. Qvod qvidem somnivm Sisenna cvm dispvtavisset mirifice
ad verbvin cvm re convenisse, tvm insolenter, credo ab Epicvreo aliqvo
indvctvs, dispvtat somniis credi non oportere. Idem contra ostenta nihil
dispvtat exponitqve initio belli Marsici et deorvm simvlacra svdavisse, et
sangvinem flvxisse, et discessisse caelvm, et ex occvlto avditas esse voces, qvae
pericvla belli nvntiarent, et Lanvvii clipeos, qvod harvspicibys tristissymvm

visvm esset, 2 mvribvs esse derosos.

Qvid, qvod in annalibvs habemvs Veienti bello, cvim lacvs Albanvs praeter
modvm crevisset, Veientem qvendam ad nos hominem nobilem perfvgisse,
evmqve dixisse ex fatis, qvae Veientes scripta haberent, Veios capi non posse,
dvm lacvs is redvndaret, et, si lacvs emissvs lapsv et cvrsv svo ad mare
proflvxisset, perniciosvm popvlo Romano; sin avtem ita esset edvctvs, vt ad
mare pervenire non posset, tvm salvtare nostris fore? Ex qvo illa admirabilis a
maioribvs Albanae aqvae facta dedvctio est. Cvm avtem Veientes bello fessi
legatos ad senatvm misissent, tvm ex iis qvidam dixisse dicitvr non omnia illvm
transfvgam avsvm esse senatvi dicere; in isdem enim fatis scriptvm Veientes
habere fore vt brevi a Gallis Roma caperetvr, qvod qvidem sexennio post Veios

captos factvm esse videmvs.

Book 1, Chapter 45

Saepe etiam et in proeliis Favni avditi et in rebvs tvrbidis veridicae voces ex
occvlto missae esse dicvntvr; cvivs generis dvo sint ex mvltis exempla, sed
maxvma: Nam non mvlto ante vrbem captam exavdita vox est a lvco Vestae, qvi

a Palatii radice in novam viam devexvs est, vt mvri et portae reficerentvr;

fvtvrvm esse, nisi provisvm esset, vt Roma caperetvr. Qvod neglectvm tvm,
cvm caveri poterat, post acceptam illam maximam cladem expiatvm est; ara
enim Aio Loqventi, qvam saeptam videmvs, exadversvs evm locvm consecrata
est. Atqve etiam scriptvm a mvltis est, cvm terrae motvs factvs esset, vt sve plena
procvratio fieret, vocem ab aede Ivnonis ex arce extitisse; qvocirca Ivnonem
illam appellatam Monetam. Haec igitvr et a dis significata et a nostris maioribvs

ivdicata contemnimvs?

Neqve solvm deorvm voces Pythagorei observitavervnt, sed etiam hominvm,
qvae vocant omina. Qvae maiores nostri qvia valere censebant, idcirco omnibvs
rebvs agendis ‘qvod bonvm, favstvm, felix fortvnatvmqve esset’ praefabantvr,
rebvsqve divinis, qvae pvblice fierent, vt ‘faverent lingvis’, imperabatvr inqve
feriis imperandis, vt ‘litibvs et ivrgiis se abstinerent’. Itemqve in lvstranda
colonia ab eo, qvi eam dedvceret, et cvm imperator exercitvmm, censor popvlvm
lvstraret, bonis nominibvs, qvi hostias dvcerent, eligebantvr. Qvod idem in

dilectv consvles observant, vt primvs miles fiat bono nomine.

Book 1, Chapter 46

Qvae qvidem a te scis et consvle et imperatore svmma cvm religione esse
servata. Praerogativam etiam maiores omen ivstorvm comitiorvm esse
volvervnt. Atqve ego exempla ominvm nota proferam: L. Pavlvs consvl itervm,
cvm ei bellvm vt cvm rege Perse gereret obtigisset, vt ea ipsa die domvm ad
vespervm rediit, filiolam svam Tertiam, qvae tvm erat admodvm parva, oscvlans
animvm advertit tristicvlam. ‘Qvid est’, inqvit, ‘mea Tertia? qvid tristis es?” ‘Mi
pater’, inqvit, ‘Persa periit.” Tvm ille artivs pvellam conplexvs: ‘Accipio’, inqyvit,

‘mea filia, omen’. Erat avtem mortvvs catellvs eo nomine.

L. Flaccvm, flaminem Martialem, ego avdivi, cvm diceret Caeciliam Metelli,
cvm vellet sororis svae filiam in matrimonivm conlocare, exisse in qvoddam

sacellvm ominis capiendi cavsa, qvod fieri more vetervm solebat. Cvm virgo

staret et Caecilia in sella sederet neqve div vlla vox exstitisset, pvellam
defatigatam petisse a matertera, vt sibi concederet, pavlisper vt in eivs sella
reqviesceret; illam avtem dixisse: “Vero, mea pvella, tibi concedo meas sedes.’
Qvod omen res consecvta est; ipsa enim brevi mortva est, virgo avtem nvpsit,
cvi Caecilia nvpta fverat. Haec posse contemni vel etiam rideri praeclare
intellego, sed id ipsvm est deos non pvtare, qvae ab iis significantvr,

contemnere.

Book 1, Chapter 47

Qvid de avgvribvs loqvar? Tvae partes svnt, tvvm inqvam, avspiciorvm
patrocinivim debet esse. Tibi App. Clavdivs avgvr consvli nvntiavit addvbitato
Salvtis avgvrio bellvm domesticvm triste ac tvrbvlentvm fore; qvod pavcis post
mensibvs exortvim pavcioribvs a te est diebvs oppressvm. Cvi qvidem avgvri
vehementer adsentior; solvs enim mvltorvm annorvm memoria non decantandi
avgvrii, sed divinandi tenvit disciplinam. Qvem inridebant collegae tvi evmqve
tvm Pisidam, tvimm Soranvm avgvrem esse dicebant; qvibvs nvlla videbatvr in
avgvriis avt praesensio avt scientia veritatis fvtvrae; sapienter aiebant ad
opinionem imperitorvm esse fictas religiones. Qvod longe secvs est; neqve enim
in pastoribvs illis, qvibvs Romvlvs praefvit, nec in ipso Romvlo haec calliditas
esse potvit, vt ad errorem mvltitvdinis religionis simvlacra fingerent. Sed
difficvltas laborqve discendi disertam neglegentiam reddidit; malvnt enim

disserere nihil esse in avspiciis qvam, qvid sit, ediscere.

Quid est illo avspicio divinivs, qvod apvd te in Mario est? vt vtar potissvmvm
avctore te:

Hic Iovis altisoni svbito pinnata satelles

Arboris e trvnco serpentis savcia morsv

Svbrigit ipsa feris transfigens vngvibvs angvem

Semianimvm et varia graviter cervice micantem

Qvem se intorqventem lanians rostroqve crventans

Jam satiata animos, iam dvros vlta dolores
Abicit ecflantem et laceratvm adfligit in vnda
Seqve obitv a solis nitidos convertit ad ortvs.
Hanc vbi praepetibvs pinnis lapsvqve volantem
Conspexit Marivs, divini nvminis avgvr,
Favstaqve signa svae lavdis reditvsqve notavit,
Partibvs intonvit caeli pater ipse sinistris.

Sic aqvilae clarvm firmavit Ivppiter omen.

Book 1, Chapter 48

Atqve ille Romvli avgvratys pastoralis, non vrbanvs fvit nec fictvs ad opiniones
inperitorvm, sed a certis acceptvs et posteris traditvs. Itaqve Romvlvs avgvr, vt
apvd Ennivm est, cvm fratre item avgvre

Cvrantes magna cvm cvra tvin cvpientes

Regni dant operam simvl avspicio avgvrioqve.

+In monte Remvs avspicio se devovet atqve secvndam

Solvs avem servat. At Romvlvs pvlcher in alto

Quaerit Aventino, servat genvs altivolantvm.

Certabant, vibem Romam Remoramne vocarent.

Omnibvs cvra viris, vter esset indvperator.

Exspectant; velvti, consvl qvom mittere signvm

Volt, omnes avidi spectant ad carceris oras,

Qvam mox emittat pictis e favcibvs cvrrvs,

Sic exspectabat popvlvs atqve ore timebat,

Rebvs vtri magni victoria sit data regni.

Interea sol albvs recessit in infera noctis.

Exin candida se radiis dedit icta foras lvx,

Et simvl ex alto longe pvlcherrvma praepes

Laeva volavit avis. Simvl avrevs exoritvr sol,

Cedvnt de caelo ter qvattvor corpora sancta
Avivm, praepetibvs sese pvlchrisqve locis dant.
Conspicit inde sibi data Romvlvs esse priora,

Avspicio regni stabilita scamna solvmqve.

Book 1, Chapter 49

Sed vt, vnde hvc digressa est, eodem redeat oratio: si nihil qveam dispvtare,
qvam ob rem qvidqve fiat, et tantvm modo fieri ea, qvae commemoravi,
doceam, parvmne Epicvro Carneadive respondeam? Qvid, si etiam ratio exstat
artificiosae praesensionis facilis, divinae avtem pavlo obscvrior? Qvae enim
extis, qvae fvlgoribvs, qvae portentis, qvae astris praesentivntvr, haec notata
svnt observatione divtvrna. Adfert avtem vetvstas omnibvs in rebvs longingva
observatione incredibilem scientiam; qvae potest esse etiam sine motv atqve
inpvlsv deorvm, cvm, qvid ex qvoqve eveniat, et qvid qvamqve rem significet,

crebra animadversione perspectvm est.

Altera divinatio est natvralis, vt ante dixi; qvae physica dispvtandi svbtilitate
referenda est ad natvram deorvm, a qva, vt doctissimis sapientissimisqve placvit,
havstos animos et libatos habemvs; cvimqve omnia completa et referta sint
aeterno sensv et mente divina, necesse est cognatione divinorvm animorvm
animos hvmanos commoveri. Sed vigilantes animi vitae necessitatibvs servivnt

diivngvntqve se a societate divina vinclis corporis inpediti.

Rarvm est qvoddam genvs eorvm, qvi se a corpore avocent et ad divinarvm
rervm cognitionem cvra omni stvdioqve rapiantvr. Horvm svnt avgvria non
divini impetvs, sed rationis hvmanae; nam et natvra fvtvra praesentivnt, vt
aqvarvm elvviones et deflagrationem fvtvram aliqvando caeli atqve terrarvm;
alii avtem in re pvblica exercitati, vt de Atheniensi Solone accepimvs, orientem
tyrannidem mvlto ante prospicivat; qvos prvdentes possvmvs dicere, id est

providentes, divinos nvllo modo possvmvs, non plvs qvam Milesivm Thalem,

qvi, vt obivrgatores svos convinceret ostenderetqve etiam philosophvm, si ei
commodvm esset, pecvniam facere posse, omnem oleam, ante qvam florere

coepisset, in agro Milesio coémisse dicitvr.

Book 1, Chapter 50

Animadverterat fortasse qvadam scientia olearvm vbertatem fore. Et qvidem
idem primvs defectionem solis, qvae Astyage regnante facta est, praedixisse
fertvr.

Myvlta medici, mvlta gvbernatores, agricolae etiam mvlta praesentivnt, sed
nvllam eorvm divinationem voco, ne illam qvidem, qva ab Anaximandro
physico moniti Lacedaemonii svnt, vt vrbem et tecta linqverent armatiqve in
agro excvbarent, qvod terrae motvs instaret, tvim cvm et vrbs tota corrvit et e
monte Taygeto extrema montis qvasi pvppis avolsa est. Ne Pherecydes qvidem,
ille Pythagorae magister, potivs divinvs habebitvr qvam physicvs, qvod, cvm

vidisset havstam aqvam de ivgi pvteo, terrae motvs dixit instare.

Nec vero vimmqvam animvs hominis natvraliter divinat, nisi cvm ita solvtvs est et
vacvys, vt ei plane nihil sit cvm corpore; qvod avt vatibvs contingit avt
dormientibvs. Itagve ea dvo genera a Dicacarcho probantvr et, vt dixi, a
Cratippo nostro; si propterea, qvod ea proﬁciscvntvr a natvra, sint svmma sane,
modo ne sola; sin avtem nihil esse in observatione pvtant, mvlta tollvnt, qvibvs
vitae ratio continetvr. Sed qvoniam dant aliqvid, idqve non parvvm]|,
vaticinationes cvm somniis], nihil est, qvod cvm his magnopere pvgnemvs,

praesertim cvm sint, qvi omnino nvllam divinationem probent.

Ergo et ii, qvorvm animi spretis corporibvs evolant atqve excvrrvnt foras, ardore
aliqvo inflammati atqve incitati cernvnt illa profecto, qvae vaticinantes

pronvntiant, mvltisqve rebvs inflammantvr tales animi, qvi corporibvs non

inhaerent, vt ii, qvi sono qvodam vocvm et Phrygiis cantibvs incitantvr. Mvltos
nemora silvaeqve, mvltos amnes avt maria commovent, qvorvm fvribvnda mens
videt ante mvlto, qvae sint fvtvra. Qvo de genere illa svnt:

Ehet videte!

Iddicabit inclitvm ivdicivm inter deds tris aliqvis,

Qv4 ivdicio Licedaemonia mulier, Fvriarvm ina, adveniet.

Eodem enim modo mvlta a vaticinantibvs saepe praedicta svnt, neqve solvm
verbis, sed etiam

Versibvs, qvos olim Favni vatesqve canebant.

Book 1, Chapter 51

Similiter Marcivs et Pvblicivs vates cecinisse dicvntvr; qvo de genere Apollinis
operta prolata svnt. Credo etiam anhelitvs qvosdam fvisse terrarvm, qvibvs
inflatae mentes oracla fvnderent.

Atqve haec qvidem vativm ratio est, nec dissimilis sane somniorvm. Nam qvae
vigilantibvs accidvnt vatibvs, eadem nobis dormientibvs. Viget enim animvs in
somnis liber ab sensibvs omniqve inpeditione cvrarvm jacente et mortvo paene
corpore. Qvi qvia vixit ab omni aeternitate versatvsqve est cvm innvmerabilibvs
animis, omnia, qvae in natvra rervm svnt, videt, si modo temperatis escis
modicisqve potionibvs ita est adfectvs, vt sopito corpore ipse vigilet. Haec

somniantis est divinatio.

Hic magna qvaedam exoritvr, neqve ea natvralis, sed artificiosa somniorvm
[Antiphontis] interpretatio eodemqve modo et oracvlorvm et vaticinationvm
[svnt enim explanatores, vt grammatici poétarvm]. Nam vt avrvm et argentvm,
aes, ferrvm frvstra natvra divina genvisset, nisi eadem docvisset, qvem ad
modvm ad eorvm venas perveniretvr, nec frvges terrae bacasve arborvm cvm
vtilitate vlla generi hvmano dedisset, nisi earvm cvltvs et conditiones tradidisset,

materiave qvicqvam ivvaret, nisi consectionis eivs fabricam haberemvs, sic cvm

omni vtilitate, qvam di hominibvs dedervnt, ars aliqva conivncta est, per qvam
illa vtilitas percipi possit. Item igitvr somniis, vaticinationibvs, oraclis, qvod

erant mvlta obscvra, mvlta ambigva, explanationes adhibitae svnt interpretvm.

Qvo modo avtem avt vates avt somniantes ea videant, qvae nvsqvam etiam tvnc
sint, magna qvaestio est. Sed explorata si sint ea, qvae ante qvaeri debeant, sint
haec, qvae qvaerimvs, faciliora. Continet enim totam hanc qvaestionem ea
ratio, qvae est de natvra deorvm, qvae a te secvndo libro est explicata dilvcide.
Qvam si obtinemvs, stabit illvd, qvod hvnc locvm continet, de qvo agimvs, esse
deos, et eorvim providentia mvndvm administrari, eosdemqve consvlere rebvs
hvmanis, nec solvm vniversis, vervm etiam singvlis. Haec si tenemvs, qvae mihi
qvidem non videntvr posse convelli, profecto hominibvs a dis fvtvra significari

necesse est.

Book 1, Chapter 52

Sed distingvendvm videtvr, qvonam modo. Nam non placet Stoicis singvlis
iecorvm fissis avt avivim cantibvs interesse devm; neqve enim decorvm est nec
dis dignvm nec fieri vllo pacto potest; sed ita a principio inchoatvim esse
mvndvm, vt certis rebvs certa signa praecvrrerent, alia in extis, alia in avibvs, alia
in fvlgoribvs, alia in ostentis, alia in stellis, alia in somniantivm visis, alia in
tvrentivm vocibvs. Ea qvibvs bene percepta svnt, ii non saepe fallvntvr; male
coniecta maleqve interpretata falsa svnt non rervm vitio, sed interpretvm
inscientia. Hoc avtem posito atqve concesso, esse qvandam vim divinam
hominvm vitam continentem, non difficile est, qvae fieri certe videmvs, ea qva
ratione fiant, svspicari. Nam et ad hostiam deligendam potest dvx esse vis
qvaedam sentiens, qvae est toto confvsa mvndo, et tvm ipsvm, cvm immolare
velis, extorvm fieri mvtatio potest, vt avt absit aliqvid avt svpersit; parvis enim

momentis mvlta natvra avt adfingit avt mvtat avt detrahit.

Qvod ne dvbitare possimvs, maximo est argvmento, qvod pavlo ante interitvm
Caesaris contigit. Qvi cvm immolaret illo die, qvo primvm in sella avrea sedit et
cvm pvrpvrea veste processit, in extis bovis opimi cor non fvit. Nvm igitvr
censes vllvm animal, qvod sangvinem habeat, sine corde esse posse? tQva ille rei
novitate percvlsvs, cvm Spvrinna diceret timendvm esse, ne et consilivm et vita
deficeret; earvim enim rervm vtramqve a corde proficisci. Postero die capvt in
iecore non fvit. Qvae qvidem illi portendebantvr a dis immortalibvs, vt videret
interitvm, non vt caveret. Cvm igitvr eae partes in extis non reperivntvr, sine
qvibvs victvma illa vivere neqvisset, intellegendvm est in ipso immolationis

tempore eas partes, qvae absint, interisse.

Book 1, Chapter 53

Eademqve efficit in avibvs divina mens, vt tvin hvc, tvm illve volent alites, tvm
in hac, tvm in illa parte se occvltent, tvm a dextra, tvm a sinistra parte canant
oscines. Nam si animal omne, vt vvlt, ita vtitvr motv svi corporis, prono,
obligvo, svpino, membraqve, qvocvmqve vvlt, flectit, contorqvet, porrigit,
contrahit eaqve ante efficit paene, qvam cogitat, qvanto id deo est facilivs, cvivs

nvmini parent omnia!

Idemqve mittit et signa nobis eivs generis, qvalia permvlta historia tradidit,
qvale scriptvm illvd videmvs: si lvna pavlo ante solis ortvm defecisset in signo
Leonis, fore vt [armis] Darevs et Persae ab Alexandro et Macedonibvs proelio
vincerentvr Darevsqve moreretvr, et, si pvella nata biceps esset, seditionem in
popvlo fore, corrvptelam et advlterivm domi, et, si mvlier leonem peperisse visa
esset, fore vt ab exteris gentibvs vinceretvr ea res pvblica, in qva id contigisset.
Eivsdem generis etiam illvd est, qvod scribit Herodotvs, Croesi filivm, cvm esset
infans, locvtvm; qvo ostento regnvm patris et domvm fvnditvs concidisse.
Capvt arsisse Servio Tvllio dormienti qvae historia non prodidit? Vt igitvr, qvi

se tradidit qvieti praeparato animo cvm bonis cogitationibvs, tvm rebvs ad

tranqvillitatem adcommodatis, certa et vera cernit in somnis, sic castvs animvs
pvrvsqve vigilantis et ad astrorvm et ad avivmm reliqgvorvimgqve signorvm et ad

extorvm veritatem est paratior.

Book 1, Chapter 54

Hoc nimirvm est illvd, qvod de Socrate accepimvs, qvodqve ab ipso in libris
Socraticorvm saepe dicitvr, esse divinvim qviddam, qvod doupéviov appellat, cvi
semper ipse parverit nvmqvam impellenti, saepe revocanti. Et Socrates qvidem
(qvo qvem avctorem meliorem qvaerimvs?) Xenophonti consvlent,
seqveretvrne Cyrvm, posteaqvam exposvit, qvae ipsi videbantvr: ‘Et nostrvm
qvidem’, inqvit, ‘hvmanvm est consilivm; sed de rebvs et obscvris et incertis ad
Apollinem censeo refervndvm’, ad qvem etiam Athenienses pvblice de

maioribvs rebvs semper rettvlervnt.

Scriptvm est item, cvm Critonis, svi familiaris, ocvlvm alligatvm vidisset,
qvaesivisse, qvid esset; cvm avtem ille respondisset in agro ambvlanti ramvlvm
addvctvm, vt remissvs esset, in ocvlvm svvm recidisse, tvm Socrates: ‘Non enim
parvisti mihi revocanti, cvim vterer, qva soleo, praesagitione divina.” Idem etiam
Socrates, cvm apvd Delivm male pvgnatvm esset Lachete praetore fvgeretqve
cvm ipso Lachete, vt ventvm est in trivivm, eadem, qva ceteri, fvgere nolvit.
Qvibvs qvaerentibvs, cvr non eadem via pergeret, deterreri se a deo dixit; cvm
qvidem ii, qvi alia via fvgerant, in hostivm eqvitatvm incidervnt. Permvlta
conlecta svnt ab Antipatro, qvac mirabiliter a Socrate divinata svnt; qvae

praetermittam; tibi enim nota svnt, mihi ad commemorandvm non necessaria.

Book 1, Chapter 55

124 Tllvd tamen eivs philosophi magnificvm ac paene divinvm, qvod, cvm impiis

126

sententiis damnatvs esset, aeqvissimo animo se dixit mori; neqve enim domo
egredienti neqve illvd svggestvm, in qvo cavsam dixerat, ascendenti signvm sibi
vllvm, qvod consvesset, a deo qvasi mali alicvivs inpendentis datvm.

Eqvidem sic arbitror, etiamsi mvlta fallant eos, qvi avt arte avt coniectvra
divinare videantvr, esse tamen divinationem; homines avtem, vt in ceteris
artibvs, sic in hac posse falli. Potest accidere, vt aliqvod signvm dvbie datvm pro
certo sit acceptvm, potest aliqgvod latvisse avt ipsvm, avt qvod esset illi
contrarivm. Mihi avtem ad hoc, de qvo dispvto, probandvm satis est non modo

plvra, sed etiam pavciora divine praesensa et praedicta reperiri.

Qvin etiam hoc non dvbitans dixerim, si vovm aliqvid ita sit praedictvim
praesensvmqve, vt, cvim evenerit, ita cadat, vt praedictvm sit, neqve in eo
qvicqvam casv et fortvito factvm esse appareat, esse certe divinationem, idqve
esse omnibvs confitendvm.

Qvocirca primvm mihi videtvr, vt Posidonivs facit, a deo, de qvo satis dictvm
est, deinde a fato, deinde a natvra vis omnis divinandi ratioqve repetenda. Fieri
igitvr omnia fato ratio cogit fateri. Fatvm avtem id appello, qvod Graeci
einapuévny, id est ordinem seriemqve cavsarvm, cvm cavsae cavsa nexa rem ex se
gignat. Ea est ex omni aeternitate flvens veritas sempiterna. Qvod cvm ita sit,
nihil est factvm, qvod non fvtvrvm fverit, eodemqve modo nihil est fvtvrvm,

cvivs non cavsas id ipsvm efficientes natvra contineat.

Ex qvo intellegitvr, vt fatvm sit non id, qvod svperstitiose, sed id, qvod physice
dicitvr, cavsa aeterna rervm, cvr et ea, qvae praeteriervnt, facta sint et, qvae
instant, fiant et, qvae seqvvntvr, fvtvra sint. Ita fit, vt et observatione notari
possit, qvae res qvamqve cavsam plervimqve conseqvatvr, etiamsi non semper
(nam id qvidem adfirmare difficile est), easdemqve cavsas veri simile est rervm

fvtvrarvm cerni ab iis, qvi avt per fvrorem eas avt in qviete videant.

Book 1, Chapter 56

Praeterea cvm fato omnia fiant, id qvod alio loco ostendetvr, si qvis mortalis
possit esse, qvi conligationem cavsarvm omnivm perspiciat animo, nihil evm
profecto fallat. Qvi enim teneat cavsas rervm fvtvrarvm, idem necesse est omnia
teneat, qvae fvtvra sint. Qvod cvm nemo facere nisi devs possit, relinqvendvm
est homini, vt signis qvibvsdam conseqventia declarantibvs fvtvra praesentiat.
Non enim illa, qvae fvtvra svnt, svbito exsistvnt, sed est qvasi rvdentis explicatio
sic tradvctio temporis nihil novi efficientis et primvm qvidqve replicantis. Qvod
et ii vident, qvibvs natvralis divinatio data est, et ii, qvibvs cvrsvs rervm
observando notatvs est. Qvi etsi cavsas ipsas non cernvnt, signa tamen cavsarvm
et notas cernvnt; ad qvas adhibita memoria et diligentia et monvmentis
svperiorvm efficitvr ea divinatio, qvae artificiosa dicitvr, extorvm, fvlgorvm,

ostentorvm signorvmgqve caelestivm.

Non est igitvr, vt mirandvm sit ea praesentiri a divinantibvs, qvae nvsqvam sint;
svnt enim omnia, sed tempore absvnt. Atqve vt in seminibys vis inest earvm
rervm, qvae ex iis progignvntvr, sic in cavsis conditae svnt res fvtvrae, qvas esse
fvtvras avt concitata mens avt solvta somno cernit avt ratio avt coniectvra
praesentit. Atqve vt ii, qvi solis et Ivnae religvorvmqve sidervm ortvs, obitvs
motvsqve cognorvnt, qvo qvidqve tempore eorvm fvtvrvm sit, mvlto ante
praedicvnt, sic, qvi cvrsvm rervm eventorvingve conseqventiam divtvrnitate
pertractata notavervnt, avt semper avt, si id difficile est, plervmqve, qvodsi ne id
qvidem conceditvr, non nvmqvam certe, qvid fvtvrvm sit, intellegvnt. Atqve
haec qvidem et qvaedam eivsdem modi argvmenta, cvr sit divinatio, dvevntvr a

fato.

Book 1, Chapter 57

A natvra avtem alia qvaedam ratio est, qvae docet, qvanta sit animi vis seivncta
a corporis sensibvs, qvod maxime contingit avt dormientibvs avt mente
permotis. Vt enim deorvm animi sine ocvlis, sine avribvs, sine lingva sentivnt
inter se, qvid qvisqve sentiat, (ex qvo fit, vt homines, etiam cvm taciti optent
qvid avt voveant, non dvbitent, qvin di illvd exavdiant) sic animi hominvm,
cvm avt somno solvti vacant corpore avt mente permoti per se ipsi liberi incitati

moventvr, cernvnt ea, qvae permixti cvm corpore animi videre non possvnt.

Atqve hanc qvidem rationem natvrae difficile est fortasse tradvcere ad id genvs
divinationis, qvod ex arte profectvm dicimvs, sed tamen id qvoqve rimatvr,
qvantvm potest, Posidonivs. Esse censet in natvra signa qvaedam rervm
fvtvrarvm. Etenim Ceos accepimvs ortvm Canicvlae diligenter qvotannis solere
servare coniectvramqve capere, vt scribit Ponticvs Heraclides, salvbrisne an
pestilens annvs fvtvrvs sit. Nam si obscvrior <et> qvasi caliginosa stella extiterit,
pingve et concretvm esse caelvm, vt eivs adspiratio gravis et pestilens fvtvra sit;
sin inlvstris et perlvcida stella apparverit, significari caclvm esse tenve pvrvmqve

et propterea salvbre.

Democritvs avtem censet sapienter institvisse veteres, vt hostiarvm
immolatarvim inspicerentvr exta; qvorvm ex habitv atqve ex colore tvm
salvbritatis, tvm pestilentiae signa percipi, non nvmqvam etiam, qvae sit vel
sterilitas agrorvm vel fertilitas fvtvra. Qvae si a natvra profecta observatio atqve
vsvs agnovit, mvlta adferre potvit dies, qvae animadvertendo notarentvr, vt ille
Pacvvianvs, qvi in Chryse physicvs indvcitvr, minime natvram rervm cognosse
videatvr:

[...] nam isti qvi lingvam avivm intéllegvnt

Plvsqve éx alieno iécore sapivnt qvam éx svo,

Magis atdiendvm qvam atscvltandvm cénseo.

Cvr? qvaeso, cvm ipse pavcis interpositis versibvs dicas satis Ivevlente:

Qvidqvid est hoc, dmnia animat, férmat, alit, avgét, creat,

Sépelit recipitqve in sese omnia émnivmqve idémst pater,

fndidemqve eadem aéqve orivntvr de integro atqve eodem Sccidvnt.

Qvid est igitvr, cvr, cvm domvs sit omnivm vna, €aqve commvnis, cvmqve
animi hominvm semper fverint fvtvriqve sint, cvr ii, qvid ex qvoqve eveniat, et
qvid qvamqve rem significet, perspicere non possint? Haec habvi, inqvit, de

divinatione qvae dicerem.

Book 1, Chapter 58

Nvnc illa testabor, non me sortilegos neqve eos, qvi qvaestvs cavsa hariolentvr,
ne psychomantia qvidem, qvibvs Appivs, amicvs tvvs, vti solebat, agnoscere;
non habeo deniqve navci Marsvm avgvrem, non vicanos harvspices, non de
circo astrologos, non Isiacos coniectores, non interpretes somniorvm; non
enim svnt ii avt scientia avt arte divini,

Séd svperstitidsi vates inpvdentesqve hdrioli

Aut inertes att insani avt qvibvs egestas imperat,

Qi sibi semitdm non sapivnt, dlteri monstrint viam;

Quibvs divitias péllicentvr, 4b iis drachvmam ipsi petvnt.

De his divitiis sibi dedvcant drichvmam, reddant cétera.

Atqve haec qvidem Ennivs, qvi pavcis ante versibvs esse deos censet, sed eos
non cvrare opinatvr, qvid agat hvmanvm genvs. Ego avtem, qvi et cvrare
arbitror et monere etiam ac mvlta praedicere, levitate, vanitate, malitia exclvsa
divinationem probo. Qvae cvm dixisset Qvintvs, Praeclare tv qvidem, inqvam,

paratvs [...]

Book 2, Chapter 1

! Qvaerenti mihi mvltvmqve et div cogitanti, qvanam re possem prodesse qvam
plvrimis, ne qvando intermitterem consvlere rei pvblicae, nvlla maior
occvrrebat, qvam si optimarvm artivm vias traderem meis civibvs; qvod
conplvribvs iam libris me arbitror consecvtvm. Nam et cohortati svmvs, vt
maxime potvimvs, ad philosophiae stvdivm eo libro, qvi est inscriptvs
Hortensivs, et, qvod genvs philosophandi minime adrogans maximeqve et

constans et elegans arbitraremvr, qvattvor Academicis libris ostendimvs.

Cvmqve fvndamentvm esset philosophiae positvim in finibvs bonorvm et
malorvm, perpvrgatvs est is locvs a nobis qvinqve libris, vt, qvid a qvoqve, et
qvid contra qvemqve philosophvm diceretvr, intellegi posset. Totidem
svbsecvti libri Tvscvlanarvm dispvtationvm res ad beate vivendvm maxime
necessarias apervervnt. Primvs enim est de contemnenda morte, secvndvs de
tolerando dolore, de aegritvdine lenienda tertivs, qvartvs de reliqvis animi
pertvrbationibvs, qvintvs evm locvm conplexvs est, qvi totam philosophiam
maxime inlvstrat; docet enim ad beate vivendvm virtvtem se ipsa esse

contentam.

> Quibvs rebvs editis tres libri perfecti svnt de natvra deorvm, in qvibvs omnis
eivs loci qvaestio continetvr. Qvae vt plane esset cvmvlateqve perfecta, de
divinatione ingressi svmvs his libris scribere; qvibvs, vt est in animo, de fato si
adivnxerimvs, erit abvnde satis factvm toti hvic qvaestioni. Atqve his libris
adnvmerandi svnt sex de re pvblica, qvos tvm scripsimvs, cvm gvbernacvla rei
pvblicac tenebamvs. Magnvs locvs philosophiaeqve proprivs a Platone,
Aristotele, Theophrasto totaqve Peripateticorvim familia tractatvs vberrime.
Nam qvid ego de Consolatione dicam? qvae mihi qvidem ipsi sane aliqvantvm

medetvr, ceteris item mvltvm illam profvtvram pvto. Interiectvs est etiam nvper

liber is, qvem ad nostrvm Atticvm de senectvte misimvs; in primisqve, qvoniam
philosophia vir bonvs efficitvr et fortis, Cato noster in horvm librorvm nvmero

ponendvs est.

Book 2, Chapter 2

Cvmgqve Aristoteles itemqve Theophrastvs, excellentes viri cvmm svbrtilitate, tvm
copia, cvm philosophia dicendi etiam praecepta conivnxerint, nostri qvoqve
oratorii libri in evndem librorvm nvmervm referendi videntvr. Ita tres ervnt de
oratore, qvartvs Brvtvs, qvintvs orator.

Adhvc haec erant; ad reliqva alacri tendebamvs animo sic parati, vt, nisi qvae
cavsa gravior obstitisset, nvllvm philosophiae locvim esse pateremvr, qvi non
Latinis litteris inlvstratvs pateret. Qvod enim mvnvs rei pvblicae adferre maivs
melivsve possvmys, qvam si docemvs atqve ervdimvs ivventvtem? his praesertim
moribvs atqve temporibvs, qvibvs ita prolapsa est, vt omnivm opibvs

refrenanda atqve coércenda sit.

Nec vero id effici posse confido, qvod ne postvlandvm qvidem est, vt omnes
advlescentes se ad haec stvdia convertant. Pavci vtinam! qvorvm tamen in re
pvblica late patere poterit indvstria. Eqvidem ex iis etiam frvctvm capio laboris
mei, qvi iam aetate provecti in nostris libris adqviescvnt; qvorvm stvdio legendi
mevm scribendi stvdivim vehementivs in dies incitatvr; qvos qvidem plvres,
qvam rebar, esse cognovi. Magnificvm illvd etiam Romanisqve hominibvs

gloriosvm, vt Graecis de philosophia litteris non egeant;

qvod adseqvar profecto, si institvta perfecero. Ac mihi qvidem explicandae
philosophiae cavsam adtvlit casvs gravis civitatis, cvm in armis civilibvs nec tveri
meo more rem pvblicam nec nihil agere poteram nec, qvid potivs, qvod qvidem
me dignvm esset, agerem, reperiebam. Dabvnt igitvr mihi veniam mei cives vel
gratiam potivs habebvnt, qvod, cvm esset in vnivs potestate res pvblica, neqve

ego me abdidi neqve deservi neqve adflixi neqve ita gessi, qvasi homini avt

temporibvs iratvs, neqve porro ita avt advlatvs avt admiratvs fortvnam svm
alterivs, vt me meae paeniteret. Id enim ipsvm a Platone philosophiaqve
didiceram, natvrales esse qvasdam conversiones rervm pvblicarvm, vt eae tvm a

principibvs tenerentvr, tvm a popvlis, aliqvando a singvlis.

Qvod cvm accidisset nostrae rei pvblicae, tvm pristinis orbati mvneribvs haec
stvdia renovare coepimvs, vt et animvs molestiis hac potissimvm re levaretvr et
prodessemvs civibvs nostris, qva re cvmqve possemvs. In libris enim sententiam
dicebamvs, contionabamvr, philosophiam nobis pro rei pvblicae procvratione
svbstitvtam pvtabamvs. Nvnc qvoniam de re pvblica consvli coepti svmuvs,
tribvenda est opera rei pvblicae, vel omnis potivs in ea cogitatio et cvra
ponenda, tantvm hvic stvdio relingvendvm, qvantvm vacabit a pvblico officio
et mvnere. Sed haec alias plvribvs; nvnc ad institvtam dispvtationem

revertamvr.

Book 2, Chapter 3

Nam cvm de divinatione Qvintvs frater ea disservisset, qvae svperiore libro
scripta svnt, satisqve ambvlatvm videretvr, tvim in bibliotheca, qvae in Lycio est,
adsedimvs. Atqve ego: Adcvrate tv qvidem, inqvam, Qvinte, et Stoice
Stoicorvm sententiam defendisti, qvodqve me maxime delectat, plvrimis nostris
exemplis vsvs es, et iis qvidem claris et inlvstribvs. Dicendvm est mihi igitvr ad
ea, qvae svnt a te dicta, sed ita, nihil vt adfirmem, qvaeram omnia, dvbitans
plervmgqve et mihi ipse diffidens. Si enim aliqvid certi haberem, qvod dicerem,

ego ipse divinarem, qvi esse divinationem nego.

Etenim me movet illvd, qvod in primis Carneades qvaerere solebat, qvarvmnam
rervm divinatio esset, earvmne, qvae sensibvs perciperentvr. At eas qvidem
cernimvs, avdimvs, gvstamvs, olfacimvs, tangimvs. Nvm qvid ergo in his rebvs
est, qvod provisione avt permotione mentis magis qvam natvra ipsa sentiamvs?

avt nvm nescio qvi ille divinvs, si ocvlis captvs sit, vt Tiresias fvit, possit, qvae

alba sint, qvae nigra, dicere avt, si svrdvs sit, varietates vocvm avt modos
noscere? Ad nvllam igitvr earvm rervm, qvae sensv accipivntvr, divinatio
adhibetvr. Atqvi ne in iis qvidem rebvs, qvae arte tractantvr, divinatione opvs
est. Etenim ad aegros non vates avt hariolos, sed medicos solemvs addvcere, nec
vero, qvi fidibvs avt tibiis vti volvnt, ab harvspicibvs accipivnt earvm

tractationem, sed a mvsicis.

Book 2, Chapter 4

Eadem in litteris ratio est reliqvisqve rebvs, qvarvm est disciplina. Nvm censes
eos, qvi divinare dicvntvr, posse respondere, sol maiorne qvam terra sit an
tantvs, qvantvs videatvr? lvnaqve svo lvmine an solis vtatvr? sol, lvna qvem
motvm habeat? qvem qvingve stellae, qvae errare dicvntvr? Nec haec, qvi divini
habentvr, profitentvr se esse dictvros, nec eorvm, qvae in geometria
describvntvr, qvae vera, qvae falsa sint; svnt enim ea mathematicorvm, non
hariolorvm.

De illis vero rebvs, qvae in philosophia versantvr, nvm qvid est, qvod qvisqvam
divinorvm avt respondere soleat avt consvli, qvid bonvm sit, qvid malvm, qvid

nevtrvm? svnt enim haec propria philosophorvm.

Qvid? de officio nvm qvis harvspicem consvlit, qvem ad modvm sit cvm
parentibvs, cvm fratribvs, cvim amicis vivendvim? qvem ad modvm vtendvm
pecvnia, qvem ad modvm honore, qvem ad modvm imperio? Ad sapientes
haec, non ad divinos referri solent. Qvid? qvae a dialecticis avt a physicis
tractantvr, nvm qvid eorvm divinari potest? vnvsne mvndvs sit an plvres, qvae
sint initia rervm, ex qvibvs nascvntvr omnia: physicorvm est ista prvdentia. Qvo
modo avtem mentientem, qvem Yevdopevoy vocant, dissolvas avt qvem ad
modvm soriti resistas (qvem, si necesse sit, Latino verbo liceat acervalem
appellare; sed nihil opvs est; vt enim ipsa philosophia et mvlta verba

Graecorvm, sic sorites satis Latino sermone tritvs est): ergo haec qvoqve

dialectici dicent, non divini. Qvid? cvm qvaeritvr, qvi sit optimvs rei pvblicae
statvs, qvae leges, qvi mores avt vtiles avt invtiles, harvspicesne ex Etrvria

arcessentvr, an principes statvent et delecti viri periti rervm civilivm?

Book 2, Chapter 5

Qvodsi nec earvm rervm, qvae svbiectae sensibvs svnt, vlla divinatio est nec
earvm, qvae artibvs continentvr, nec earvm, qvae in philosophia disservntvr,
nec earvm, qvae in re pvblica versantvr, qvarvm rervm sit, nihil prorsvs
intellego; nam avt omnivm debet esse, avt aliqva ei materia danda est, in qva
versari possit. Sed nec omnivm divinatio est, vt ratio docvit, nec locvs nec
materia invenitvr, cvi divinationem praeficere possimvs. Vide igitvr, ne nvlla sit
divinatio. Est qvidam Graecvs vvlgaris in hanc sententiam versvs:

Bene qvi coniciet, vitem hvnc perhibebo éptvmvm.

Nvm igitvr avt, qvae tempestas inpendeat, vates melivs coniciet qvam
gvbernator avt morbi natvram acvtivs qvam medicvs avt belli administrationem

prvdentivs qvam inperator coniectvra adseqvetvr?

Sed animadverti, Qvinte, te cavte et ab iis coniectvris, qvae haberent artem
atqve prvdentiam, et ab iis rebvs, qvae sensibvs avt artificiis perciperentvr,
abdvcere divinationem eamqve ita definire: divinationem esse earvm rervm
praedictionem et praesensionem, qvae essent fortvitae. Primvm eodem
revolveris. Nam et medici et gvbernatoris et imperatoris praesensio est rervm
fortvitarvm. Nvm igitvr avt harvspex avt avgvr avt vates qvis avt somnians
melivs coniecerit avt e morbo evasvrvm aegrotvm avt e pericvlo navem avt ex

insidiis exercitvm qvam medicvs, qvam gvbernator, qvam imperator?

Atqvi ne illa qvidem divinantis esse dicebas, ventos avt imbres inpendentes
qvibvsdam praesentire signis (in qvo nostra qvaedam Aratea memoriter a te
pronvntiata svnt), etsi haec ipsa fortvita svnt; plervmqve enim, non semper

evenivnt. Qvae est igitvr avt vbi versatvr fortvitarvm rervm praesensio, qvam

divinationem vocas? Qvae enim praesentiri avt arte avt ratione avt vsv avt
coniectvra possvnt, ea non divinis tribvenda pvtas, sed peritis. Ita relinqvitvr, vt
ea fortvita divinari possint, qvae nvlla nec arte nec sapientia provideri possvnt;
vt, si qvis M. Marcellvm illvm, qvi ter consvl fvit, mvltis annis ante dixisset
navfragio esse peritvrvm, divinasset profecto; nvlla enim arte alia id nec
sapientia scire potvisset. Talivm ergo rervm, qvae in fortvna positae svnt,

praesensio divinatio est.

Book 2, Chapter 6

Potestne igitvr earvim rervm, qvae nihil habent rationis, qvare fvtvrae sint, esse
vlla praesensio? Qvid est enim alivd fors, qvid fortvna, qvid casvs, qvid eventvs,
nisi cvm sic aliqvid cecidit, sic evenit, vt vel aliter cadere atqve evenire potverit?
Qvo modo ergo id, qvod temere fit caeco casv et volvbilitate fortvnae,

praesentiri et praedici potest?

Medicvs morbvm ingravescentem ratione providet, insidias imperator,
tempestates gvbernator; et tamen ii ipsi saepe fallvntvr, qvi nihil sine certa
ratione opinantvr; vt agricola, cvm florem oleae videt, bacam qvoqve se visvrvm
pvtat, non sine ratione ille qvidem; sed non nvmqvam tamen fallitvr. Qvodsi
fallvntvr ii, qvi nihil sine aliqva probabili coniectvra ac ratione dicvnt, qvid
existimandvm est de coniectvra eorvm, qvi extis avt avibvs avt ostentis avt
oraclis avt somniis fvtvra praesentivnt? Nondvm dico, qvam haec signa nvlla
sint, fissym iecoris, corvi cantvs, volatvs aqvilae, stellac traiectio, voces

fvrentivm, sortes, somnia; de qvibvs singvlis dicam svo loco; nvnc de vniversis.

Qui potest provideri qvicqvam fvtvrvm esse, qvod neqve cavsam habet vllam
neqve notam, cvr fvtvrvm sit? Solis defectiones itemqve lvnae praedicvntvr in
mvltos annos ab iis, qvi sidervm motvs nvmeris perseqvvntvr; ea praedicvnt
enim, qvae natvrae necessitas perfectvra est. Vident ex constantissimo moty

lvnae, qvando illa e regione solis facta incvrrat in vmbram terrae, qvae est meta

noctis, vt eam obscvrari necesse sit, qvandoqve eadem lvna svbiecta atqve
opposita soli nostris ocvlis eivs lvmen obscvret, qvo in signo qvaeqve errantivm
stellarvm qvoqve tempore fvtvra sit, qvi exortvs qvoqve die signi alicvivs avt qvi

occasvs fvtvrvs sit. Haec qvi ante dicvnt, qvam rationem seqvantvr, vides.

Book 2, Chapter 7

Qui thesavrvm inventvm iri avt hereditatem ventvram dicvnt, qvid seqvvntvr?
avt in qva rervm natvra inest id fvtvrvm? Qvodsi haec eaqve, qvae svnt eivsdem
generis, habent aliqvam talem necessitatem, qvid est tandem, qvod casv fieri avt
forte fortvna pvtemvs? Nihil enim est tam contrarivm rationi et constantiae
qvam fortvna, vt mihi ne in devm qvidem cadere videatvr, vt sciat, qvid casv et
ortvito fvtvrvm sit. Si enim scit, certe illvd eveniet; sin certe eveniet, nvlla
fortvito fvt t. S t te illvd t t iet, nvll

fortvna est; est avtem fortvna; rervm igitvr fortvitarvm nvlla praesensio est.

Avt si negas esse fortvnam et omnia, qvae fivnt qvaeqve fvtvra svnt, ex omni
aeternitate definita dicis esse fataliter, mvta definitionem divinationis, qvam
dicebas praesensionem esse rervm fortvitarvm. Si enim nihil fieri potest, nihil
accidere, nihil evenire, nisi qvod ab omni aeternitate certvm fverit esse fvtvrvm
rato tempore, qvae potest esse fortvna? qva svblata qvi locvs est divinationi?
qvae a te fortvitarvm rervm est dicta praesensio. Qvamqvam dicebas omnia,
qvae fierent fvtvrave essent, fato contineri. Anile sane et plenvm svperstitionis
fati nomen ipsvm; sed tamen apvd Stoicos de isto fato mvlta dicvntvr; de qvo

alias; nvnc qvod necesse est.

Book 2, Chapter 8

Si omnia fato, qvid mihi divinatio prodest? Qvod enim is, qvi divinat, praedicit,
id vero fvtvrvm est, vt ne illvd qvidem sciam qvale sit, qvod Deiotarvm,
necessarivm nostrvm, ex itinere aqvila revocavit; qvi nisi revertisset, in eo
conclavi ei cvbandvm fvisset, qvod proxvma nocte corrvit; rvina igitvr
oppressvs esset. At id neqve, si fatvm fverat, effvgisset nec, si non fverat, in evm
casvm incidisset. Qvid ergo adivvat divinatio? avt qvid est, qvod me moneant
avt sortes avt exta avt vlla praedictio? Si enim fatvm fvit classes popvli Romani
bello Pvnico primo, alteram navfragio, alteram a Poenis depressam, interire,
etiamsi tripvdivm solistymvm pvlli fecissent L. Ivnio et P. Clavdio consvlibvs,
classes tamen interissent. Sin, cvm avspiciis obtemperatvm esset, interitvrae
classes non fvervnt, non interiervnt fato; vvltis avtem omnia fato; nvlla igitvr est

divinatio.

Qvodsi fatvm fvit bello Pvnico secvndo exercitvm popvli Romani ad lacvm
Trasvmennvm interire, nvm id vitari potvit, si Flaminivs consvl iis signis iisqve
avspiciis, qvibvs pvgnare prohibebatvr, parvisset? [Certe potvit.] Avt igitvr non
fato interiit exercitvs, avt, si fato (qvod certe vobis ita dicendvm est), etiamsi
obtemperasset avspiciis, idem eventvrvm fvisset; mvtari enim fata non possvnt.
Vbi est igitvr ista divinatio Stoicorvm? qvae, si fato omnia fivnt, nihil nos
admonere potest, vt cavtiores simvs; qvoqvo enim modo nos gesserimvs, fiet
tamen illvd, qvod fvtvrvm est; sin avtem id potest flecti, nvllvm est fatvm; ita ne
divinatio qvidem, qvoniam ea rervm fvtvrarvm est. Nihil avtem est pro certo

fvtvrvm, qvod potest aliqva procvratione accidere ne fiat.

Book 2, Chapter 9

Atqve ego ne vtilem qvidem arbitror esse nobis fvtvrarvm rervm scientiam.
Qvae enim vita fvisset Priamo, si ab advlescentia scisset, qvos eventvs senectvtis
esset habitvrvs? Abeamvs a fabvlis, propiora videamvs. Clarissimorvm
hominvm nostrae civitatis gravissimos exitvs in Consolatione collegimvs. Qvid
igitvr? vt omittamvs svperiores, Marcone Crasso pvtas vtile fvisse tvm, cvm
maxvmis opibvs fortvnisqve florebat, scire sibi interfecto Pvblio filio
exercitvqve deleto trans Evphratem cvm ignominia et dedecore esse
perevndvm? An Cn. Pompeivim censes tribvs svis consvlatibvs, tribvs
trivmphis, maximarvm rervmm gloria laetatvrvm fvisse, si sciret se in solitvdine
Aegyptiorvm trvcidatvm iri amisso exercitv, post mortem Vero ea consecvtvra,

qvae sine lacrimis non possvmvs dicere?

Qvid vero Caesarem pvtamvs, si divinasset fore vt in eo senatv, qvem maiore ex
parte ipse cooptasset, in cvria Pompeia ante ipsivs Pompeii simvlacrvm tot
centvrionibvs svis inspectantibvs a nobilissymis civibvs, partim etiam a se
omnibvs rebvs ornatis, trvcidatvs ita iaceret, vt ad eivs corpvs non modo
amicorvm, sed ne servorvim qvidem qvisqvam accederet, qvo crvciatv animi
vitam actvrvm fvisse? Certe igitvr ignoratio fvtvrorvm malorvm vtilior est

qvam scientia.

Nam illvd qvidem dici, praesertim a Stoicis, nvllo modo potest: Non isset ad
arma Pompeivs, non transisset Crassvs Evphratem, non svscepisset bellvm civile
Caesar. Non igitvr fatalis exitvs habvervnt; vvltis avtem evenire omnia fato;
nihil ergo illis profvisset divinare; atqve etiam omnem frvctvm vitae svperioris
perdidissent; qvid enim posset iis esse lactvm exitvs svos cogitantibvs? Ita,
qvoqvo sese verterint Stoici, jaceat necesse est omnis eorvm sollertia. Si enim id,

qvod eventvrvm est, vel hoc vel illo modo potest evenire, fortvna valet

plvrimvm; qvae avtem fortvita svnt, certa esse non possvnt. Sin avtem certvm
est, qvid qvaqve de re qvoqve tempore fvtvrvm sit, qvid est, qvod me adivvent

harvspices? <qvi> cvm res tristissimas portendi dixervnt,

Book 2, Chapter 10

addvnt ad extremvm omnia levivs casvra rebvs divinis procvratis; si enim nihil
fit extra fatvm, nihil levari re divina potest. Hoc sentit Homervs, cvm
qverentem lovem indvcit, qvod Sarpedonem filivm a morte contra fatvm
eripere non posset. Hoc idem signiﬁcat Graecvs ille in eam sententiam versvs:
Qvod fére paratvm est, id svmmvm exsvperdt Iovem.

Totvm omnino fatvm etiam Atellanio versv ivre mihi esse inrisvm videtvr; sed
in rebvs tam severis non est iocandi locvs. Conclvdatvr igitvr ratio: Si enim
provideri nihil potest fvtvrvm esse eorvm, qvae casv fivnt, qvia esse certa non
possvnt, divinatio nvlla est; sin avtem idcirco possvnt provideri, qvia certa svnt

et fatalia, rvrsvs divinatio nvlla est; eam enim tv fortvitarvm rervm esse dicebas.

Book 2, Chapter 11

Sed haec fverit nobis tamqvam levis armatvrae prima orationis excvrsio; nvnc
comminvs agamvs experiamvrqve, si possimvs cornva commovere dispvtationis
tvae.

Dvo enim genera divinandi esse dicebas, vavm artificiosvm, altervim natvrale;
artificiosvm constare partim ex coniectvra, partim ex observatione divtvrna;
natvrale, qvod animvs arriperet avt exciperet extrinsecvs ex divinitate, vnde
omnes animos havstos avt acceptos avt libatos haberemvs. Artificiosa
divinationis illa fere genera ponebas: extispicvm eorvmqve, qvi ex fvlgoribvs
ostentisqve praedicerent, tvm avgvrvm eorvmqve, qvi signis avt ominibvs

vterentvr, omneqve genvs coniectvrale in hoc fere genere ponebas.

Illvd avtem natvrale avt concitatione mentis edi et qvasi fvndi videbatvr avt
animo per somnvm sensibvs et cvris vacvo provideri. Dvxisti  avtem
divinationem omnem a tribvs rebvs, a deo, a fato, a natvra. Sed tamen cvm
explicare nihil posses, pvgnasti commenticiorvm exemplorvm mirifica copia.
De qvo primvm hoc libet dicere: Hoc ego philosophi non esse arbitror, testibvs
vti, qvi avt casv veri avt malitia falsi fictiqve esse possvnt; argvmentis et
rationibvs oportet, qvare qvidqve ita sit, docere, non eventis, iis praesertim,

qvibvs mihi liceat non credere.

Book 2, Chapter 12

Vt ordiar ab harvspicina, qvam ego rei pvblicae cavsa commvnisqve religionis
colendam censeo. Sed soli svmvs; licet vervim exqvirere sine invidia, mihi
praesertim de plerisqve dvbitanti. Inspiciamvs, si placet, exta primvm.
Persvaderi igitvr cviqvam potest €a, qvae signiﬁcari dicvntvr extis, cognita esse
ab harvspicibvs observatione divtvrna? Qvam divtvrna ista fvit? avt qvam
longinqvo tempore observari potvit? avt qvo modo est conlatvm inter ipsos,
qvae pars inimica, qvae pars familiaris esset, qvod fissvm pericvlvm, qvod
commodvm aliqgvod ostenderet? An haec inter se harvspices Etrvsci, Elii,
Aegyptii, Poeni contvlervnt? At id, praeterqvam qvod fieri non potvit, ne fingi
qvidem potest; alios enim alio more videmvs exta interpretari, nec esse vnam

omnivm disciplinam.

Et certe, si est in extis aliqva vis, qvae declaret fvtvra, necesse est eam avt cvim
rervim natvra esse conivnctam avt conformari qvodam modo nvmine deorvm
vigve divina. Cvm rervm natvra tanta tamqve praeclara in omnes partes
motvsqve diftvsa qvid habere potest commvne non dicam gallinacevm fel (svnt
enim, qvi vel argvtissima haec exta esse dicant), sed tavri opimi iecvr avt cor avt

pvlmo qvid habet natvrale, qvod declarare possit, qvid fvtvrvm sit?



30

31

32

Book 2, Chapter 13

Democritvs tamen non inscite nvgatvr, vt physicvs, qvo genere nihil
adrogantivs:

Qvdd est ante pedes, némo spectat, caéli scrvtanttr plagas.

Vervm is tamen habitv extorvm et colore declarari censet haec dvmtaxat: pabvli
genvs et earvm rervm, qvas terra procreet, vel vbertatem vel tenvitatem;
salvbritatem etiam avt pestilentiam extis significari pvtat. O mortalem beatvm!
cvi certo scio lvdvm nvmqvam defvisse; hvncine hominem tantis delectatvm
esse nvgis, vt non videret tvm fvtvrvm id veri simile, si omnivm pecvdvm exta
eodem tempore in evndem habitvm se coloremqve converterent? Sed si eadem
hora aliae pecvdis iecvr nitidvm atqve plenvm est, aliae horridvm et exile, qvid

est, qvod declarari possit habitv extorvm et colore?

an hoc eivsdem modi est, qvale Pherecydevm illvd, qvod est a te dictvm? qvi
cvm aqvam ex pvteo vidisset havstam, terrae motvm dixit fvtvrvm. Parvm,
credo, inpvdenter, qvod, cvm factvs est motvs, dicere avdent, qvae vis id
effecerit; etiamne fvtvrvm esse aqvae ivgis colore praesentivnt? Mvlta istivs

modi dicvntvr in scholis, sed credere omnia vide ne non sit necesse.

Vervm sint sane ista Democritea vera; qvando ea nos extis exqvirimvs? avt
qvando aliqvid eivs modi ab harvspice inspectis extis avdivimvs? Ab aqva avt ab
igni pericvla monent; tvm hereditates, tvm damna denvntiant; fissvm familiare
et vitale tractant; capvt iecoris ex omni parte diligentissime considerant; si vero

id non est inventvm, nihil pvtant accidere potvisse tristivs.

Book 2, Chapter 14

Haec observari certe non potvervnt, vt svpra docvi. Svnt igitvr artis inventa,
non vetvstatis, si est ars vlla rervm incognitarvm; cvm rervm avtem natvra qvam
cognationem habent? qvae vt vno consensv ivncta sit et continens, qvod video
placvisse physicis, eisqve maxvme, qvi omne, qvod esset, vavm esse dixervnt,
qvid habere mvndvs potest cvim thesavri inventione conivnctvm? Si enim extis
pecvniae mihi amplificatio ostenditvr idqve fit natvra, primvm exta svnt
conivncta mvndo, deinde mevm Ivervm natvra rervm continetvr. Nonne pvdet
physicos haec dicere? Vt enim iam sit aliqva in natvra rervm contagio, qvam esse
concedo (mvlta enim Stoici colligvnt; nam et mvscvlorvm iecvscvla brvma
dicvntvr avgeri, et pvleivm aridvm florescere brvmali ipso die, et inflatas rvmpi
vesicvlas, et semina malorvm, qvae in iis mediis inclvsa sint, in contrarias partis
se vertere, iam nervos in fidibvs aliis pvlsis resonare alios, ostreisqve et conchyliis
omnibvs contingere, vt cvm lvna pariter crescant pariterqve decrescant,
arboresqve vt hiemali tempore cvm lvna simvl senescente, qvia tvin exsiccatae

sint, tempestive caedi pvtentvr.

Book 2, Chapter 15

Qvid de fretis avt de marinis aestibvs plvra dicam? qvorvm accessvs et recessvs
lvnae motv gvbernantvr. Sescenta licet eivsdem modi proferri, vt distantivm
rervin cognatio natvralis appareat)—demvs hoc; nihil enim hvic dispvtationi
adversatvr; nvm etiam, si fissvm cvivsdam modi fverit in iecore, lvcrvm
ostenditvr? qva ex conivnctione natvrae et qvasi concentyv atqve consensv, qvam

ovumadeiay Graeci appellant, convenire potest avt fissvm iecoris cvm lveello

meo avt mevs qvaesticvlvs cvm caelo, terra rervimqve natvra? Concedam hoc
ipsvm, si vis, etsi magnam iactvram cavsae fecero, si vllam esse convenientiam

natvrae cvim extis CONCESSEro;

sed tamen eo concesso qvi evenit, vt is, qvi impetrire velit, convenientem
hostiam rebvs svis immolet? Hoc erat, qvod ego non rebar posse dissolvi. At
qvam festive dissolvitvr! pvdet me non tvi qvidem, cvivs etiam memoriam
admiror, sed Chrysippi, Antipatri, Posidonii, qvi idem istvc qvidem dicvnt,
qvod est dictvm a te, ad hostiam deligendam dvcem esse vim qvandam
sentientem atqve divinam, qvae toto confvsa mvndo sit. Illvd vero mvlto etiam
melivs, qvod et a te vsvrpatvm est et dicitvr ab illis: cvm immolare qvispiam
velit, tvim fieri extorvm mvtationem, vt avt absit aliqvid avt svpersit; deorvm

enim nvmini parere omnia.

Book 2, Chapter 16

Haec iam, mihi crede, ne anicvlae qvidem existimant. An censes, evndem
vitvlvm si alivs delegerit, sine capite iecvr inventvrvmy; si alivs, cvim capite? Haec
decessio capitis avt accessio svbitone fieri potest, vt se exta ad immolatoris
fortvnam accommodent? non perspicitis aleam qvandam esse in hostiis
deligendis, praesertim cvm res ipsa doceat? Cvm enim [tristissvma] exta sine
capite fvervnt, qvibvs nihil videtvr esse dirivs, proxvma hostia litatvr saepe
pvlcherrime. Vbi igitvr illae minae svperiorvm extorvm? avt qvae tam svbito
facta est deorvm tanta placatio?

Sed adfers in tavri opimi extis immolante Caesare cor non fvisse; id qvia non
potverit accidere, vt sine corde victvma illa viveret, ivdicandvm esse tvm

interisse cor, cvm immolaretvr.

Qui fit, vt altervm intellegas, sine corde non potvisse bovem vivere, altervm non
videas, cor svbito non potvisse nescio qvo avolare? Ego enim possvm vel

nescire, qvae vis sit cordis ad vivendvm, vel svspicari contractvm aliqgvo morbo

bovis exile et exigvvm et vietvm cor et dissimile cordis fvisse; tv vero qvid habes,
qvare pvtes, si pavlo ante cor fverit in tavro opimo, svbito id in ipsa
immolatione interisse? an qvod aspexit vestitv pvrpvreo excordem Caesarem,
ipse corde privatvs est? Vrbem philosophiae, mihi crede, proditis, dvm castella
defenditis; nam, dvm harvspicinam veram esse vvltis, physiologiam totam
pervertitis. Capvt est in iecore, cor in extis; iam abscedet, simvl ac molam et
vinvm insperseris; devs id eripiet, vis aliqva conficiet avt exedet. Non ergo
omnivm ortys atqve obitvs natvra conficiet, et erit aliqvid, qvod avt ex nihilo
oriatvr avt in nihilvm svbito occidat. Qvis hoc physicvs dixit vmqvam?

harvspices dicvnt; his igitvr qvam physicis credendvm potivs existvmas?

Book 2, Chapter 17

Qvid? cvm plvribys deis immolatvr, qvi tandem evenit, vt litetvr aliis, aliis non
litetvr? qvae avtem inconstantia deorvm est, vt primis minentvr extis, bene
promittant secvndis? avt tanta inter eos dissensio, saepe etiam inter proxvmos,
vt Apollinis exta bona sint, Dianae non bona? Qvid est tam perspicvvm qvam,
cvm fortvito hostiae addvcantvr, talia cviqve exta esse, qvalis cviqve obtigerit
hostia? At enim id ipsvm habet aliqvid divini, qvae cviqve hostia obtingat,
tamqvam in sortibvs, qvae cvi dvcatvr. Mox de sortibvs; qvamqvam tv qvidem
non hostiarvm cavsam confirmas sortivm similitvdine, sed infirmas sortis

conlatione hostiarvm.

An, cvim in Aeqvimaelivm misimvs, qvi adferat agnvm, qvem immolemvs, is
mihi agnvs adfertvr, qvi habet exta rebvs accommodata, et ad evm agnvm non
casv, sed dvce deo servvs dedvcitvr? Nam si casvm in eo qvoqve dicis esse qvasi
sortem qvandam cvm deorvm volvntate conivnctam, doleo tantam Stoicos
nostros Epicvreis inridendi svi facvltatem dedisse; non enim ignoras, qvam ista

derideant.

Et qvidem illi facilivs facere possvnt; deos enim ipsos iocandi cavsa indvxit
Epicvrys perlvcidos et perflabilis et habitantis tamqvam inter dvos lvcos sic inter
dvos mvndos propter metvm rvinarvm, eosqve habere pvtat eadem membra,
qvae nos, nec vsvm vllvm habere membrorvm. Ergo hic circvmitione qvadam
deos tollens recte non dvbitat divinationem tollere; sed non, vt hic sibi constat,
item Stoici. Illivs enim devs nihil habens nec svi nec alieni negotii non potest
hominibvs divinationem inpertire; vester avtem devs potest non inpertire, vt

nihilo minvs mvndvm regat et hominibvs consvlat.

Cr igitvr vos indvitis in eas captiones, qvas nvmqvam explicetis? Ita enim, cvim
magis properant, conclvdere solent: ‘Si di svnt, est divinatio; svnt avtem di; est
ergo divinatio.” Mvlto est probabilivs: ‘non est avtem divinatio; non svnt ergo
di.” Vide, qvam temere committant, vt, si nvlla sit divinatio, nvlli sint di.

Divinatio enim perspicve tollitvr, deos esse retinendvm est.

Book 2, Chapter 18

Atqve hac extispicvm divinatione svblata omnis harvspicina svblata est.
Ostenta enim seqvvntvr et fvlgvra. Valet avtem in fvlgvribvs observatio
divtvrna, in ostentis ratio plervmqve coniectvraqve adhibetvr. Qvid est igitvr,
qvod observatvm sit in fvlgvre? Caelvm in sedecim partis diviservnt Etrvsci.
Facile id qvidem fvit, qvattvor, qvas nos habemvs, dvplicare, post idem itervm
facere, vt ex eo dicerent, fvimen qva ex parte venisset. Primvm id qvid interest?
deinde qvid significat? Nonne perspicvvm est ex prima admiratione hominvm,
qvod tonitrva iactvsqve fvlminvm extimvissent, credidisse ea efficere rervm
omnivm praepotentem Iovem? Itaqve in nostris commentariis scriptvm

habemvs: ‘Iove tonante, fvlgvrante comitia popvli habere nefas.’

Book 2, Chapter 19

Hoc fortasse rei pvblicae cavsa constitvtvm est; comitiorvin enim non
habendorvm cavsas esse volvervnt. Itaqve comitiorvm solvm vitivm est fvlmen,
qvod idem omnibvs rebvs optvmvm avspicivm habemvs, si sinistrvm fvit. Sed
de avspiciis alio loco, nvnc de fvlgoribvs.

Quid igitvr minvs a physicis dici debet qvam qvicqvam certi significari rebvs
incertis? Non enim te pvto esse evm, qvi Iovi fvlmen fabricatos esse Cyclopas in

Aetna pvtes;

nam esset mirabile, qvo modo id Ivppiter totiens iaceret, cvm vanvm haberet;
nec vero fvlminibvs homines, qvid avt faciendvm esset avt cavendvm, moneret.
Placet enim Stoicis eos anhelitvs terrae, qvi frigidi sint, cvm flvere coeperint,
ventos esse; cvm avtem se in nvbem indverint eivsqve tenvissimam qvamqve
partem coeperint dividere atqve disrvmpere idqve crebrivs facere et
vehementivs, tvm et fvlgores et tonitrva existere; si avtem nvbivm conflictv
ardor expressvs se emiserit, id esse fvlmen. Qvod igitvr vi natvrae, nvlla
constantia, nvllo rato tempore videmvs effici, ex eo significationem rervm
conseqventivm qvaerimvs? Scilicet, si ista Ivppiter significaret, tam mvlta frvstra

fvlmina emitteret!

Book 2, Chapter 20

Qvid enim proficit, cvm in medivm mare fvlmen iecit? qvid, cvm in altissimos
montis, qvod plervmqve fit? qvid, cvm in desertas solitvdines? qvid, cvm in
earvm gentivm oras, in qvibvs haec ne observantvr qvidem?

At inventvm est capvt in Tiberi. Qvasi ego artem aliqgvam istorvm esse negem!
divinationem nego. Caeli enim distribvtio, qvam ante dixi, et certarvim rervm

notatio docet, vnde fvlmen venerit, qvo concesserit; qvid significet avtem, nvlla

ratio docet. Sed vrges me meis versibvs:

Nam pater altitonans stellanti nixvs Olympo

Ipse svos qvondam tvmvlos ac templa petivit

Et Capitolinis iniecit sedibvs ignis.

Tvm statva Nattae, tvm simvlacra deorvm Romvlvsqve et Remvs cvm altrice
belva vi fvlminis icti concidervnt, deqve his rebvs harvspicvm extitervnt

responsa verissvma.

Mirabile avtem illvd, qvod eo ipso tempore, qvo fieret indicivm conivrationis in
senatv, signvm Jovis biennio post, qvam erat locatvm, in Capitolio
conlocabatvr.—Tv igitvr animvm indvces (sic enim mecvm agebas) cavsam
istam et contra facta tva et contra scripta defendere?—Frater es; eo vereor.
Vervm qvid tibi hic tandem nocet? resne, qvae talis est, an ego, qvi vervm
explicari volo? Itaqve nihil contra dico, a te rationem totivs harvspicinae peto.
Sed te mirificam in latebram coniecisti; qvod enim intellegeres fore vt
premerere, Cvim €x te cavsas vnivs cvivsqve divinationis exqvirerem, mvlta verba
fecisti te, cvim res videres, rationem cavsamqve non qvaerere; qvid fieret, non
cvr fieret, ad rem pertinere. Qvasi ego avt fieri concederem avt esset philosophi

cavsam,

Book 2, Chapter 21

cvr qvidgve fieret, non qvaerere! Et eo qvidem loco et Prognostica nostra
pronvntiabas et genera herbarvm, scammoniam aristolochiamqve radicem,
qvarvm cavsam ignorares, vim et effectvm videres. Dissimile totvm; nam et
prognosticorvim cavsas persecvti svnt et Boéthvs Stoicvs, qvi est a te nominatvs,
et noster etiam Posidonivs, et, si cavsae non reperiantvr istarvm rervm, res
tamen ipsae observari animadvertiqve potvervnt. Nattae vero statva avt aera
legvm de caelo tacta qvid habent observatvm ac vetvstvm? Pinarii Nattae
nobiles; a nobilitate igitvr pericvlvm. Hoc tam callide Ivppiter <ex>cogitavit!

Romvlys lactens fvlmine ictvs; vrbi igitvr pericvlvm ostenditvr, ei qvam ille

condidit. Qvam scite per notas nos certiores facit Ivppiter! At eodem tempore
signvm Iovis conlocabatvr, qvo conivratio indicabatvr. Et tv scilicet mavis
nvmine deorvm id factvim qvam casv arbitrari, et redemptor, qvi colvmnam
illam de Cotta et de Torqvato condvxerat faciendam, non inertia avt inopia

tardior fvit, sed a deis inmortalibvs ad istam horam reservatvs est.

Non eqvidem plane despero ista esse vera, sed nescio et discere a te volo. Nam
cvm mihi qvaedam casv viderentvr sic evenire, vt praedicta essent a
divinantibvs, dixisti mvlta de casv, vt Venerivm iaci posse casv qvattvor talis
iactis, sed qvadringentis centvm Venerios non posse casv consistere. Primvm
nescio, cvr non possint, sed non pvgno; abvndas enim similibvs. Habes et
respersionem pigmentorvm et rostrvm svis et alia permvlta. Idem Carneadem
ﬁngere dicis de capite Panisci; qvasi non potverit id evenire casv et non in omni
marmore necesse sit inesse vel Praxitelia capita! Illa enim ipsa efficivntvr
detractione, neqve qvicqvam illvc adfertvr a Praxitele; sed cvm mvlta svnt
detracta et ad liniamenta oris perventvm est, tvm intellegas illvd, qvod iam

expolitvm sit, intvs fvisse.

Book 2, Chapter 22

Potest igitvr tale aliqvid etiam sva sponte in lapicidinis Chiorvm extitisse. Sed
sit hoc fictvm; qvid? in nvbibvs nvmqvam animadvertisti leonis formam avt
hippocentavri? Potest igitvr, qvod modo negabas, veritatem casvs imitari.

Sed qvoniam de extis et de fvlgoribvs satis est dispvtatvm, ostenta restant, vt
tota harvspicina sit pertractata. Mvlae partvs prolatvs est a te. Res mirabilis,
propterea qvia non saepe fit; sed si fieri non potvisset, facta non esset. Atqve
hoc contra omnia ostenta valeat, nvmqvam, qvod fieri non potverit, esse
factvm; sin potverit, non esse mirandvm. Cavsarvm enim ignoratio in re nova
mirationem facit; eadem ignoratio si in rebvs vsitatis est, non miramvr. Nam

qvi mvlam peperisse miratvr, is, qvo modo eqva pariat, avt omnino qvae natvra

partvm animantis faciat, ignorat. Sed qvod crebro videt, non miratvr, etiamsi,
cvr fiat, nescit; qvod ante non vidit, id si evenit, ostentvm esse censet. Vtrvm

igitvr cvm concepit mvla an cvm peperit, ostentvm est?

Book 2, Chapter 23

conceptio contra natvram fortasse, sed partvs prope necessarivs.

Sed qvid plvra? ortvm videamvs harvspicinae; sic facillvme, qvid habeat
avctoritatis, ivdicabimvs. Tages qvidam dicitvr in agro Tarqviniensi, cvim terra
araretvr et svlcvs altivs esset impressvs, extitisse repente et evm adfatvs esse, qvi
arabat. Is avtem Tages, vt in libris est Etrvscorvm, pverili specie dicitvr visvs, sed
senili fvisse prvdentia. Eivs adspectv cvm obstipvisset bvbvlevs clamoremqve
maiorem cvm admiratione edidisset, concvrsvm esse factvm, totamqve brevi
tempore in evm locvm Etrvriam convenisse; tvm illvm plvra locvevm mvltis
avdientibvs, qvi omnia verba eivs exceperint litterisqve mandarint; omnem
avtem orationem fvisse eam, qva harvspicinae disciplina contineretvr; eam
postea crevisse rebvs novis cognoscendis et ad eadem illa principia referendis.
Haec accepimvs ab ipsis, haec scripta conservant, hvnc fontem habent

disciplinae.

Book 2, Chapter 24

Nvm ergo opvs est ad haec refellenda Carneade? nvm Epicvro? estne qvisqvam
ita desipiens, qvi credat exaratvm esse, devin dicam an hominem? Si devm, cvr
se contra natvram in terram abdiderat, vt patefactvs aratro lvcem aspiceret?
qvid? idem nonne poterat devs hominibvs disciplinam svperiore e loco tradere?
Si avtem homo ille Tages fvit, qvonam modo potvit terra oppressvs vivere?
vnde porro illa potvit, qvae docebat alios, ipse didicisse? Sed ego insipientior

qvam illi ipsi, qvi ista credvnt, qvi qvidem contra eos tam div dispvtem.

74



Vetvs avtem illvd Catonis admodvm scitvim est, qvi mirari se aiebat, qvod non

rideret harvspex, harvspicem cvm vidisset.

Qvota enim qvaeqve res evenit praedicta ab istis? avt, si evenit qvippiam, qvid
adferri potest, cvr non casv id evenerit? Rex Prvsias, cvm Hannibali apvd evm
exsvlanti depvgnari placeret, negabat se avdere, qvod exta prohiberent. ‘Ain tv?’
inqvit, ‘carvncvlae vitvlinae mavis qvam imperatori veteri credere?” Qvid? ipse
Caesar cvm a svmmo harvspice moneretvr, ne in Africam ante brvmam
transmitteret, nonne transmisit? qvod ni fecisset, vno in loco omnes
adversariorvim  copiae  convenissent. Qvid ego harvspicvin  responsa
commemorem (possvm eqvidem innvmerabilia), qvae avt nvllos habverint

exitvs avt contrarios?

Hoc civili bello, di inmortales! qvam mvlta lvservat! qvae nobis in Graeciam
Roma responsa harvspicvm missa svat! qvae dicta Pompeio! etenim ille
admodvm extis et ostentis movebatvr. Non Ivbet commemorare, nec vero
necesse est, tibi praesertim, qvi interfvisti; vides tamen omnia fere contra, ac

dicta sint, evenisse. Sed haec hactenvs; nvnc ad ostenta veniamvs.

Book 2, Chapter 25

Muvlta me consvle a me ipso scripta recitasti, mvlta ante Marsicvm bellvm a
Sisenna collecta attvlisti, mvlta ante Lacedaemoniorvm malam pvgnam in
Levctricis a Callisthene commemorata dixisti; de qvibvs dicam eqvidem
singvlis, qvoad videbitvr; sed dicendvm etiam est de vniversis. Qvae est enim
ista a deis profecta significatio et qvasi denvntiatio calamitatym? qvid avtem
volvnt di inmortales primvm ea significantes, qvae sine interpretibvs non
possimvs intellegere, deinde ea, qvae cavere neqveamvs? At hoc ne homines

qvidem probi facivnt, vt amicis inpendentis calamitates praedicant, qvas illi

effvgere nvllo modo possint, vt medici, qvamqvam intellegvnt saepe, tamen
nvmqvam aegris dicvnt illo morbo eos esse moritvros; omnis enim praedictio

mali tvm probatvr, cvm ad praedictionem cavtio adivngitvr.

Book 2, Chapter 26

Quid igitvr avt ostenta avt eorvm interpretes vel Lacedaemonios olim vel nvper
nostros adivvervnt? qvae si signa deorvm pvtanda svnt, cvr tam obscvra
fvervnt? si enim, vt intellegeremvs, qvid esset eventvrvm, aperte declarari
oportebat, avt ne occvlte qvidem, si ea sciri nolebant.

Iam vero coniectvra omnis, in qva nititvr divinatio, ingeniis hominvm in mvltas
avt diversas avt etiam contrarias partis saepe didvcitvr. Vt enim in cavsis
ivdicialibvs alia coniectvra est accvsatoris, alia defensoris et tamen vtrivsqve
credibilis, sic in omnibvs iis rebvs, qvae coniectvra investigari videntvr, anceps
reperitvr oratio. Qvas avtem res tvim natvra, tvim casvs adfert, non nvmqvam
etiam errorem creat similitvdo, magna stvltitia est earvm rervm deos facere

CH:CCtOI'CS, cavsas rervim non qvaerere.

Tv vates Boeotios credis Lebadiae vidisse ex gallorvm gallinaceorvm canty
victoriam esse Thebanorvm, qvia galli victi silere solerent, canere victores. Hoc
igitvr per gallinas Ivppiter tantae civitati signvm dabat? An illae aves, nisi cvm
vicervnt, canere non solent? At tvm canebant nec vicerant. Id enim est, inqvies,
ostentvm. Magnvm vero! qvasi pisces, non galli cecinerint! Qvod avtem est
tempvs, qvo illi non cantent, vel noctvrnvm vel divrnvm? Qvodsi victores
alacritate et qvasi laetitia ad canendvm excitantvr, potvit accidisse alia qvoqve

laetitia, qva ad cantvm moverentvr.

Democritvs qvidem optvmis verbis cavsam explicat, cvr ante Ivcem galli canant;
depvlso enim de pectore et in omne corpvs diviso et mitificato cibo cantvs edere

qviete satiatos; qvi qvidem ‘silentio noctis’, vt ait Ennivs,

[...] favent favcibvs rvssis

Cantd plavsvqve premdnt alas.

Cvm igitvr hoc animal tam sit canorvm sva sponte, qvid in mentem venit
Callistheni dicere deos gallis signvm dedisse cantandi, cvm id vel natvra vel casvs

efficere potvisset?

Book 2, Chapter 27

Sangvine plvisse senatvi nvntiatvm est, Atratvm etiam flvvivm flvxisse sangvine,
deorvm svdasse simvlacra. Nvm censes his nvntiis Thalen avt Anaxagoran avt
qvemqvam physicvm creditvrvm fvisse? nec enim sangvis nec svdor nisi e
corpore. Sed et decoloratio qvaedam ex aliqva contagione terrena maxvme
potest sangvini similis esse, et vmor adlapsvs extrinsecvs, vt in tectoriis videmvs
avstro, svdorem videtvr imitari. Atqve haec in bello plvra et maiora videntvr
timentibvs, eadem non tam animadvertvntvr in pace; accedit illvd etiam, qvod

in metv et pericvlo cvm credvntvr facilivs, tvm fingvntvr inpvnivs.

Nos avtem ita leves atqve inconsiderati svmvs, vt, si mvres corroserint aliqvid,
qvorvm est opvs hoc vivm, monstrvm pvtemvs? Ante vero Marsicvim bellvm
qvod clipeos Lanvvii, vt a te dictvm est, mvres rosissent, maxvmvm id
portentvm harvspices esse dixervnt; qvasi vero qvicqvam intersit, mvres diem
noctem aliqvid rodentes scvta an cribra corroserint! Nam si ista seqvimvr, qvod
Platonis Politian nvper apvd me mvres corroservnt, de re pvblica debvi
pertimescere, avt, si Epicvri de volvptate liber rosvs esset, pvtarem annonam in

macello cariorem fore.

Book 2, Chapter 28

An vero illa nos terrent, si qvando aliqva portentosa avt ex pecvde avt ex
homine nata dicvntvr? qvorvim omnivm, ne sim longior, vna ratio est. Qvicqvid
enim oritvr, qvalecvmqve est, cavsam habeat a natvra necesse est, vt, etiamsi
praeter consvetvdinem extiterit, praeter natvram tamen non possit existere.
Cavsam igitvr investigato in re nova atqve admirabili, si poteris; si nvllam
reperies, illvd tamen exploratvm habeto, nihil fieri potvisse sine cavsa, evmqve
terrorem, qvem tibi rei novitas attvlerit, natvrae ratione depellito. Ita te nec
terrae fremitvs nec caeli discessvs nec lapidevs avt sangvinevs imber nec traiectio

stellae nec faces visae terrebvnt.

Qvorvm omnivm cavsas si a Chrysippo qvaeram, ipse ille divinationis avctor
nvmqvam illa dicet facta fortvito natvralemqve rationem omnivm reddet; nihil
enim fieri sine cavsa potest; nec qvicqvam fit, qvod fieri non potest; nec, si id
factvm est, qvod potvit fieri, portentvm debet videri; nvlla igitvr portenta svnt.
Nam si, qvod raro fit, id portentvm pvtandvm est, sapientem esse portentvm
est; saepivs enim mvlam peperisse arbitror qvam sapientem fvisse. Illa igitvr
ratio conclvditvr: nec id, qvod non potverit fieri, factvm vmqvam esse, nec,

qvod potverit, id portentvm esse; ita omnino nvllvm esse portentvm.

Book 2, Chapter 29

Qvod etiam coniector qvidam et interpres portentorvm non inscite respondisse
dicitvr ei, qvi qvondam ad evm rettvlisset qvasi ostentvm, qvod angvis domi
vectem circvmiectys fvisset: “Tvm esset’, inqvit, ‘ostentvm, si angvem vectis
circvmplicavisset.” Hoc ille responso satis aperte declaravit nihil habendvm esse,

qvod fieri posset, ostentvm.

C. Gracchvs ad M. Pomponivm scripsit dvobvs angvibvs domi conprehensis
harvspices a patre convocatos. Qvi magis angvibvs qvam lacertis, qvam
mvribvs? Qvia svnt haec cotidiana, angves non item; qvasi vero referat, qvod
fieri potest, qvam id saepe fiat. Ego tamen miror, si emissio feminae angvis
mortem adferebat Ti. Graccho, emissio avtem maris angvis erat mortifera
Corneliae, cvr alteram vtram emiserit; nihil enim scribit respondisse harvspices,
si nevter angvis emissvs esset, qvid esset fvtvrvm. At mors insecvta Gracchvm
est. Cavsa qvidem, credo, aliqva morbi gravioris, non emissione serpentis;
neqve enim tanta est infelicitas harvspicvm, vt ne casv qvidem vmqvam fiat,

qvod fvtvrvm illi esse dixerint.

Book 2, Chapter 30

Nam illvd mirarer, si crederem, qvod apvd Homervm Calchantem dixisti ex
passervm nvmero belli Troiani annos avgvratvm; de cvivs coniectvra sic apvd
Homervm, vt nos otiosi convertimvs, loqvitvr Agamemnon:

Ferte, viri, et dvros animo tolerate labores,

Avgvris vt nostri Calchantis fata qveamvs

Scire ratosne habeant an vanos pectoris orsvs.

Namgqve omnes memori portentvim mente retentant,

Qvi non fvnestis liqvervnt Ivmina fatis.

Argolicis primvm vt vestita est classibvs Avlis,

Qvae Priamo cladem et Troiae pestemqve ferebant,

Nos circvm latices gelidos fvmantibys aris

Avrigeris divom placantes nvmina tavris

Svb platano vmbrifera, fons vnde emanat aqvai+,

Vidimvs inmani specie tortvqve draconem

Terribilem, Iovis vt pvlsv penetraret ab ara;

Qi platani in ramo foliorvm tegmine saeptos

Corripvit pvllos; qvos cvin consvmeret octo,

Nona svper tremvlo genetrix clangore volabat;
Cvi fervs inmani laniavit viscera morsv.

Hvnec, vbi tam teneros volvcris matremqve peremit,
Qui Ivci ediderat, genitor Satvrnivs idem
Abdidit et dvro formavit tegmine saxi.

Nos avtem timidi stantes mirabile monstrvm
Vidimvs in mediis divom versarier aris.

Tvm Calchas haec est fidenti voce locvtvs:
‘Qvidnam torpentes svbito obstipvistis, Achivi?’
‘Nobis haec portenta devm dedit ipse creator’
“Tarda et sera nimis, sed fama ac lavde perenni.’
‘Nam gvot avis taetro mactatas dente videtis,’
“Tot nos ad Troiam belli exanclabimvs annos;’
‘Qvae decvmo cadet et poena satiabit Achivos.”

Edidit haec Calchas; qvae iam matvra videtis.

Qvae tandem ista avgvratio est ex passeribvs annorvm potivs qvam avt
mensvvm avt diervm? Cvr avtem de passercvlis coniectvram facit, in qvibvs
nvllvim erat monstrvm, de dracone silet, qvi, id qvod fieri non potvit, lapidevs
dicitvr factvs? postremo qvid simile habet passer annis? Nam de angve illo, qvi
Svllae apparvit immolanti, vtrvimqve memini, et Svllam, cvm in expeditionem
edvctvrys esset, immolavisse, et angvem ab ara extitisse, eoqve die rem praeclare

esse gestam non harvspicis consilio, sed imperatoris.

Book 2, Chapter 31

Atqve haec ostentorvm genera mirabile nihil habent; qvae cvm facta svnt, tvim
ad coniectvram aliqva interpretatione revocantvr, vt illa tritici grana in os pveri
Midae congesta avt apes, qvas dixisti in labris Platonis consedisse pveri, non tam
mirabilia sint qvam coniecta belle; qvae tamen vel ipsa falsa esse vel ea, qvae

praedicta svnt, fortvito cecidisse potvervat. De ipso Roscio potest illvd qvidem

esse falsvm, vt circvmligatvs fverit angvi, sed vt in cvnis fverit angvis, non tam
est mirvm, in Solonio praesertim, vbi ad focvm angves nvndinari solent. Nam
qvod harvspices responderint nihil illo clarivs, nihil nobilivs fore, miror deos

immortales histrioni fvtvro claritatem ostendisse, nvllam ostendisse Africano.

Atqve etiam a te Flaminiana ostenta collecta svnt: qvod ipse et eqvvs eivs
repente conciderit; non sane mirabile hoc qvidem! qvod evelli primi hastati
signvm non potverit; timide fortasse signifer evellebat, qvod fidenter infixerat.
Nam Dionysii eqvvs qvid attvlit admirationis, qvod emersit e flvmine qvodqve
habvit apes in ivba? Sed qvia brevi tempore regnare coepit, qvod acciderat casv,
vim habvit ostenti. At Lacedaemoniis in Hercvlis fano arma sonvervnt,
eivsdemqve dei Thebis valvae clavsae svbito se apervervnt, eaqve scvta, qvae
fverant svblime fixa, svnt hvmi inventa. Horvm cvm fieri nihil potverit sine

aliqvo motv, qvid est, cvr divinitvs ea potivs qvam casv facta esse dicamvs?

Book 2, Chapter 32

At in Lysandri statvae capite Delphis extitit corona ex asperis herbis, et qvidem
svbita. Itane? censes ante coronam herbae extitisse, qvam conceptvm esse
semen? herbam avtem asperam credo avivim congestv, non hvmano satv; iam,
qvicqvid in capite est, id coronae simile videri potest. Nam qvod eodem
tempore stellas avreas Castoris et Pollvcis Delphis positas decidisse, neqve eas

vsqvam repertas esse dixisti, fvrvm id magis factvm qvam deorvm videtvr.

Simiae vero Dodonaeae improbitatem historiis Graecis mandatam esse
demiror. Qvid minvs mirvm qvam illam monstrvosissymam bestiam vrnam
evertisse, sortes dissvpavisse? Et negant historici Lacedaemoniis vllvim ostentvm
hoc tristivs accidisse! Nam illa praedicta Veientivm, si lacvs Albanvs redvndasset
isqve in mare flvxisset, Romam peritvram; si repressvs esset, Veios [...] ita aqva
Albana dedvcta ad vtilitatem agri svbvrbani, non ad arcem vrbemqve

retinendam. At pavlo post avdita vox est monentis, vt providerent, ne a Gallis

Roma caperetvr; ex eo Aio Loqventi aram in nova via consecratam. Qvid ergo?
Aivs iste Loqvens, cvm evm nemo norat, et aiebat et loqvebatvr <et> ex eo
nomen invenit; posteagvam et sedem et aram et nomen invenit, obmvtvit?
Qvod idem dici de Moneta potest; a qva praeterqvam de sve plena qvid

vmqgvam moniti symvs?

Book 2, Chapter 33

Satis mvlta de ostentis; avspicia restant et sortes eae, qvae dvcvntvr, non illae,
qvae vaticinatione fvndvntvr, qvae oracla verivs dicimvs; de qvibvs tvm
dicemvs, cvm ad natvralem divinationem venerimvs. Restat etiam de Chaldaeis;
sed primvm avspicia videamvs. Difficilis avgvri locvs ad contra dicendvm.
Marso fortasse, sed Romano facillvmvs. Non enim svmvs ii nos avgvres, qvi
avivim reliqvorvmve signorvm observatione fvtvra dicamvs. Et tamen credo
Romvlvm, qvi vrbem avspicato condidit, habvisse opinionem esse in
providendis rebvs avgvrandi scientiam (errabat enim mvltis in rebvs antiqvitas),
qvam vel vsv iam vel doctrina vel vetvstate immvtatam videmvs; retinetvr avtem
et ad opinionem vvlgi et ad magnas vtilitates rei pvblicae mos, religio,

disciplina, ivs avgvrivm, collegii avctoritas.

Book 2, Chapter 34

Nec vero non omni svpplicio digni P. Clavdivs L. Ivnivs consvles, qvi contra
avspicia navigavervnt; parendvm enim religioni fvit nec patrivs mos tam
contvmaciter repvdiandvs. Ivre igitvr alter popvli ivdicio damnatvs est, alter
mortem sibi ipse conscivit. Flaminivs non parvit avspiciis, itaqve periit cvm
exercitv. At anno post Pavlvs parvit; nvm minvs cecidit in Cannensi pvgna cvm
exercitv? Etenim, vt sint avspicia, qvae nvlla svnt, haec certe, qvibvs vtimvr, sive

tripvdio sive de caelo, simvlacra svnt avspiciorvm, avspicia nvllo modo. ‘Q. Fabi,

te mihi in avspicio esse volo;’ respondet: ‘avdivi.” Hic apvd maiores nostros
adhibebatvr peritvs, nvnc qvilvbet. Peritvm avtem esse necesse est evm, qvi,
silentivim qvid sit, intellegat; id enim silentivm dicimvs in avspiciis, qvod omni

vitio caret.

Hoc intellegere perfecti avgvris est; illi avtem, qvi in avspicivm adhibetvr, cvm
ita imperavit is, qvi avspicatvr: ‘dicito, <si> silentivim esse videbitvr’, nec
svspicit nec circvmspicit; statim respondet silentivm esse videri. Tvm ille:
‘dicito, si pascentvr’.—‘Pascvntvr’.— Qvae aves? avt vbi? Atevlit, inqvit, in
cavea pvllos is, qvi ex eo ipso nominatvr pvllarivs. Haec svnt igitvr aves
internvntiae Iovis! qvae pascantvr necne, qvid refert? Nihil ad avspicia; sed qvia,
cvm pascvntvr, necesse est aliqvid ex ore cadere et terram pavire (terripavivm
primo, post terripvdivm dictvm est; hoc qvidem jam tripvdivm dicitvr)—cvm

igitvr offa cecidit ex ore pvlli, tvm avspicanti tripvdivm solistimvm nvntiatvr.

Book 2, Chapter 35

Ergo hoc avspicivm divini qvicqvam habere potest, qvod tam sit coactvm et
expressvm? Qvo antiqvissymos avgvres non esse vsos argvmento est, qvod
decretvm collegii vetvs habemvs omnem avem tripvdivim facere posse. Tvm
igitvr esset avspicivm (si modo esset ei libervm) se ostendisse; tvm avis illa videri
posset interpres et satelles Iovis; nvnc vero inclvsa in cavea et fame enecta si in
offam pvltis invadit, et si aliqvid ex eivs ore cecidit, hoc tv avspicivm avt hoc

modo Romvlvm avspicari solitvm pvtas?

Iam de caelo servare non ipsos censes solitos, qvi avspicabantvr? Nvnc imperant
pvllario; ille renvntiat. Fvlmen sinistrvm avspicivm optvmvm habemvs ad
omnis res praeterqvam ad comitia; qvod qvidem institvevm rei pvblicae cavsa
est, vt comitiorvm vel in ivdiciis popvli vel in ivre legvm vel in creandis
magistratibvs principes civitatis essent interpretes. At Ti. Gracchi litteris Scipio

et Figvlvs consvles, cvim avgvres ivdicassent eos vitio creatos esse, magistratv se

abdicavervnt. Qvis negat avgvrvm disciplinam esse? divinationem nego. At
harvspices divini; qvos cvm Ti. Gracchvs propter mortem repentinam eivs, qvi
in praerogativa referenda svbito concidisset, in senatvm introdvxisset, non

ivstvin rogatorem fvisse dixervnt.

Primvm vide, ne in evm dixerint, qVi rogator centvriae fvisset; is enim erat
mortvvs; id avtem sine divinatione coniectvra poterant dicere. Deinde fortasse
casv, qvi nvllo modo est ex hoc genere tollendvs. Qvid enim scire Etrvsci
harvspices avt de tabernacvlo recte capto avt de pomerii ivre potvervnt?
Eqvidem adsentior C. Marcello potivs qvam App. Clavdio, qvi ambo mei
collegae fvervnt, existimoqve ivs avgvrvm, etsi divinationis opinione principio

constitvtvm sit, tamen postea rei pvblicae cavsa conservatvm ac retentvm.

Book 2, Chapter 36

Sed de hoc loco plvra in aliis, nvnc hactenvs. Externa enim avgvria, qvae svnt
non tam artificiosa qvam svperstitiosa, videamvs. Omnibvs fere avibvs vtvatvr,
nos admodvm pavcis; alia illis sinistra svnt, alia nostris. Solebat ex me Deiotarvs
percontari nostri avgvrii disciplinam, ego ex illo svi. Di immortales! qvantvm
differebat! vt qvaedam essent etiam contraria. Atqve ille iis semper vtebatvr,
nos, nisi dvm a popvlo avspicia accepta habemvs, qvam mvltvm iis vtimvr?
Bellicam rem administrari maiores nostri nisi avspicato nolvervnt; qvam mvlti
anni svat, cvm bella a proconsvlibvs et a propraetoribvs administrantvr, qvi

avspicia non habent!

Itaqve nec amnis transevnt avspicato nec tripvdio avspicantvr. Vbi ergo avivm
divinatio? qvae, qvoniam ab iis, qvi avspicia nvlla habent, bella administrantvr,
ad vrbanas <res> retenta videtvr, a bellicis esse svblata. Nam ex acvminibvs
qvidem, qvod totvm avspicivm militare est, iam M. Marcellvs ille qvingviens

consvl totvm omisit, idem imperator, idem avgvr optvmvs. Et qvidem ille

dicebat, si qvando rem agere vellet, ne impediretvr avspiciis, lectica operta facere
iter se solere. Hvic simile est, qvod nos avgvres praecipimvs, ne ivges avspicivm

obveniat, vt ivmenta ivbeant diivngere.

Book 2, Chapter 37

Quid est alivd nolle moneri a Iove nisi efficere, vt avt ne fieri possit avspicivm
avt, si fiat, videri?

Nam illvd admodvm ridicvlvm, qvod negas Deiotarvm avspiciorvm, qvae sibi
ad Pompeivm proficiscenti facta sint, paenitere, qvod fidem secvtvs
amicitiamqve popvli Romani fvnctvs sit officio; antiqviorem enim sibi fvisse
lavdem et gloriam qvam regnvm et possessiones svas. Credo eqvidem, sed hoc
nihil ad avspicia; nec enim ei cornix canere potvit recte evm facere, qvod popvli

Romani libertatem defendere pararet; ipse hoc sentiebat, sicvti sensit.

Aves eventvs significant avt adversos avt secvndos; virtvtis avspiciis video esse
vsvm Deiotarvm, qvae vetat spectare fortvnam, dvm praestetvr fides. Aves vero
<si> prosperos eventvs ostendervnt, certe fefellervnt. Fvgit e proelio cvm
Pompeio; grave tempvs! Discessit ab eo; lvctvosa res! Caesarem eodem tempore
hostem et hospitem vidit; qvid hoc tristivs? Is cvm ei Trocmorvm tetrarchian
eripvisset et adsecvlae svo Pergameno nescio cvi dedisset eidemqve detraxisset
Armeniam a senatv datam, cvimqve ab eo magnificentissvmo hospitio acceptvs
esset, spoliatvm reliqvit et hospitem et regem. Sed labor longivs; ad propositvm
revertar. Si eventa qvaerimvs, qvae exqvirvntvr avibvs, nvllo modo prospera

Deiotaro; sin officia, a virtvte ipsivs, non ab avspiciis petita svnt.

Book 2, Chapter 38

Omitte igitvr litvvm Romvli, qvem in maximo incendio negas potvisse
combvri; contemne cotem Atti Navii. Nihil debet esse in philosophia
commenticiis fabellis loci; illvd erat philosophi potivs, totivs avgvrii primvm
natvram ipsam videre, deinde inventionem, deinde constantiam. Qvae est igitvr
natvra, qvae volveris hve et illve passim vagantis efficiat vt significent aliqvid et
tvm vetent agere, tvim ivbeant avt cantv avt volatv? cvr avtem aliis a laeva, aliis a
dextra datvm est avibvs vt ratvm avspicivim facere possint? Qvo modo avtem
haec avt qvando avt a qvibys inventa dicemvs? Etrvsci tamen habent exaratvm
pvervm avctorem disciplinae svae; nos qvem? Attvmne Navivm? At aligvot
annis antiqvior Romvlvs et Remvs, ambo avgvres, vt accepimvs. An Pisidarvm
avt Cilicvm avt Phrygvm ista inventa dicemvs? Placet igitvr hvmanitatis expertis

habere divinitatis avctores?

Book 2, Chapter 39

At omnes reges, popvli, nationes vtvntvr avspiciis. Qvasi vero qvicqvam sit tam
valde qvam nihil sapere vvlgare, avt qvasi tibi ipsi in ivdicando placeat
mvltitvdo! Qvotvs qvisqve est, qvi volvptatem neget esse bonvm? pleriqve etiam
svmmvm bonvm dicvnt. Nvm igitvr eorvm freqventia Stoici de sententia
deterrentvr? avt nvm plerisqve in rebvs seqvitvr eorvm avctoritatem mvltitvdo?
Qvid mirvm igitvr, si in avspiciis et in omni divinatione inbecilli animi

svperstitiosa ista concipiant, vervm dispicere non possint?

Qvae avtem est inter avgvres conveniens et conivncta constantia? Ad nostri
avgvrii consvetvdinem dixit Ennivs:

Tvm tonvit laevvm bene tempestate serena.

At Homericvs Aiax apvd Achillem qverens de ferocitate Troianorvm nescio
qvid hoc modo nvntiat:

Prospera Ivppiter his dextris fvlgoribvs edit.

Ita nobis sinistra videntvr, Graiis et barbaris dextra meliora. Qvamqvam havd
ignoro, qvae bona sint, sinistra nos dicere, etiamsi dextra sint; sed certe nostri
sinistrvm  nominavervnt externiqve dextrvm, qvia plervimqve id melivs

videbatvr.

Book 2, Chapter 40

Haec qvanta dissensio est! Qvid? qvod aliis avibvs vtvntvr, aliis signis, aliter
observant, alia respondent, non necesse est fateri partim horvm errore
svsceptvim esse, partim svperstitione, mvlta fallendo?

Atqve his svperstitionibvs non dvbitasti etiam omina adivngere. Aemilia Pavlo
Persam perisse, qvod pater omen accepit; Caecilia se sororis filiae sedes svas
tradere. Iam illa: Favete lingvis et praerogativam, omen comitiorvm. Hoc est
ipsvm esse contra se copiosvm et disertvm. Qvando enim ista observans qvieto
et libero animo esse poteris, vt ad rem gerendam non svperstitionem habeas,
sed rationem dvcem? Itane? si qvis aliqvid ex sva re atqve ex svo sermone dixerit
et eivs verbvm aliqvod apte ceciderit ad id, qvod ages avt cogitabis, ea res tibi avt

timorem adferet avt alacritatem?

Book 2, Chapter 41

Cvm M. Crassvs exercitym Brvndisii inponeret, qvidam in portv caricas Cavno
advectas vendens Cavneas clamitabat. Dicamvs, si placet, monitvim ab eo
Crassvm, caveret ne iret; non fvisse peritvrvm, si omini parvisset. Qvae si
svscipiamvs, pedis offensio nobis et abrvptio corrigiae et sternvmenta ervnt

observanda.



86

87

Sortes restant et Chaldaei, vt ad vates veniamvs et ad somnia.

Dicendvm igitvr pvtas de sortibvs? Qvid enim sors est? Idem prope modvm,
qvod micare, qvod talos iacere, qvod tesseras, qvibvs in rebvs temeritas et casvs,
non ratio nec consilivm valet. Tota res est inventa fallaciis avt ad qvaestvm avt
ad svperstitionem avt ad errorem. Atqve vt in harvspicina fecimvs, sic videamvs,
clarissymarvm  sortivm qvae tradatvr inventio. Nvmerivm Svftvstivm
Praenestinorvm monvmenta declarant, honestym hominem et nobilem,
somniis crebris, ad extremvm etiam minacibvs cvm ivberetvr certo in loco
silicem caedere, perterritvm visis irridentibvs svis civibvs id agere coepisse;
itaqve perfracto saxo sortis ervpisse in robore inscvlptas priscarvm litterarvm
notis. Is est hodie locvs saeptvs religiose propter Iovis pveri, qvi lactens cvm
Ivnone Fortvnae in gremio sedens mammam adpetens castissime colitvr a

matribvs.

Eodemqve tempore in eo loco, vbi Fortvnae nvnc est aedes, mel ex olea flvxisse
dicvat, harvspicesqve dixisse svmma nobilitate illas sortis fvtvras, eorvmqve
ivssv ex illa olea arcam esse factam, eoqve conditas sortis, qvae hodie Fortvnae
monitv tollvntvr. Qvid igitvr in his potest esse certi, qvae Fortvnae monitv pveri
manv miscentvr atqve dvevntvr? qvo modo avtem istae positae in illo loco? qvis
robvr illvd cecidit, dolavit, inscripsit? Nihil est, inqvivnt, qvod devs efficere non
possit. Vtinam sapientis Stoicos effecisset, ne omnia cvm svperstitiosa
sollicitvdine et miseria crederent! Sed hoc qvidem genvs divinationis vita iam
commvnis explosit; fani pvlchritvdo et vetvstas Praenestinarvm etiam nvnc

retinet sortivm nomen, atqve id in volgvs.

Book 2, Chapter 42

Quis enim magistratvs avt qvis vir inlvstrior vtitvr sortibvs? ceteris vero in locis
sortes plane refrixervnt. Qvod Carneadem Clitomachvs scribit dicere solitvm,

nvsqvam se fortvnatiorem qvam Praeneste vidisse Fortvnam. El'gO hoc

divinationis genvs omittamvs.

Ad Chaldaeorvm monstra veniamvs; de qvibvs Evdoxvs, Platonis avditor, in
astrologia ivdicio doctissimorvm hominvm facile princeps, sic opinatvr, id qvod
scriptvm reliqvit, Chaldaeis in praedictione et in notatione cvivsqve vitae ex

natali die minime esse credendvm.

Nominat etiam Panaetivs, qvi vavs e Stoicis astrologorvm praedicta reiecit,
Anchialvm et Cassandrvm, symmos astrologos illivs aetatis, qva erat ipse, cvim
in ceteris astrologiae partibvs excellerent, hoc praedictionis genere non vsos.
Scylax Halicarnassivs, familiaris Panaetii, excellens in astrologia idemqve in
regenda sva civitate princeps, totvm hoc Chaldaicvm praedicendi genvs

repvdiavit.

Sed vt ratione vtamvr omissis testibvs, sic isti dispvtant, qvi haec Chaldacorvm
natalicia praedicta defendvnt: Vim qvandam esse aivnt signifero in orbe, qvi
Graece {wdiaxds dicitvr, talem, vt eivs orbis vna qvaeqve pars alia alio modo
moveat inmvtetqve caelvm, perinde vt qvaeqve stellae in his finitvmisqve
partibvs sint qvoqve tempore, eamqve vim varie moveri ab iis sideribvs, qvae
vocantvr errantia; cvm avtem in eam ipsam partem orbis venerint, in qva sit
ortys eivs, qvi nascatvr, avt in eam, qvae conivnctvm aliqvid habeat avt
consentiens, ea triangvla illi et qvadrata nominant. Etenim cvm ftempore anni
tempestatvmqve caeli conversiones commvtationesqve tantae fiant accessv
stellarvm et recessv, cvimqve ea vi solis efficiantvr, qvae videmvs, non veri simile
solvm, sed etiam vervm esse censent perinde, vtcvmqve temperatvs sit a€r, ita
pveros orientis animari atqve formari, ex eoqve ingenia, mores, animvm, corpvs,

actionem vitae, casvs cvivsqve eventvsqve ﬁngi.

Book 2, Chapter 43

O delirationem incredibilem! non enim omnis error stvltitia dicenda est.
Quibvs etiam Diogenes Stoicvs concedit aliqvid, vt praedicere possint
dvmtaxat, qvalis qvisqve natvra et ad qvam qvisqve maxvme rem aptvs fvtvrvs
sit; cetera, qvae profiteantvr, negat vllo modo posse sciri; etenim geminorvm
formas esse similis, vitam atqve fortvnam plervimmqve disparem. Procles et

Evrysthenes, Lacedaemoniorvm reges, gemini fratres fvervnt.

At ii nec totidem annos vixervnt; anno enim Procli vita brevior fvit, mvltvmqve
is fratri rervm gestarvm gloria praestitit. At ego id ipsvm, qvod vir optvmuvs,
Diogenes, Chaldaeis qvasi qvadam praevaricatione concedit, nego posse
intellegi. Etenim cvm, vt ipsi dicvnt, ortvs nascentivm lvna moderetvr, eaqve
animadvertant et notent sidera natalicia Chaldaei, qvaecvimqve lvnae ivncta
videantvr, ocvlorvm fallacissimo sensv ivdicant ea, qvae ratione atqve animo
videre debebant. Docet enim ratio mathematicorvm, qvam istis notam esse
oportebat, qvanta hvmilitate lvna feratvr terram paene contingens, qvantvm
absit a proxvma Mercvrii stella, mvlto avtem longivs a Veneris, deinde alio
intervallo distet a sole, cvivs lvmine conlvstrari pvtatvr; reliqva vero tria
intervalla infinita et inmensa, a sole ad Martis, inde ad Iovis, ab eo ad Satvrni

stellam, inde ad caelvm ipsvm, qvod extremvm atqve vltvmvm mvndi est.

Book 2, Chapter 44

Qvae potest igitvr contagio ex infinito paene intervallo pertinere ad lvnam vel
potivs ad terram?

Quid? cvm dicvnt, id qvod iis dicere necesse est, omnis omnivm ortvs,
qvicvmqve gignantvr in omni terra, qvae incolatvr, eosdem esse, eademqve

omnibvs, qvi eodem statv caeli et stellarvm nati sint, accidere necesse esse,

nonne eivs modi svnt, vt ne caeli qvidem natvram interpretes istos caeli nosse
appareat? Cvm enim illi orbes, qvi caelvim qvasi medivm dividvnt et aspectvm
nostrvm definivnt, qvi a Graecis pi{ovtes nominantvr, a nobis finientes
rectissvime nominari possvnt, varietatem maxvmam habeant aliiqve in aliis locis

sint, necesse est ortvs occasvsqve sidervm non fieri eodem tempore apvd omnis.

Qvodsi eorvm vi caelvin modo hoc, modo illo modo temperatvr, qvi potest
eadem vis esse nascentivm, cvm caeli tanta sit dissimilitvdo? In his locis, qvae
nos incolimvs, post solstitivm Canicvla exoritvr, et qvidem aliqvot diebvs, at
apvd Troglodytas, vt scribitvr, ante solstitivm, vt, si iam concedamvs aliqvid
vim caelestem ad eos, qvi in terra gignvntvr, pertinere, confitendvm sit illis eos,
qvi nascvntvr eodem tempore, posse in dissimilis incidere natvras propter caeli
dissimilitvdinem; qvod minime illis placet; volvnt enim illi omnis eodem

tempore ortos, qvi vbigve sint nati, eadem condicione nasci.

Book 2, Chapter 45

Sed qvae tanta dementia est, vt in maxvmis motibvs mvtationibvsqve caeli nihil
intersit, qvi ventvs, qvi imber, qvae tempestas vbiqve sit? qvarvm rervm in
proxvmis locis tantae dissimilitvdines saepe svnt, vt alia Tvscvli, alia Romae
eveniat saepe tempestas; qvod, qvi navigant, maxvme animadvertvnt, cvm in
flectendis promvntvriis ventorvm mvtationes maxvmas saepe sentivnt. Haec
igitvr cvm sit tvm serenitas, tvm pertvrbatio caeli, estne sanorvim hominvm hoc
ad nascentivm ortvs pertinere non dicere [qvod non certe pertinet], illvd nescio
qvid tenve, qvod sentiri nvllo modo, intellegi avtem vix potest, qvae a lvna
ceterisqve sideribvs caeli temperatio fiat, dicere ad pverorvm ortvs pertinere?
Qvid? qvod non intellegvnt seminvm vim, qvae ad gignendvm
procreandvmqve plvrimvm valeat, fvnditvs tolli, mediocris erroris est? Qvis
enim non videt et formas et mores et plerosqve statvs ac motvs effingere a
parentibvs liberos? qvod non contingeret, si haec non vis et natvra gignentivm

efficeret, sed temperatio lvnae caeliqve moderatio.

Qvid? qvod vno et eodem temporis pvncto nati dissimilis et natvras et vitas et
casvs habent, parvmne declarat nihil ad agendam vitam nascendi tempvs
pertinere? nisi forte pvtamvs neminem eodem tempore ipso et conceptvm et

natvm, qvo Africanvm. Nvm qyvis igitvr talis fvit?

Book 2, Chapter 46

Qvid? illvdne dvbivm est, qvin mvlti, cvm ita nati essent, vt qvaedam contra
natvram depravata haberent, restitverentvr et corrigerentvr ab natvra, cvm se
ipsa revocasset, avt arte atqve medicina? vt, qvorvm lingvae sic inhaererent, vt
loqvi non possent, eae scalpello resectae liberarentvr. Mvlti etiam natvrae
vitivm meditatione atqve exercitatione svstvlervnt, vt Demosthenem scribit
Phalerevs, cvim rho dicere neqviret, exercitatione fecisse, vt planissvme diceret.
Qvodsi haec astro ingenerata et tradita essent, nvlla res ea mvtare posset. Qvid?
dissimilitvdo locorvm nonne dissimilis hominvm procreationes habet? qvas
qvidem percvrrere oratione facile est, qvid inter Indos et Persas, Aethiopas et

Syros difterat corporibvs, animis, vt incredibilis varietas dissimilitvdogve sit.

Book 2, Chapter 47

Ex qvo intellegitvr plvs terrarvm sitvs qvam lvnae tactvs ad nascendvm valere.
Nam qvod aivnt qvadringenta septvaginta milia annorvm in periclitandis
experivndisqve pveris, qvicvmqve essent nati, Babylonios posvisse, fallvnt; si
enim esset factitatvm, non esset desitvm; neminem avtem habemvs avctorem,
qvi id avt fieri dicat avt factvm sciat. Videsne me non ea dicere, qvae Carneades,
sed ea, qvae princeps Stoicorvin Panaetivs dixerit? Ego avtem etiam haec

reqviro: omnesne, qvi Cannensi pvgna ceciderint, vno astro fverint; exitvs

qvidem omnivm vnvs et idem fvit. Qvid? qvi ingenio atqve animo singvlares,
nvm astro qvoqve vno? qvod enim tempvs, qvo non innvmerabiles nascantvr?

at certe similis nemo Homeri.

Et, si ad rem pertinet, qvo modo caelo adfecto conpositisqve sideribvs qvodqve
animal oriatvr, valeat id necesse est non in hominibvs solvm, vervm in bestiis
etiam; qvo qvid potest dici absvrdivs? L. qvidem Tarvtivs Firmanvs, familiaris
noster, in primis Chaldaicis rationibvs ervditvs, vrbis etiam nostrae natalem
diem repetebat ab iis Parilibvs, qvibvs eam a Romvlo conditam accepimvs,

Romamgqyve, in ivgo cvm esset lvna, natam esse dicebat nec eivs fata canere

dvbitabat.

O vim maxvmam erroris! Etiamne vrbis natalis dies ad vim stellarvm et lvnae
pertinebat? Fac in pvero referre, ex qva adfectione caeli primvm spiritvm
dvxerit; nvm hoc in latere avt in caemento, ex qvibvs vrbs effecta est, potvit
valere? Sed qvid plvra? cotidie refellvntvr. Qvam mvlta ego Pompeio, qvam
mvlta Crasso, qvam mvlta hvic ipsi Caesari a Chaldaeis dicta memini, neminem
eorvm nisi senectvte, nisi domi, nisi cvm claritate esse moritvrvm! vt mihi
permirvm videatvr qvemqvam exstare, qvi etiam nvnc credat iis, qvorvm

praedicta cotidie videat re et eventis refelli.

Book 2, Chapter 48

Restant dvo divinandi genera, qvae habere dicimvr a natvra, non ab arte,
vaticinandi et somniandi; de qvibvs, Qvinte, inqvam, si placet, disseramvs. Mihi
vero, inqvit, placet; his enim, qvae adhvc dispvtasti, prorsvs adsentior, et, vere vt
loqvar, qvamgqvam tva me oratio confirmavit, tamen etiam mea sponte nimis
svperstitiosam de divinatione Stoicorvm sententiam ivdicabam; haec me
Peripateticorvm ratio magis movebat et veteris Dicaearchi et eivs, qvi nvnc

floret, Cratippi, qvi censent esse in mentibvs hominvm tamqvam oraclvm

aliqvod, ex qvo fvtvra praesentiant, si avt fvrore divino incitatvs animvs avt
somno relaxatvs solvte moveatvr ac libere. His de generibvs qvid sentias et

qvibvs ea rationibvs infirmes, avdire sane velim.

Book 2, Chapter 49

Qvae cvm ille dixisset, tvim ego rvrsvs qvasi ab alio principio svm exorsvs dicere:
Non ignoro, inqvam, Qvinte, te semper ita sensisse, vt de ceteris divinandi
generibys dvbitares, ista dvo, fvroris et somnii, qvae a libera mente flvere
viderentvr, probares. Dicam igitvr, de istis ipsis dvobvs generibvs mihi qvid
videatvr, si privs, et Stoicorvm conclvsio rationis et Cratippi nostri qvid valeat,
videro. Dixisti enim et Chrysippvm et Diogenem et Antipatrvm conclvdere
hoc modo: “Si svnt di neqve ante declarant hominibvs, qvae fvtvra sint, avt non
diligvnt homines avt, qvid eventvrvm sit, ignorant avt existvmant nihil interesse
hominvm scire, qvid sit fvtvrvm, avt non censent esse svae maiestatis
praesignificare hominibvs, qvae svnt fvtvra, avt ea ne ipsi qvidem di significare

possvat;’

‘at neqve non diligvnt nos (svnt enim benefici generiqve hominvm amici)
neqve ignorant ea, qvae ab ipsis constitvta et designata svat; neqve nostra nihil
interest scire ea, qvae fvtvra svnt, (erimvs enim cavtiores, si sciemvs) neqve hoc
alienvm dvcvnt maiestate sva (nihil est enim beneficentia praestantivs) neqve
non possvnt fvtvra praenoscere; non igitvr di svnt nec signiﬁcant nobis fvtvra;
svnt avtem di; significant ergo; et non, si significant fvtvra, nvllas dant vias
nobis ad significationvm scientiam (frvstra enim significarent) nec, si dant vias,

non est divinatio; est igitvr divinatio.”

Book 2, Chapter 50

O acvtos homines! qvam pavcis verbis confectvm negotivm pvtant! ea symvnt
ad conclvdendvm, qvorvm iis nihil conceditvr. Conclvsio avtem rationis ea
probanda est, in qva ex rebvs non dvbiis id, qvod dvbitatvr, efficitvr.

Videsne Epicvrvm, qvem hebetem et rvdem dicere solent Stoici, qvem ad
modvm, qvod in natvra rervm omne esse dicimvs, id infinitvm esse conclvserit?
‘Qvod finitvm est’, inqvit, ‘habet extremvm.” Qvis hoc non dederit? ‘Qvod
avtem habet extremvm, id cernitvr ex alio extrinsecvs.” Hoc qvoqve est
concedendvm. ‘At, qvod omne est, id non cernitvr ex alio extrinsecvs.” Ne hoc
qvidem negari potest. ‘Nihil igitvr cvim habeat extremvm, infinitvm sit necesse

b

est.

Videsne, vt ad rem dvbiam <a> concessis rebvs pervenerit? Hoc vos dialectici
non facitis, nec solvm ea non svmitis ad conclvdendvm, qvae ab omnibvs
concedantvr, sed ea svmitis, qvibvs concessis nihilo magis efficiatvr, qvod velitis.
Primvm enim hoc svmitis: ‘Si svnt di, benefici in homines svnt.” Qvis hoc vobis
dabit? Epicvrvsne? qvi negat qvicqvam deos nec alieni cvrare nec svi; an noster
Ennivs? qvi magno plavsv logvitvr adsentiente popvlo:

E/go devm genvs ésse semper dixi et dicam caélitvm,

Séd eos non cvrire opinor, qvid agat hvmantm genvs.

Et qvidem, cvr sic opinetvr, rationem svbicit; sed nihil est necesse dicere, qvae
seqvvntyr; tantvm sat est intellegi, id svmere istos pro certo, qvod dvbivm

controversvmqve sit.

Book 2, Chapter 51

Seqvitvr porro, nihil deos ignorare, qvod omnia sint ab iis constitvta. Hic vero
qvanta pvgna est doctissymorvin hominvm negantivm esse haec a dis
inmortalibvs constitvta! At nostra interest scire ea, qvae eventvra svnt. Magnvs
Dicaearchi liber est nescire ea melivs esse qvam scire. Negant id esse alienvm
maiestate deorvm. Scilicet casas omnivm introspicere, vt videant, qvid cvigve

condvcat.

‘Neqve non possvnt fvtvra praenoscere.” Negant posse ii, qvibvs non placet esse
certvm, qvid fvtvrvm sit. Videsne igitvr, qvae dvbia sint, ea svmi pro certis atqve
concessis? Deinde contorqvent et ita conclvdvnt: ‘Non igitvr et svat di nec
significant fvtvra’; id enim iam perfectvm arbitrantvr. Deinde adsvmvnt: ‘Svnt
avtem di’, qvod ipsvm non ab omnibvs conceditvr. ‘Significant ergo.” Ne id
qvidem seqvitvr; possvnt enim non signiﬁcare et tamen esse di. ‘Nec, si
significant, non dant vias aliqvas ad scientiam significationis.” At id qvoqve
potest, vt non dent homini, ipsi habeant; cvr enim Tvscis potivs qvam Romanis
darent? ‘Nec, si dant vias, nvlla est divinatio.” Fac dare deos, qvod absvrdvm est;
qvid refert, si accipere non possvmvs? Extremvm <est>: ‘Est igitvr divinatio.”
Sit extremvm, effectvm tamen non est; ex falsis enim, vt ab ipsis didicimvs,

vervm effici non potest. Iacet igitvr tota conclvsio.

Book 2, Chapter 52

Veniamvs nvnc ad optvmvm virvm, familiarem nostrvm, Cratippvm. ‘Si sine
ocvlis’, inqvit, ‘non potest exstare officivim et mvnvs ocvlorvm, possvnt avtem
aligvando ocvli non fvngi svo mvnere, qvi vel semel ita est vsvs ocvlis, vt vera
cerneret, is habet sensvm ocvlorvm vera cernentivm. Item igitvr, si sine

divinatione non potest officivm et mvnvs divinationis exstare, potest avtem,

cvm qvis divinationem habeat, errare aliqgvando nec vera cernere, satis est ad
confirmandam divinationem semel aliqvid ita esse divinatvm, nihil vt fortvito
cecidisse videatvr; svnt avtem eivs generis innvmerabilia; esse igitvr
divinationem confitendvm est.” Festive et breviter; sed cvm bis svmpsit, qvod
volvit, etiamsi faciles nos ad concedendvm habverit, id tamen, qvod adsvmit,

concedi nvllo modo potest.

Book 2, Chapter 53

‘St’, inqvit, ‘aliqvando ocvli peccent, tamen, qvia recte aliqvando vidervnt, inest
in iis vis videndi; item, si qvis semel aliqvid in divinatione dispexerit, is, etiam
cvm peccet, tamen existvmandvs sit habere vim divinandi.” Vide, qvaeso,
Cratippe noster, qvam sint ista similia; nam mihi non videntvr. Ocvli enim vera
cernentes Vtvntvr natvra atqve sensv, animi, si qvando vel vaticinando vel
somniando vera vidervnt, vsi svnt fortvna atqve casv; nisi forte concessvros tibi
existvmas eos, qvi somnia pro somniis habent, si qvando aliqvod somnivm
vervm evaserit, non id fortvito accidisse. Sed demvs tibi istas dvas svmptiones
(ea qvae Muuata appellant dialectici, sed nos Latine loqvi malvmvs),

adsvmptio tamen (qvam mwpéoAyv iidem vocant) non dabitvr.

Adsvmit avtem Cratippvs hoc modo: ‘Svnt avtem innvmerabiles praesensiones
non fortvitae.” At ego dico nvllam (vide, qvanta sit controversia); iam
adsvmptione non concessa nvlla conclvsio est. At impvdentes svmvs, qvi, cvim
tam perspicvvm sit, non concedamvs. Qvid est perspicvvm? ‘Mvlta vera’, inqvit
‘evadere.” Qvid, qvod mvlto plvra falsa? Nonne ipsa varietas, qvae est propria
fortvnae, fortvnam esse cavsam, non natvram esse docet? Deinde, si tva ista
conclvsio, Cratippe, vera est (tecvm enim mihi res est), non intellegis eadem vti
posse et harvspices et fvlgvratores et interpretes ostentorvm et avgvres et

sortilegos et Chaldaeos? qvorvm genervm nvllvm est, ex qvo non aliqvid, sicvt

praedictvm sit, evaserit. Ergo avt ea qvoqve genera divinandi svnt, qvae tv
rectissvme inprobas, avt, si ea non svnt, non intellego, cvr haec dvo sint, qvae

relingvis. Qva ergo ratione haec indvcis, eadem illa possvnt esse, qvae tollis.
q g P q

Book 2, Chapter 54

Qvid vero habet avctoritatis fvror iste, qvem divinvm vocatis, vt, qvae sapiens
non videat, ea videat insanvs, et is, qvi hvmanos sensvs amiserit, divinos
adsecvtvs sit? Sibyllae versvs observamvs, qvos illa fvrens fvdisse dicitvr.
Qvorvm interpres nvper falsa qvadam hominvm fama dictvrvs in senatv
pvtabatvr evm, qvem re vera regem habebamvs, appellandvm qvoqve esse
regem, si salvi esse vellemvs. Hoc si est in libris, in qvem hominem et in qvod
tempvs est? callide enim, qvi illa composvit, perfecit, vt, qvodcvmqve accidisset,

praedictvm videretvr hominvm et temporvm definitione svblata.

Adhibvit etiam latebram obscvritatis, vt iidem versvs alias in aliam rem posse
accommodari viderentvr. Non esse avtem illvd carmen fvrentis cvm ipsvm
poéma declarat (est enim magis artis et diligentiae qvam incitationis et motvs),
tvm vero ea, qvae o’mpoo’*nxig dicitvr, cvm deinceps ex primis <primi cvivsqve>
versvs litteris aliqvid conectitvr, vt in qvibvsdam Ennianis: ‘Q. Ennivs fecit’. Id

certe magis est attenti animi qvam fvrentis.

Book 2, Chapter 55

Atqve in Sibyllinis ex primo versv cvivsqve sententiae primis litteris illivs
sententiae carmen omne praetexitvr. Hoc scriptoris est, non fvrentis,
adhibentis diligentiam, non insani. Qvam ob rem Sibyllam qvidem sepositam

et conditam habeamvs, vt, id qvod proditvm est a maioribvs, inivssv senatvs ne

legantvr qvidem libri valeantqve ad deponendas potivs qvam ad svscipiendas
religiones; cvm antistitibvs agamvs, vt qvidvis potivs ex illis libris qvam regem
proferant, qvem Romae posthac nec di nec homines esse patientvr.

At mvlti saepe vera vaticinati, vt Cassandra:

Iamqve mari magno [...]

eademqve pavlo post:

Ehev videte [...]

Nvm igitvr me cogis etiam fabvlis credere? qvae delectationis habeant, qvantvm
voles, verbis sententiis, nvmeris cantibvs adivventvr; avctoritatem qvidem
nvllam debemvs nec fidem commenticiis rebvs adivngere. Eodemqve modo nec
ego Pvblicio nescio cvi nec Marciis vatibvs nec Apollinis opertis credendvm
existimo; qvorvm partim ficta aperte, partim effvtita temere nvmqgvam ne

mediocri qvidem cvigvam, non modo prvdenti probata svnt.

Qvid? inqvies, remex ille de classe Coponii nonne ea praedixit, qvae facta svnt?
Ille vero, et ea qvidem, qvae omnes eo tempore ne acciderent timebamvs. Castra
enim in Thessalia castris conlata avdiebamvs, videbatvrqve nobis exercitvs
Caesaris et avdaciae plvs habere, qvippe qvi patriae bellvm intvlisset, et roboris
propter vetvstatem; casvim avtem proelii nemo nostrvm erat qvin timeret, sed,
ita vt constantibvs hominibvs par erat, non aperte. Ille avtem Graecvs, qvid
mirvm, si magnitvdine timoris, vt plervmqve fit, a constantia atqve a mente
atqve a se ipse discessit? qva pertvrbatione animi, qvae, sanvs cvm esset, timebat
ne evenirent, ea demens eventvra esse dicebat. Vtrvm tandem, per deos atqve
homines! magis veri simile est vesanvm remigem an aliqvem nostrvm, qvi ibi
tvm eramvs, me, Catonem, Varronem, Coponivm ipsvm, consilia deorvm

inmortalivm perspicere potvisse?

Book 2, Chapter 56

Sed iam ad te venio,

O/ sancte Apollo, qvi umbilicvm cértvm terrarvm ébsides,

V/nde svperstitiésa primvm saéva evasit vox fera.

Tvis enim oracvlis Chrysippvs totvm volvmen inplevit partim falsis, vt ego
opinor, partim casv veris, vt fit in omni oratione saepissime, partim flexiloqvis
et obscvris, vt interpres egeat interprete et sors ipsa ad sortes referenda sit,
partim ambigvis, et qvae ad dialecticvm deferendae sint. Nam cvm illa sors edita
est opvlentissvrno regi Asiae:

Croesvs Halyn penetrans magnam pervertet opvim vim,

hostivm vim se perversvrvm pvtavit, pervertit avtem svam.

Vtrvm igitvr eorvm accidisset, vervim oraclvm fvisset. Cvr avtem hoc credam
vmqvam editvm Croeso? avt Herodotvm cvr veraciorem dvcam Ennio? Nvm
minvs ille potvit de Croeso qvam de Pyrrho fingere Ennivs? Qvis enim est, qvi
credat Apollinis ex oracvlo Pyrrho esse responsvm:

Aio te, Aeacida, Romanos vincere posse?

Primvm Latine Apollo nvmqvam locvtys est; deinde ista sors inavdita Graecis
est; praeterea Pyrrhi temporibvs iam Apollo versvs facere desierat; postremo,
qvamqvam semper fvit, vt apvd Ennivm est,

stolidvm genvs Aeacidarvm,

Bellipotentes svnt magis qvam sapientipotentes,

tamen hanc amphiboliam versvs intellegere potvisset, ‘vincere te Romanos’
nihilo magis in se qvam in Romanos valere; nam illa amphibolia, qvae Croesvm

decepit, vel Chrysippvm potvisset fallere, haec vero ne Epicvrvm qvidem.

Book 2, Chapter 57

Sed, qvod capvt est, cvr isto modo iam oracla Delphis non edvntvr non modo
nostra aetate, sed iam div, iam vt nihil possit esse contemptivs? Hoc loco cvm
vrgventvr, evanvisse aivnt vetvstate vim loci eivs, vide anhelitvs ille terrae fieret,
qvo Pythia mente incitata oracla ederet. De vino avt salsamento pvtes loqvi,

qvae evanescvnt vetvstate; de vi loci agitvr, neqve solvm natvrali, sed etiam

divina; qvae qvo tandem modo evanvit? Vetvstate, inqvies. Qvae vetvstas est,
qvae vim divinam conficere possit? qvid tam divinvm avtem qvam adflatvs e
terra mentem ita movens, vt eam providam rervm fvtvrarvm efficiat? vt ea non
modo cernat mvlto ante, sed etiam nvmero versvqve pronvntiet. Qvando ista

vis avtem evanvit? an postqvam homines minvs credvli esse coepervnt?

Demosthenes qvidem, qvi abhinc annos prope trecentos fvit, iam tvm
euummilery Pythiam dicebat, id est qvasi cvm Philippo facere. Hoc avtem eo
spectabat, vt eam a Philippo corrvptam diceret; <ex> qvo licet existvmare in
aliis qvoqve oracvlis Delphicis aliqvid non sinceri fvisse. Sed nescio qvo modo
isti philosophi svperstitiosi et paene fanatici qvidvis malle videntvr qvam se non
ineptos. Evanvisse mavvltis et extinctvm esse id, qvod si vmqvam fvisset, certe

acternvm esset, qvam €a, qvac non svnt credenda, non credere.

Book 2, Chapter 58

Similis est error in somniis; qvorvm qvidem defensio repetita qvam longe est!
Divinos animos censent esse nostros, eosqve esse tractos extrinsecvs,
animorvmqve consentientivm mvltitvdine conpletvim esse mvndvm; hac igitvr
mentis et ipsivs divinitate et conivnctione cvm externis mentibvs cerni, qvae
sint fvtvra. Contrahi avtem animvm Zeno et qvasi labi pvtat atqve concidere, id
ipsvm esse dormire. Jam Pythagoras et Plato, locvpletissimi avctores, qvo in
somnis certiora videamvs, praeparatos qvodam cvltv atqve victv proficisci ad
dormiendvm ivbent; faba qvidem Pythagorei vtiqve abstinere, qvasi vero eo
cibo mens, non venter infletvr. Sed nescio qvo modo nihil tam absvrde dici

potest, qvod non dicatvr ab aliqvo philosophorvm.

Vitrvm igitvr censemvs dormientivm animos per sene ipsos in somniando
moveri an, vt Democritvs censet, externa et adventicia visione pvlsari? Sive
enim sic est sive illo modo, videri possvnt permvlta somniantibvs falsa pro veris.

Nam et navigantibvs moveri videntvr ea, qvae stant, et qvodam obtvty

ocvlorvm dvo pro vno lvcernae lvmina. Qvid dicam, insanis, qvid ebriis qvam
mvlta falsa videantvr? Qvodsi eivs modi visis credendvm non est, cvr somniis
credatvr, nescio. Nam tam licet de his erroribvs, si velis, qvam de somniis
dispvtare, vt ea, qvae stant, <si> moveri videantvr, terrae motvm signiﬁcare
dicas avt repentinam aliqvam fvgam, gemino avtem lvcernae lvmine declarari

dissensionem ac seditionem [moveri].

Book 2, Chapter 59

Jam ex insanorvm avt ebriorvm visis innvmerabilia coniectvra trahi possvnt,
qvae fvtvra videantvr [...] Qvis est enim, qvi totvm diem iacvlans non aliqvando
conliniet? Totas noctes somniamvs, neqve vlla est fere, qva non dormiamvs, et
miramvr aliqvando id, qvod somniarimvs, evadere? Qvid est tam incertvm
qvam talorvm iactvs? tamen nemo est, qvin saepe iactans Venerivm iaciat
aliqvando, non nvmqvam etiam itervm ac tertivm. Nvm igitvr, vt inepti,
Veneris id inpvlsv fieri malvmvs qvam casv dicere? Qvodsi ceteris temporibvs
falsis visis credendvm non est, non video, qvid praecipvi somnvs habeat, in qvo

valeant falsa pro veris.

Qvodsi ita natvra paratvm esset, vt ea dormientes agerent, qvae somniarent,
alligandi omnes essent, qvi cvbitvm irent; maiores enim qvam vlli insani
efficerent motvs somniantes. Qvodsi insanorvm visis fides non est habenda,
qvia falsa svnt, cvr credatvr somniantivm visis, qvae mvlto etiam pertvrbatiora
svnt, non intellego; an qvod insani sva visa coniectori non narrant, narrant, qvi
somniavervnt? Qvaero etiam, si velim scribere qvid avt legere avt canere vel voce
vel fidibvs avt geometricvm qviddam avt physicvm avt dialecticvm explicare,
somnivmne exspectandvm sit an ars adhibenda; sine qva nihil earvm rervm nec
fieri nec expediri potest. Atqvi, ne si navigare qvidem velim, ita gvbernem, vt

somniaverim; praesens enim poena sit.

Qui igitvr convenit aegros a coniectore somniorvm potivs qvam a medico
petere medicinam? An Aescvlapivs, an Serapis potest nobis praescribere per
somnvm cvrationem valetvdinis, Neptvnvs gvbernantibvs non potest? et si sine
medico medicinam dabit Minerva, Mvsae scribendi, legendi, ceterarvm artivm
scientiam somniantibvs non dabvnt? At si cvratio daretvr valetvdinis, haec
qvoqve, qvae dixi, darentvr; qvae qvoniam non dantvr, medicina non datvr; qva

svblata tollitvr omnis avctoritas somniorvm.

Book 2, Chapter 60

Sed haec [qvoqve] in promptv fverint; nvnc interiora videamvs. Avt enim
divina vis qvaedam consvlens nobis somniorvm significationes facit, avt
coniectores ex qvadam convenientia et conivnctione natvrae, qvam vocant
ovumafeiav, qvid cviqve rei conveniat [ex somniis], et qvid qvamqve rem
seqvatvr, intellegvnt, avt eorvim nevtrvm est, sed qvaedam observatio constans
atqve divtvrna est, cvm qvid visvm secvndvm qvietem sit, qvid evenire et qvid
seqvi soleat. Primvm igitvr intellegendvm est nvllam vim esse divinam
effectricem somniorvm. Atqve illvd qvidem perspicvvm est, nvlla visa
somniorvm proficisci a nvmine deorvm; nostra enim cavsa di id facerent, vt

providere fvtvra possemvs.

Qvotys igitvr est qvisqve, qvi somniis pareat, qvi intellegat, qvi meminerit?
qvam mvlti vero, qvi contemnant eamqve svperstitionem inbecilli animi atqve
anilis pvtent! Qvid est igitvr, cvr his hominibvs consvlens devs somniis moneat
eos, qvi illa non modo cvra, sed ne memoria qvidem digna dvcant? Nec enim
ignorare devs potest, qva mente qvisqve sit, nec frvstra ac sine cavsa qvid facere
dignvm deo est, qvod abhorret etiam ab hominis constantia. Ita, si pleraqve
somnia avt ignorantvr avt neglegvntvr, avt nescit hoc devs avt frvstra
somniorvm significatione vtitvr; et horvm nevtrvm in devm cadit; nihil igitvr a

deo somniis significari fatendvm est.

Book 2, Chapter 61

Illvd etiam reqviro, cvr, si devs ista visa nobis providendi cavsa dat, non
vigilantibvs potivs det qvam dormientibvs. Sive enim externvs et adventicivs
pvlsvs animos dormientivm commovet, sive per se ipsi animi moventvr, sive
qvae cavsa alia est, cvr secvndvm qvietem aliqvid videre, avdire, agere videamvr,
eadem cavsa vigilantibvs esse poterat; idqve si nostra cavsa di secvndvm qvietem
facerent, vigilantibvs idem facerent, praesertim cvm Chrysippvs Academicos
refellens permvlto clariora et certiora esse dicat, qvae vigilantibvs videantvr,
qvam qvae somniantibvs. Fvit igitvr divina beneficentia dignivs, cvm
consvlerent nobis, clariora visa dare vigilanti qvam obscvriora per somnvm.

Qvod qvoniam non fit, somnia divina pvtanda non svnt.

Book 2, Chapter 62

Iam vero qvid opvs est circvmitione et anfractv, vt sit vtendvm interpretibvs
somniorvm potivs, qvam derecto devs, siqvidem nobis consvlebat, ‘Hoc facito,
hoc ne feceris’ diceret idqve visvm vigilanti potivs qvam dormienti daret?

Iam vero qvis dicere avdeat vera omnia esse somnia? ‘Aliqvot somnia vera’,
inqvit Ennivs, ‘sed omnia noenvm necesse est’. Qvae est tandem ista distinctio?
qvae vera, qvae falsa habet? et, si vera a deo mittvntvr, falsa vnde nascvntvr?
nam si ea qvoqve divina, qvid inconstantivs deo? qvid inscitivs avtem est qvam
mentes mortalivm falsis et mendacibvs visis concitare? sin vera visa divina svnt,
falsa avtem et inania hvmana, qvae est ista designandi licentia, vt hoc devs, hoc
natvra fecerit potivs qvam avt omnia devs, qvod negatis, avt omnia natvra?

qvodgvoniam illvd negatis, hoc necessario confitendvm est.

Natvram avtem eam dico, qva nvmqvam animvs insistens agitatione et motv
esse vacvys potest. Is cvim langvore corporis nec membris vti nec sensibvs
potest, incidit in visa varia et incerta ex reliqviis, vt ait Aristoteles, inhaerentibvs
€arvm rervm, qvas Vigilans gesserit avt cogitaverit; qvarvm pertvrbatione
mirabiles interdvm existvnt species somniorvm; qvae si alia falsa, alia vera, qva
nota internoscantvr, scire sane velim. Si nvlla est, qvid istos interpretes

avdiamvs? sin qvaepiam est, aveo avdire, qvae sit; sed haerebvnt.

Book 2, Chapter 63

Venit enim iam in contentionem, vtrvm sit probabilivs, deosne inmortalis,
rervm omnivm  praestantia excellentis, concvrsare <circvm> omnivm
mortalivm, qvi vbiqve svnt, non modo lectos, vervm etiam grabatos et, cvm
stertentem aliqvem viderint, obicere iis visa qvaedam tortvosa et obscvra, qvae
illi exterriti somno ad coniectorem mane deferant, an natvra fieri, vt mobiliter
animvs agitatvs, qvod vigilans viderit, dormiens videre videatvr. Vtrvm
philosophia dignivs, sagarvim svperstitione ista interpretari an explicatione
natvrae? vt, si iam fieri possit vera coniectvra somniorvm, tamen isti, qvi
proﬁtentvr, eam facere non possint; ex levissimo enim et indoctissimo genere

constant. Stoici avtem tvi negant qvemqvam nisi sapientem divinvm esse posse.

Chrysippvs qvidem divinationem definit his verbis: vim cognoscentem et
videntem et explicantem signa, qvae a dis hominibvs portendantvr; officivim
avtem esse €ivs praenoscere, dei erga homines mente qva sint qvidqve
significent, qvem ad modvmqve ea procvrentvr atqve expientvr. Idemqve
somniorvm coniectionem definit hoc modo: esse vim cernentem et
explanantem, qvae a dis hominibvs significentvr in somnis. Qvid ergo? ad haec
mediocri opvs est prvdentia an et ingenio praestanti et ervditione perfecta?

Talem avtem cognovimvs neminem.

Book 2, Chapter 64

Vide igitvr, ne, etiamsi divinationem tibi esse concessero, qvod nvmqvam
faciam, neminem tamen divinvm reperire possimvs. Qvalis avtem ista mens est
deorvm, si neqve ea nobis significant in somnis, qvae ipsi per nos intellegamvs,
neqve ea, qvorvim interpretes habere possimvs? similes enim svnt dei, si ea nobis
obicivnt, qvorvm nec scientiam neqve explanatorem habeamvs, tamqvam si

Poeni avt Hispani in senatv nostro quverentvr sine interprete.

Iam vero qvo pertinent obscvritates et aenigmata somniorvm? intellegi enim a
nobis di velle debebant ea, qvae nostra cavsa nos monerent. Qvid? poéta nemo,

nemo physicvs obscvrvs? Ille vero nimis etiam obscvrvs Evphorion;

at non Homervs. Vter igitvr melior? Valde Heraclitvs obscvrvs, minime
Democritvs. Nvm igitvr conferendi? Mea cavsa me mones, qvod non
intellegam? Qvid me igitvr mones? vt si qvis medicvs aegroto imperet, vt svmat
Terrigenam, herbigradam, domiportam, sangvine cassam,

potivs qvam hominvm more cocleam diceret. Nam Pacvvianvs Amphio
Qvadrvpés tardigrada, agréstis, hvmilis, 4spera,

Capité brevi, cervice 4ngvina, aspectu trvci,

Eviscerata, ininima, cvm animali sono

cvm dixisset obscvrivs, tym Attici respondent:

Non intellegimvs, nisi si aperte dixeris.

At ille vno verbo: Testvdo. Non potveras hoc igitvr a principio, citharista,

dicere?

Book 2, Chapter 65

Defert ad coniectorem qvidam somniasse se ovvm pendere ex fascea lecti svi
cvbicvlaris (est hoc in Chrysippi libro somnivm); respondit coniector
thensavrvm defossvm esse svb lecto. Fodit, invenit avri aliqvantvm, idqve
circvmdatvm argento, misit coniectori, qvantvlvm visvm est de argento. Tvm
ille: “Nihilne’, inqvit, ‘de vitello?” id enim ei ex ovo videbatvr avrvm declarasse,
reliqvvm argentvm. Nemone igitvr vinqvam alivs ovvm somniavit? cvr ergo hic
nescio qvi thensavrvm solvs invenit? qvam mvlti inopes digni praesidio deorvm
nvllo somnio ad thensavrvm reperiendvm admonentvr! Qvam avtem ob
cavsam tam est obscvre admonitvs, vt ex ovo nasceretvr thensavri similitvdo,
potivs qvam aperte thensavrvm qvaerere ivberetvr, sicvt aperte Simonides

vetitvs est navigare?

Book 2, Chapter 66

Ergo obscvra somnia minime consentanea maiestati deorvm.

Ad aperta et clara veniamvs, qvale est de illo interfecto a cavpone Megaris, qvale
de Simonide, qvi ab eo, qvem hvmarat, vetitvs est navigare, qvale etiam de
Alexandro, qvod a te practeritym esse miror, Qvinte. Cvm Ptolomaevs,
familiaris eivs, in proelio telo venenato ictvs esset eoqve vvlnere svmmo cvm
dolore moreretvr, Alexander adsidens somno est consopitvs. Tvm secvndvm
qvietem visvs ei dicitvr draco is, qvem mater Olympias alebat, radicvlam ore
ferre et simvl dicere, qvo illa loci nasceretvr (neqve is longe aberat ab eo loco),
eivs avtem esse vim tantam, vt Ptolomaevm facile sanaret. Cvm Alexander
experrectvs narrasset amicis somnivm, emissi svnt, qvi illam radicvlam
qvaererent; qva inventa et Ptolomaevs sanatvs dicitvr et mvlti milites, qvi erant

eodem genere teli vvlnerati.

Book 2, Chapter 67

Multa etiam svnt a te ex historiis prolata somnia, matris Phalaridis, Cyri
svperioris, matris Dionysii, Poeni Hamilcaris, Hannibalis, P. Decii; pervvlgatvm
iam illvd de praesvle, C. Gracchi etiam et recens Caeciliae, Baliarici filiae,
somnivm. Sed haec externa ob eamqve cavsam ignota nobis svnt, non nvlla
etiam ficta fortasse. Qvis enim avctor istorvm? De nostris somniis qvid
habemvs dicere? tv de emerso me et eqvo ad ripam, ego de Mario cvm fascibvs
lavreatis me in svvm dedvci ivbente monvmentvm. Omnivm somniorvm,
Qvinte, vna ratio est; qvae, per deos inmortalis! videamvs ne nostra

svperstitione et depravatione svperetvr.

Qvem enim tv Marivm visvm a me pvtas? Speciem, credo, eivs et imaginem, vt
Democrito videtvr. Vnde profectam imaginem? a corporibvs enim solidis et a
certis figvris vvlt flvere imagines; qvod igitvr Marii corpvs erat? Ex eo, inqyit,
qvod fverat. Ista igitvr me imago Marii in campvm Atinatem perseqvebatvr? —
Plena svat imaginvm omnia; nvlla enim species cogitari potest nisi pvlsv

imaginvm.

—Quvid ergo? istac imagines ita nobis dicto avdientes svnt, vt, simvl atqve
velimvs, accvrrant? etiamne earvm rervm, qvae nvllae svnt? qvae est enim forma
tam invisitata, tam nvlla, qvam non sibi ipse fingere animvs possit? vt, qvae
nvmqvam vidimvs, ea tamen informata habeamvs, oppidorvm sitvs, hominvm

figvras.

Nvm igitvr, cvm avt mvros Babylonis avt Homeri faciem cogito, imago illorvm
me aliqva pellit? Omnia igitvr, qvae volvmvs, nota nobis esse possvnt; nihil est
enim, de qvo cogitare neqveamvs; nvllae ergo imagines obrepvnt in animos
dormientivm extrinsecvs, nec omnino flvvnt vllae, nec cognovi qvemqvam, qvi
maiore avctoritate nihil diceret. Animorvm est ea vis eaqve natvra, vt vigeant

vigilantes nvllo adventicio pvlsv, sed svo motv incredibili qvadam celeritate. Hi

cvm svstinentvr membris et corpore et sensibvs, omnia certiora cernvnt,
cogitant, sentivnt. Cvm avtem haec svbtracta svnt desertvsqve animvs langvore
corporis, tvm agitatvr ipse per sese. Itaqve in eo et formae versantvr et actiones,

et mvlta avdiri, mvlta dici videntvr.

Book 2, Chapter 68

Haec scilicet in inbecillo remissoqve animo mvlta omnibvs modis confvsa et
variata versantvr, maxvmeqve reliqviae rervm earvm moventvr in animis et
agitantvr, de qvibvs vigilantes avt cogitavimvs avt egimvs, vt mihi temporibvs
illis mvltvym in animo Marivs versabatvr recordanti, qvam ille gravem svvm
casvin magno animo, qvam constanti tvlisset. Hanc credo cavsam de illo
somniandi fvisse. Tibi avtem de me cvm sollicitvdine cogitanti svbito svm visvs
emersvs e flvmine. Inerant enim in vtrivsqve nostrvm animis vigilantivm
cogitationvm vestigia. At qvaedam adivncta svnt, vt mihi de monvmento Marii,

tibi, qvod eqvvs, in qvo ego vehebar, mecvm vna demersvs rvrsvs apparvit.

An tv censes vllam anvm tam deliram fvtvram fvisse, vt somniis crederet, nisi
ista casv non nvmqvam forte temere concvrrerent? Alexandro draco loqvi visvs
est. Potest omnino hoc esse falsvm, potest vervm; sed vtrvm est, non est
mirabile; non enim avdivit ille draconem loqventem, sed est visvs avdire, et
qvidem, qvo maivs sit, cvm radicem ore teneret, locvtys est. Sed nihil est
magnvm somnianti. Qvaero avtem, cvr Alexandro tam inlvstre somnivm, tam
certvm, nec hvic eidem alias, nec mvlta ceteris; mihi qvidem praeter hoc
Marianvm nihil sane, qvod meminerim. Frvstra igitvr consvmptae tot noctes

tam longa in actate.

Book 2, Chapter 69

Nvnc qvidem propter intermissionem forensis operae et Ivcvbrationes detraxi
et meridiationes addidi, qvibvs vti antea non solebam, nec tam mvltvm
dormiens vllo somnio svm admonitvs, tantis praesertim de rebvs, nec mihi
magis vmqgvam videor, gvam cvm avt in foro magistratvs avt in cvria senatvm
video, somniare.

Etenim (ex divisione hoc secvndvm est) qvae est continvatio conivnctiogve
natvrae, qvam, vt dixi, vocant cvumddeiav, eivs modi, vt thensavrvs ex ovo
intellegi debeat? Nam medici ex qvibvsdam rebvs et advenientis et crescentis
morbos intellegvnt, non nvllas etiam valetvdinis significationes, vt hoc ipsvm,
pleni enectine simvs, ex qvodam genere somniorvm intellegi posse dicvnt.
Thensavrvs vero et hereditas et honos et victoria et mvlta generis eivsdem qva

cvm somniis natvrali cognatione ivngvntvr?

Dicitvr qvidam, cvm in somnis complexv Venerio ivngeretvr, calcvlos eiecisse.
Video sympathian; visvm est enim tale obiectvm dormienti, vt id, qvod evenit,
natvrae vis, non opinio erroris effecerit. Qvae igitvr natvra obtvlit illam speciem
Simonidi, a qva vetaretvr navigare? avt qvid natvrae copvlatvm habvit
Alcibiadis qvod scribitvr somnivm? qvi pavlo ante interitvm visvs est in somnis
amicae esse amictvs amicvlo. Is cvm esset proiectvs inhvmatvs ab omnibvsqve
desertvs iaceret, amica corpvs eivs texit svo pallio. Ergo hoc inerat in rebvs

fvtvris et cavsas natvralis habebat, an, et vt videretvr et vt eveniret, casvs effecit?

Book 2, Chapter 70

Quid? ipsorvm interpretvm coniectvrae nonne magis ingenia declarant eorvim
qvam vim consensvmgqve natvrae? Cvrsor ad Olympia proficisci cogitans visvs

est in somnis cvrrv qvadrigarvm vehi. Mane ad coniectorem. At ille: “Vinces’,

110



146

inqvit; ‘id enim celeritas significat et vis eqvorvm.’ Post idem ad Antiphontem.
Is avtem: ‘Vincare’, inqvit, ‘necesse est; an non intellegis qvattvor ante te
cvevrrisse?” Ecce alivs cvrsor (atqve horvm somniorvm et talivm plenvs est
Chrysippi liber, plenvs Antipatri) —sed ad cvrsorem redeo: Ad interpretem
detvlit aqvilam se in somnis visvim esse factvm. At ille: “Vicisti; ista enim avi
volat nvlla vehementivs.” Hvic eidem Antipho: ‘Baro’, inqvit, ‘victvin te esse
non vides? ista enim avis insectans alias avis et agitans semper ipsa postrema

est’.

Parere qvaedam matrona cvpiens dvbitans, essetne praegnans, visa est in qviete
obsignatam habere natvram. Rettvlit. Negavit eam, qvoniam obsignata fvisset,
concipere potvisse. At alter praegnantem esse dixit; nam inane obsignari nihil
solere. Qvae est ars coniectoris elvdentis ingenio? an ea, qvae dixi, et
innvmerabilia, qvae conlecta habent Stoici, qvicqvam significant nisi acvmen
hominvm ex similitvdine aliqva coniectvram modo hvc, modo illve dveentivm?
Medici signa qvaedam habent ex venis et spiritv aegroti mvltisqve ex aliis fvtvra
praesentivnt; gvbernatores cvm exsvltantis lolligines vidervnt avt delphinos se
in portvm conicientes, tempestatem significari pvtant. Haec ratione explicari et

ad natvram revocari facile possvnt, ea vero, qvae pavlo ante dixi, nvllo modo.

Book 2, Chapter 71

At enim observatio divtvrna (haec enim pars vna restat) notandis rebvs fecit
artem. Ain tandem? somnia observari possvnt? qvonam modo? svnt enim
innvmerabiles varietates. Nihil tam praepostere, tam incondite, tam
monstrvose cogitari potest, qvod non possimvs somniare; qvo modo igitvr haec
infinita et semper nova avt memoria conplecti avt observando notare
possvmys? Astrologi motvs errantivm stellarvm notavervnt; inventvs est enim
ordo in iis stellis, qvi non pvtabatvr. Cedo tandem, qvi sit ordo avt qvae
concvrsatio somniorvm; qvo modo avtem distingvi possvnt vera somnia a

falsis? cvm eadem et aliis aliter evadant et isdem non semper eodem modo; vt

mihi mirvm videatvr, cvm mendaci homini ne vervimm qvidem dicenti credere
soleamvs, qvo modo isti, si somnivm vervm evasit aliqvod, non ex mvltis potivs

vni fidem derogent qvam ex vno innvmerabilia confirment.

Si igitvr neqve devs est effector somniorvm neqve natvrae societas vlla cvm
somniis neqve observatione inveniri potvit scientia, effectvm est, vt nihil
prorsvs somniis tribvendvm sit, praesertim cvm illi ipsi, qvi ea vident, nihil
divinent, ii, qvi interpretantvr, coniectvram adhibeant, non natvram, casvs
avtem innvmerabilibvs paene saecvlis in omnibvs plvra mirabilia qvam in
somniorvm visis effecerit, neqve coniectvra, qvae in varias partis dvci possit,

non nvimgvam etiam in contrarias, qvicqvam sit incertivs.

Book 2, Chapter 72

Explodatvr <igitvr> haec qvoqve somniorvm divinatio pariter cvm ceteris.
Nam, vt vere loqvamvr, svperstitio fvsa per gentis oppressit omnivm fere
animos atqve hominvm inbecillitatem occvpavit. Qvod et in iis libris dictvm
est, qvi svnt de natvra deorvm, et hac dispvtatione id maxvme egimvs. Mvltvm
enim et nobismet ipsis et nostris profvtvri videbamvr, si eam fvnditvs
svstvlissemvs. Nec vero (id enim diligenter intellegi volo) svperstitione tollenda
religio tollitvr. Nam et maiorvm institvta tveri sacris caerimoniisqve retinendis
sapientis est, et esse praestantem aliqvam aeternamqve natvram, et eam
svspiciendam admirandamqve hominvm generi pvlchritvdo mvndi ordogve

rervm caelestivin cogit confiteri.

Qvam ob rem, vt religio propaganda etiam est, qvae est ivncta cvim cognitione
natvrae, sic svperstitionis stirpes omnes eligendae. Instat enim et vrget et, qvo te
cvmqve Verteris, perseqvitvr, sive tv vatem sive tv omen avdieris, sive immolaris

sive avem aspexeris, si Chaldaevm, si harvspicem videris, si fvlserit, si tonverit, si

tactvm aliqvid erit de caelo, si ostenti simile natvm factvmve qvippiam; qvorvm
necesse est plervmqve aliqvid eveniat, vt nvmqvam liceat qvieta mente

consistere.

Perfvgivm videtvr omnivm laborvm et sollicitvdinvm esse somnvs. At ex eo
ipso plvrvmae cvrae metvsqve nascvntvr; qvi qvidem ipsi per se minvs valerent
€t magis contemnerentvr, nisi somniorvm patrocinivim philosophi svscepissent,
nec ii qvidem contemptissimi, sed in primis acvti et conseqventia et repvgnantia
videntes, qvi prope iam absolvti et perfecti pvtantvr. Qvorvm licentiae nisi
Carneades restitisset, havd scio an soli iam philosophi ivdicarentvr. Cvm qvibvs
omnis fere nobis disceptatio contentiogve est, non qvod eos maxvme
contemnamvs, sed qvod videntvr acvtissime sententias svas prvdentissimeqve
defendere. Cvm avtem proprivm sit Academiae ivdicivm svvm nvllvm
interponere, ea probare, qvae simillima veri videantvr, conferre cavsas et, qvid
in qvamqve sententiam dici possit, expromere, nvlla adhibita sva avctoritate
ivdicivm avdientivm relinqvere integrvin ac libervm, tenebimvs hanc
consvetvdinem a Socrate traditam eaqve inter nos, si tibi, Qvinte frater,
placebit, qvam saepissime vtemvr. Mihi vero, inqvit ille, nihil potest esse

ivevndivs. Qvae cvm essent dicta, svrreximvs.

